
ዞባ ማእከል- ምርጫ ኣመሓደርቲ ከባብን ኣካየድቲ 
ስራሕን ይቕጽል ኣሎ

ኣብ ዞባ ማእከል፡ ናይ 3 ዓመት 

ኣገልግሎቶም ንዘብቅዑ ኣመሓደርቲ 

ከባቢ፡ ኣካየድቲ ስራሕን ኣነባበርቲ ዓድን 

ንምትካእ፡ ካብ 25 ለካቲት ኣብ ኩለን 

ምምሕዳራት ከባቢ ክካየድ ዝጀመረ 

ምርጫታት ብጽቡቕ ይቕጽል ኣሎ።

ብመሰረት ሓበሬታ ጨንፈር ምክትታል 

ባይቶታትን ከተማታትን፡ ካብ’ተን 

83 ምምሕዳራት ከባቢ ኣብ’ተን 73 

ምርጫ ክካየድ ከሎ፡ እተን ዝተረፋ 10 

ምምሕዳራት ከባቢ ክሳብ 23 መጋቢት 

ከካይዳ እየን።

ምርጫ ኣብ ዝተኻየደሉ ከባቢታት 

ዝተመርጹ፡ ህዝቢ ብዘንበረሎም እምነት፡ 

ብልዑል ሓላፍነት ከገልግሉ ቃል ኣትዮም።

ዘድሊ መሳለጥያታት ኣቐዲሙ ምድላዉ፡ 

መስርሕ ምርጫ ስሉጥን ዕዉትን ክኸውን 

ዓቢ ኣበርክቶ ከምዝነበሮ፡ ተፈሊጡ ኣሎ።

ሚኒስተር ዑስማን ሳልሕ፡ ኣብ ኤርትራ ንዝመደበሮም ዲፕሎማሰኛታት መብርሂ ሂቡ
ሚኒስተር ጉዳያት ወጻኢ ኣቶ ዑስማን 

ሳልሕ፡ ኣብ ኤርትራ ንዝመደበሮም 
ኣምባሳደራትን ዲፕሎማሰኛታትን፡ 
ከምኡ’ውን ሓለፍቲ ትካላት ውድብ 
ሕቡራት ሃገራት ኣብ ኤርትራ፡ ትማሊ 
18 መጋቢት ኣብ ማእከላይ ቤት-ጽሕፈት 
ናይ’ቲ ሚኒስትሪ መብርሂ ሂቡ።
እቲ መግለጺ፡ ነቲ “መንግስቲ ኤርትራ 

ንኲናት ምስ ኢትዮጵያ ይዳሎ ኣሎ” 
ዝብል ክሲ ንምንጻግ፣ ደግሲ ምምጥጣር 
ኢትዮጵያ ንኣፍደገ ባሕሪን መደበር 
ባሕሪን ንዕኡ ዝሰዓበ ዲፕሎማስያዊ 
ዘመተን ብጽኑዕ ንምዅናን፣ ከምኡ’ውን 
ንስምምዕ ሰላም ፕሪቶርያ ዝምልከት 
መብርሂ ንምሃብ ዝዓለመ’ዩ።
“ኤርትራ፡ ናጻ፡ ሓራን ልኡላዊትን 

ሃገር’ያ” ዝበለ ሚኒስተር ዑስማን፡ ነዚ 
ዘየኽብር - ብዝዀነት ሃገር፡ ኣካል ይኹን 
ጉጅለ ዝወሃብ መግለጺ፡ ተኵታዂ ጥራይ 
ዘይኰነ ምጥሓስ ቀይሕ መስመር’ውን 
ከምዝዀነ ብምንጻር፡ “ናይ ኢትዮጵያ 
ሕልሚ ዋንነት ኣፍደገ ባሕሪ”ን ንዕኡ 
ተኸቲሉ ዝኸይድ ዜናዊ፡ ዲፕሎማስያውን 
ወተሃደራውን ዕንደራታት፡ ሕጋዊ ይኹን 
ፖለቲካዊ መሰረት ከምዘይብሉ ገሊጹ።
ንክሲ “ህላወ ሰራዊት ኤርትራ ኣብ 

ትግራይ” ብዝምልከት ሚኒስተር ዑስማን፡ 
ሰራዊት ኤርትራ ድሕሪ’ቲ ውግእ - ኣብ 
ወርሒ ሕዳር 2022፡ ናብ’ቲ ብኣህጉራዊ 

ሕጊ ዝተፈልጠን ዝተረጋገጸን ልኡላዊ 
ዶባቱ ከምዝሰፈረ ኣነጺሩ። 
ፈደራላዊ መንግስቲ ኢትዮጵያ፡ ሰራዊት 

ኤርትራ ብመሰረት ናይ መወዳእታን 
ቀያድን ውሳነ ኮሚሽን ዶብ ኣብ’ቲ ልኡላዊ 
ግዝኣት ኤርትራ ምዃኑ ብኣህጉራዊ ሕጊ 
ዝተረጋገጸ ዶባቱ ከምዝርከብ ስለዝፈልጥ፡ 

ብዛዕባ “ህላወ ሰራዊት ኤርትራ ኣብ 
ኢትዮጵያ” ቃል’ውን ትኹን ተዛሪቡ 
ከምዘይፈልጥ’ውን ኣረዲኡ።   
ሚኒስተር ዑስማን፡ ንስምምዕ ሰላም 

ፕሪቶርያ ኣመልኪቱ ኣብ ዝሃቦ መግለጺ፡ 
መንግስቲ ኤርትራ - እቲ ስምምዕ 
ውሽጣዊ ጉዳይ ኢትዮጵያ’ዩ ኢሉ 

ስለዝኣምን፡ ኣብ’ቲ መስርሕ ምትእትታው 
ክገብር ድሌት ይኹን መደብ ከምዘይብሉ 
ኣነጺሩ። ብተወሳኺ ድማ፡ መንግስቲ 
ኤርትራ ኣብ’ቲ ኣብ መንጎ ግዝያዊ 
ምምሕዳር ትግራይን ህወሓትን ዘሎ 
ውሽጣዊ ግርጭት ዝዀነ ተራ ከምዘይብሉ 
ብምርግጋጽ፡ ብዛዕባ’ዚ ንዝቐርብ ክሲ 
ብጽኑዕ ከምዝነጽጎ ኣፍሊጡ።

ኣብ መወዳእታ፡ ሚኒስተር ዑስማን፡ 
ኣህጉራዊ ማሕበረሰብ ብሓፈሻ፡ ውድብ 
ሕቡራት ሃገራት፡ ባይቶ ጸጥታ፡ ሕቡራት 
መንግስታት ኣመሪካን ሕብረት ኤውሮጳን 
ድማ ብፍላይ፡ ኢትዮጵያ ንእትወስዶ 
ንሃገራዊ ድሕነት፡ ልኡላውነትን ግዝኣታዊ 
ሓድነትን ዝጥሕስ ስጒምቲ ክዅንኑን ካብ 
ግጉይ ቅማረ ክቑጠቡን ተማሕጺኑ።

ገዲም ተጋዳሊት ንግስቲ ዑቕባገርግስ ተሰዊኣ
ገዲም ተጋዳሊት ንግስቲ ዑቕባገርግስ 

በርሀ (ጓል ጆርጆ)፡ ብ15 መጋቢት ኣብ 
መበል 68 ዓመት ዕድመኣ ብሕማም 
ተሰዊኣ።
ኣብ 1974 ኣብ ተጋድሎ ሓርነት 

ኤርትራ ዝተሰለፈትን ኣብ ተዋጋኢ 
ሰራዊት ዝተመደበትን ተጋዳሊት 
ንግስቲ ዑቕባገርግስ፡ ኣብ 1975 ኣብ 
ታኺታ ኣብ ዝተኻየደ ውግእ ብኸቢድ 
ተወጊኣ ኣብ ምርኮ ድሕሪ ምውዳቓ፡ 
ንሕልፈት ተፈሪዳ ኣብ ቤት-ማእሰርቲ 
‘ዓለም በቃኝ’ እንከላ ናጽነት ስለዝመጸት፡ 
ምስ ኩሎም እሱራት ናጻ ወጺኣ ናብ 
ኤርትራ መጺኣ። 
ኣብ ዝሓለፈ 34 ዓመታት ድማ፡ ኣብ ሚኒስትሪ ንግዲ፡ ምምሕዳር ወደብ ባጽዕን 

መስመር ንግዳዊ መራኽብ ኤርትራን ብዝተፈላለየ ጽፍሕታት ሓላፍነት፡ ንህዝባን 
ሃገራን ብተወፋይነት ዘገልገለት ሓርበኛ እያ።
 ገዲም ተጋዳሊት ንግስቲ ዑቕባገርግስ፡ ብዓልቲ ሓዳርን ኣደ ሓደ ውሉድን እያ።
ስነ-ስርዓት ቀብራ ድማ፡ ትማሊ 18 መጋቢት ፍርቂ-መዓልቲ ኣብ መካነ-መቓብር 

ሓርበኛታት ኣስመራ ተፈጺሙ።
ትካል መስመር ንግዳዊ መራኽብ ኤርትራ፡ ብመስዋእቲ ኣባሉ ገዲም ተጋዳሊት 

ንግስቲ ዑቕባገርግስ በርሀ ዝተሰመዖ መሪር ሓዘን እናገለጸ፡ ንስድራ-ቤታ፡ መቓልስታን 
መሳርሕታን “ጽንዓት ይሃብኩም” ይብል።

ዓሰብ - ውድድር ኵዕሶ እግሪ ዓሰብ - ውድድር ኵዕሶ እግሪ 
ገማግም ባሕሪ ተዛዚሙገማግም ባሕሪ ተዛዚሙ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ዓዲ ቐይሕ - ነበርቲ ማእለውያ፡  ጽሩይ 
ዝስተ ማይ ንምውሓስ ይሰርሑ

ነበርቲ ምምሕዳር ከባቢ ማእለውያ 
- ንኡስ ዞባ ዓዲ-ቐይሕ፡ ጉልበቶምን 
ገንዘቦምን ኣወሃሂዶም ከምኡ’ውን 
ብደገፍ መንግስቲ፡ ምንጪ ጽሩይ 
ማይ ንምውሓስ ይሰርሑ ኣለዉ።
ኣብ’ቲ ዕለታዊ ወፈራዊ ስራሕ፡ 
ተቐማጦ ዓድታት ማእለውያ፡ ተገረን 
እንባጭላይን ይነጥፉ ከምዘለዉ፡ 
ኣመሓዳሪ ናይ’ቲ ምምሕዳር ከባቢ 
ኣቶ ኣድሓኖም ሓጎስ ገሊጹ።
በቲ ስራሕ፡ ካብ ሩባ-ቡር ናብ 
ዓዶም ዘእቱ ክልተ ኪሎ-ሜተር 

ቱቦታት ከምእተዘርግሐን እቲ 
መደብ ብጽቡቕ ይቕጽል ከምዘሎን፡ 
ኣቶ ኣድሓኖም ወሲኹ ሓቢሩ።
ኣባል ኮሚተ ማይ ኣቶ ባህበሎም 
ግርማይ ብወገኑ፡ ንኣገዳስነት’ቲ 
ስራሕ ብምጥቃስ፡ ብጉልበት 
ሰብ ክስራሕ ዘይከኣል ቦታታት 
ስለዘሎና፡ ደገፍ ማሽነሪ ክግበረሎም 
ተማሕጺኑ።
ማእለውያ፡ ካብ ከተማ ዓዲ-ቐይሕ 
ንሸነኽ ደቡባዊ ምዕራብ ኣስታት 5 
ኪሎ-ሜተር ርሒቓ ትርከብ።

ተሰነይ - ብመስኖ ዝለምዕ ጣፍ ውጽኢት ከምዝተረኸቦ ተገሊጹ
ኣብ ንኡስ ዞባ ተሰነይ፡ ወቕቲ ሓሊኻ 

ኣብ ለሰታት ሩባ ጋሽ ብመስኖ ዝለምዕ 
ጣፍ ውጽኢታዊ ኰይኑ ከምዝረኸብዎ፡ 
ሓረስቶት ገሊጾም።
ኣብ መፋርቕ ወርሒ ሕዳር ዝዘርእዎ 

ጣፍ፡ ኣብ’ዚ ወቕቲ ብዘሎ ዛሕልን ጠልን 
ተሓጊዙ ኣብ ጽቡቕ ደረጃ በጺሑ ከምዘሎ 
ዝሓበሩ’ቶም ኣልማዕቲ፡ ብሚኒስትሪ ሕርሻ 
ዝቐርበሎም ባህርያዊ ፈሳሲ ድዅዒ’ውን 
ኣብ ፍርያምነት መሬትን እቶታውነትን 
ልዑል ኣስተዋጽኦ ስለዘለዎ ብስፍሓት 
ከምዝቕጽልዎ ገሊጾም።
ኣብ 23 ሄክታር ጣፍ ዝዘርአ ሓረስታይ 

ሰለሙን ተወልደመድህን፡ ቤት-ጽሕፈት 
ሕርሻ ናይቲ ንኡስ ዞባ ብዝህቦም ሞያዊ 
ምኽሪ ተተባቢዑ ብውሱን ደረጃ ዘበገሶ 
ሕርሻ ጣፍ፡ እናዓበየ ከምዝመጸን ውጽኢቱ 
ዝምስገን ምዃኑን ሓቢሩ።
ጣፍ ልዑል ጻዕርን ምክትታልን ምስ 

እተካይደሉ ጽቡቕ ምህርቲ ከምዝሕፈሶ 
ዝገለጸ፡ ኣብ 50 ሄክታር ልምዓት ጣፍ 

ዘካይድ ዘሎ ሓረስታይ ኤልያስ 
ተወልደ ብወገኑ፡ ብዝረኽቦ ምህርቲ 
ተተባቢዑ መጠን ዘልምዖ መሬት 
እናስፍሐ ከምዝመጸ ኣረዲኡ።
ኣብ ቤት-ጽሕፈት ሕርሻ ንኡስ 

ዞባ ተሰነይ ክኢላ ልምዓት ብቑሊ 
ኣቶ ዓንደማርያም ኣምለሶም 
ብግደኡ፡ ልምዓት ጣፍ ኣብ 
ጀራዲን ብውሱናት ሓረስቶት 
ከምእተበጋገሰ ብምጥቃስ፡ ኣብ’ዚ 
እዋን’ዚ ብ17 ሓረስቶት ዝለምዕ 
140 ሄክታር ከምዘሎ፣ ካብ ሄክታር 
ድማ ክሳብ 12 ኩንታል ስለዝሕፈሶ 
ኣተባባዒ ከምዝዀነ ኣፍሊጡ።
ሓረስቶት ብቐጻሊ ኣብ 

ተመሳሳሊ ልምዓት ብምትኳሮም፡ 
ኣብ ሓደ ግዜ ብብዝሒ ምህርቲ 
ብምፍራይ ንክሳራ ከምዝቃልዑ 
ብምሕባር፡ ካብዚ ንኽድሕኑ ኣብ 
ከበሳውን ናይ ቅብኣ ኣዝርእትን 
ከተኵሩ ኣተሓሳሲቡ።

ደቀምሓረ- ቅነ ውዳበታት 
ሃማመተኤ ተሰላሲሉ

ቅነ ውዳበታት ሃማመተኤ ኣብ ንኡስ 
ዞባ ደቀምሓረ፡ “ዕጥቅና ንቕሓት፣ ዕላማና 
ዘላቒ ልምዓት” ብዝብል ቴማ፡ ብ15 
መጋቢት ተኻዪዱ። 
እቲ ቅነ፡ ባህላውን ስነ-ጥበባውን መደባት 

ዘጠቓለለ ክኸውን ከሎ፡ ብመልክዕ 
ውድድር ኣብ ዝተኻየደ ንጥፈታት 

ንዝተዓወቱ ሽልማት ተዓዲሉ።
ኣመሓዳሪ ንኡስ ዞባ ደቀምሓረ 

ኣቶ የማነ ኣበራ ኣብ ዘስመዖ ቃል፡ 
ንቕሓትን ውዳበን መንእሰያት 
ንምሕያል ሃማመተኤ ንዝገብሮ ዘሎ 
ጻዕሪ ብምምጓስ፡ ደገፍ ምምሕዳር 
ከምዘይፍለዮ ኣረጋጊጹ።

ዜና

ሳዋ - ብቋንቋ ምልክት ዝሰልጠኑ 56 መምህራን ተመሪቖም
ብሃማመተኤ ዞባ ሳዋን ቤት-ትምህርቲ 

ዋርሳይ-ይከኣሎን ንኣስታት 3 ኣዋርሕ 
ኣብ ዝተወደበ ስልጠና ቋንቋ ምልክት 
ዝተሳተፉ 56 መምህራን፡ ብ14 መጋቢት 
ተመሪቖም።
ረብሓ ሞያዊ ስልጠናታት ብምግንዛብ፡ 

ማእከላይ ቤት-ጽሕፈት ሃማመተኤ ቅድሚ 
6 ዓመታት ጀሚሩ ብሰፊሑ ኣብ ኮለጃት 

ክሰርሓሉ ከምዝጸንሐን ብዙሓት መንእሰያት 
ዝተፈላለየ ሞያታት ከምዝቐሰሙን ዝሓበረ፡ 
ሓላፊ ፖለቲካውን ውድባውን ጉዳያት 
ኣቶ ከሰተ ገብረኣማን፡ ኣብ ቤት-ትምህርቲ 
ዋርሳይ ይከኣሎ ድማ ካብ ዝሓለፈ ዓመተ-
ትምህርቲ ብቋንቋታት ዓረብን ምልክትን 
71 መምህራን ከምዝሰልጠኑ ገሊጹ።
ኣብ’ታ ቤት-ትምህርቲ ሓላፊ ባህሊ፡ 

ስፖርትን ጥዕናን መምህር ተሸመ መሓሪ 
ብወገኑ፡ ተመረቕቲ ቀሲሞሞ ንዘለዉ 
ፍልጠት ኣብ ምቅላል ሽግር ጽሙማን 
ኣካላት ሕብረተሰብ ክጥቀሙሉን ናብ 
ካልኦት ከመሓላልፉን ተማሕጺኑ።
ኣብ መወዳእታ ሰልጠንቲ፡ ንዝቐሰምዎ 

ትምህርቲ ብመልክዕ ስነ-ጥበባዊ ምርኢት 
ንተሳተፍቲ ኣቕሪቦም።

ዓንሰባ - ኣብ ምርባሕ ደርሁ ብዝለዓለ ደረጃ ይስራሕ ኣሎ
 “ውሑስ መኣዛዊ መግቢ ንኹሉ ኣብ 

ኩሉ” ዝብል ስትራተጂ ንምስማር፡ ኣብ 
ምርባሕ ደርሁን ፍርያት እንቋቑሖን 
ብዝለዓለ ደረጃ ይስራሕ ከምዘሎ፡ ኣብ 
ጨንፈር ሚኒስትሪ ሕርሻ ዞባ ዓንሰባ 
ሓላፊ ሃብቲ እንስሳ ዶ/ር ተኽለማርያም 
ሃይለሚካኤል ገሊጹ።
ኣብ’ዚ ጽላት ናይ ዝነጥፋ ስድራቤታት 

ቁጽሪ እናሰሰነ ይመጽእ ከምዘሎ፣ 
ድሮ’ውን ኣብ’ዚ ዓመት’ዚ ብድምር 

ልዕሊ 200 ሽሕ ጨቓዊት ንምውሳድ 
ካብ ትሽዓት ንኡሳን ዞባታት ዝተመዝገቡ 
ከምዘለዉ ድማ ኣብሪሁ።
ዝሓለፈ ዓመት ንሓረስቶት ዝተዓደላ 

ጨቓዊት ኣብ ኣርባዕተ ወርሒ ምውላድ 
ስለዝጀመራ፡ ክንዮ’ተን ስድራቤታት 
ዝኸይድ ረብሓ ከምዝነበረን ጠቒሱ ድማ፡ 
ነዚ ንጥፈት’ዚ ንምስፋሕ ብዕቱብ ይስራሕ 
ከምዘሎ ኣፍሊጡ።
ቅድሚ ሕጂ ኣብ ሃገርና ንምርባሕ 

ደርሁ ብድሆ ኰይኑ ዝጸንሐ ቀዛፊ 
ሕማም ‘ኒካስል’፡ ብቑዕ መድሃኒት 
ተረኺብዎ ከምዘሎ ዝሓበረ ዶ/ር 
ተኽለማርያም፡ ነተን ናይ ሃገርና ደርሁ 
ይኹና ንዝተዳቐላን ሓደስቲ ዝተዓደላን 
ናይ ምኽታብ መደብ ከምዘሎ ኣገንዚቡ።
ኣብ መወዳእታ ድማ፡ ካብ ዝመጽእ 

ወርሒ ሚያዝያ፡ ኣብ ከረን ኣብ ዝርከብ 
ማእከል ደርሁ ዝዓዀዃ ጨቓዊት 
ንህዝቢ ምዕዳል ክጅመር ምዃኑ ገሊጹ።

ዓዲ-ዃላ፡ ንኣባላት ሓይልታት ምክልኻል ኣተባቢዖም
ነበርቲ ንኡስ ዞባ ዓዲ-ዃላ፡ ኣብ 

ጽገና መስመር ዓዲ-ዃላ - እንዳገርግስ 
ተዋፊሮም ንዝርከቡ ኣባላት ሓይልታት 
ምክልኻልን ኩባንያ ህንጻ ብድሆን፡ 
ናይ ምስጋናን ምዝንጋዕን እንግዶት 
ብምድላው ኣተባቢዖም።
ነበርቲ ኣብ ዝሃብዎ ርእይቶ፡ እቲ ብደገፍ 

ማሽነሪ ዝካየድ ዘሎ ናይ ጽገና ስራሓት፡ 
ንዝጸንሖም ሽግር መጐዓዝያ ዘቃልል 
ብምዃኑ ኣዝዩ ከምዘሐጎሶም ብምግላጽ፡ 

እቲ ተጀሚሩ ዘሎ ዕማም ክሳብ ዝዛዘም 
ካብኦም ዝሕተት ንምምላእ ድሉዋት 
ምዃኖም ኣረጋጊጾም።    
ኣዛዚ ክፍለ-ሰራዊት 53 ሌ/ኮ ተሸመ በየነ 

ኣብ ዘስመዖ ቃል፡ እቲ መስመር ቀንዲ 
መትኒ ማሕበራውን ቁጠባውን ንጥፈታት 
ነበርቲ ንኡሳን ዞባታት ዓዲ-ዃላን ማይ-
ምነን ስለዝዀነ፡ ኣብ ዝሓጸረ ግዜ 
ንምዝዛሙ ይስራሕ ከምዘሎ ብምግላጽ፡ 
ህዝቢ ንዝወሰዶ ተበግሶ ኣመስጊኑ።

ነቲ ስራሕ ዝመርሕ ዘሎ፡ ኣብ ኩባንያ 
ህንጻ ብድሆ ሓላፊ ፕሮጀክት ክንክን 
ትሕተ-ቅርጺ ኣቶ ዑቕባይ ገብረሚካኤል 
ብወገኑ፡ እቲ ብኣጻድፍ ዓዲ-ኾተዮ 
ዝሓልፍ ጽርግያ፡ ብውሕጅ ክራማት 
ኣዝዩ ተበላሽዩ ንኣገልግሎት መጐዓዝያ 
ኣጸጋሚ ኮይኑ ብምጽንሑ፡ ንምጽጋኑ 
ገዚፍ ዓቕሚ ተዋፊሩ ከምዘሎ ብምግላጽ፡ 
ህዝቢ ንምትብባዖም ዝወሰዶ ተበግሶ 
ደራኺ ሓይሊ ከምዝህልዎ ኣሚቱ።

ታደሰ ተኽለታደሰ ተኽለ

ባህርያዊ ጸጋታት - ዕንቅፋት ናጽነት ምዕራብ ሰሃራሞሮኮ ምስ ሃገራት ዓለም ዘለዋ ርክባት 
ብመንጽር እተን ሃገራት ናብ ምዕራብ 
ሰሃራ ዘለወን ኣመለኻኽታ ከም እትመዝኖ 
ይፍለጥ። ኣብ ቀረባ ዓመታት ናብ 
ሕብረት ኣፍሪቃ ክሳዕ ዝተመልሰትሉ ግዜ 
እውን፡ እቲ ሕብረት ንምዕራብ ሰሃራ ዝሃቦ 
ኣፍልጦ እንተዘይስሒቡ ከምዘይትምለስ 
ብምሕባር ካብቲ ሕብረት ንብዙሕ 
ዓመታት ተፈልያ ነይራ እያ። ንጉስ ናይታ 
ሃገር እውን ሓደ እዋን፡ ጉዳይ ምዕራብ 
ሰሃራ ከም መዐቀኒ ዲፕሎማሲ ተገይሩ 
ከምዝውሰድ ገሊጹ ነይሩ።
ኣብዚ እዋን ካብ ኤውሮጳ፡ ከም ፈረንሳን 

ስጳንያን ዝኣመሰላ ሃገራት ናብ ሞሮኮ 
ዘለወን ደገፍ ዝገለጻ ኰይነን፡ ኣብቲ ሞሮኮ 
እትቈጻጸሮ ግዝኣት ምዕራብ ሰሃራ ኣብ 
እትርከብ ከተማ ዳኽላ ልዕሊ 30 ኣብያተ 
ጽሕፈት ቆንስል ተኸፊቱ ኣሎ። ሓያሎ 
ሃገራት ኣፍሪቃ እውን ቤት ጽሕፈት ቆንስል 
ከፊተን ኣለዋ። ሕቡራት መንግስታት 
ኣመሪካ እኳ፡ ሞሮኮ ንእስራኤል ኣፍልጦ 
ክትህባ ስለ ዝተሰማምዐት፡ ምዕራብ ሰሃራ 
ልኡላዊ ግዝኣት ሞሮኮ ከም ዝዀነት 
ኣፍልጦ ሂባ። እንካን--ሃባን ዲፕሎማሲ፡ 
ዘለካ ሂብካ፡ ዘይብልካ ትቕበለሉ ኣጽዋር 
እዩ።
ፈረንሳን ስጳንያን ናብቲ ሞሮኮ “ብርእሰ 

ምምሕዳር” ዕርቂ ክግበር እተቕርቦ 
ጻውዒት ዝተሳሕባሉ ካብቲ ብዙሕ 
ምኽንያታት ሓደ፡ ዕድጊ ማዕድን ፎስፌት 
ብቐረባ ክረኽባላ ዝኽእላ ሃገር ሞሮኮ 
ብምዃና እዩ። ኣብ ልዕሊ ሩስያ ተጻዒኑ 

ዘሎ ንግዳዊ እገዳታት ሃገራት ምዕራብ፡ 
ዲፕሎማስያዊ መርገጻት እናቐየራ 
ኣማራጺ ናብ ዝረኽባሉ ዕዳጋታት ክኸዳ 
ኣገዲዱወን እዩ። ፈረንሳ ካብ ኣልጀርያ 
ክወርዳ ዝኽእል ተቓውሞ ኣብ ግምት 
ከይኣእተወት እዚ ስጉምቲ ኣይትወስድን። 
ቁጠባዊ ረብሓ ዶ ዲፕሎማስያዊ ረብሓ 
ይረዝን?
ሞሮኮ ነቲ ዝሓዘቶ መሬት ምዕራብ ሰሃራ 

ብዓበይቲ ናይ ልምዓት ዋኒናት ተማዕብሎ 
ስለ ዘላ፡ ኣብቲ ከባቢ ዝርከባ ሃገራት ሳሕል 
ሰሃራ ተሳትፎ ክገብራ ዘተሃራርፍ ከም 

ዝዀነ ይእመን። ትሕተ ቅርጺ ዲጂታላዊ 
መራኸቢታት ምዕራብ ሰሃራ ይምዕብል 
ከም ዘሎ ዘረድኡ ጸብጻባት፡ ከም ሰሜንቶ 
ዝኣመሰሉ ኣብ ካልኦት ሃገራት ዝህረፉ 
ንህንጻ ዝጠቕሙ ንዋትን ባህርያዊ 
ጋዝን ዝፈርዩሉ ትካላት ተሃኒጹ ከምዘሎ 
ምንጭታት ይረድኡ። ሞሮኮ ነቲ ኣብ 
ምዕራብ ሰሃራ እተማዕብሎ ዘላ “ተበግሶ 
ኣትላንቲክ” ዝተባህለ ናይ ልምዓት 
መደባት ንሃገራት ሲን ሳድ ናይ ምስሓብ 
መደብ ከምዘለዎ ጸብጻባት የረድኡ። 
ወደብ ኣልቦ ሃገራት ማእከላይ ኣፍሪቃ 

ብምዕራብ ሰሃራ ኣቢለን ናብ ገማግም 
ኣትላንቲክ ክበጽሓ ዘሎ ተኽእሎታት 
ብብዙሕ ብድሆታት ክሓልፍ ኣለዎ። 
ብቐዳምነት ኣብቲ ከባቢ ዝረአ ዕጥቃዊ 
ዕግርግር ክሃድእ ኣለዎ። ነቲ ሰፊሕ 
ጐላጉል ሰሃራ ኣቋሪጹ ዝሓልፍ ነዊሕ ጉዕዞ 
ኸኣ ኣተኣማማኒ ትሕተ ቅርጺ ክህነጸሉ 
የድሊ።
ሃገራት ሲንሳድ ብ “ተበግሶ ኣትላንቲክ” 

ወደባት ምዕራብ ሰሃራ ክጥቀማ እንድሕር 
ኰይነን ከኣ እታ ግዝኣት ልኡላዊ መሬት 
ሞሮኮ ከም ዝዀነት ኣፍልጦ ይህባ ኣለዋ 

ማለት እዩ። ነዚ ተበግሶ፡ እታ መቐናቕንቲ 
ሞሮኮ ዝዀነት ኣልጀርያ ስለ እትቃወሞ 
ድማ ሞሪታንያ እውን ሻራ ንዘይምሓዝ 
ክትብል ደገፍ ኣይሃበትን። ኣልጀርያ 
ነዚ ተበግሶ ንምጽራር “ሕብረት ሃገራት 
መቕሪብ” ክካየድ ኣብ 2023 ጸዊዓ 
ነይራ። ንሞሮኮ ስለ ዝጎሲ ድማ ሞሪታንያ 
ምሕዋስ ኣብያ። ኣልጀርያ ወሲኻ ሃገራት 
መቕሪብን ሳሕል ሰሃራን ዝሓወሰ ናይ 
ናጻ ንግዲ ዞባ ክምስረት ጻውዒት ኣቕሪባ 
ኣላ። ንሞሮኮ ስለ ዝንጽል ድማ ሞሪታንያ 
ኣይክትቅበሎን’ያ።
ተበግሶ ኣትላንቲክ ካብ ንሃገራት 

ኣፍሪቃ ግና ንኤውሮጳውያን ኣውፈርቲ 
ብዝያዳ ክስሕብ ከምዝኽእል ምግማት 
ይከኣል። ኣብቲ ሞሮኮ እትቈጻጸሮ ማያት 
ምዕራብ ሰሃራ፡ ሃገራት ኤውሮጳዊ ኮምሽን 
ዘካይደኦ ግፋ ዓሳ ከም ልኡላዊ ማያት 
ሞሮኮ ብምእማን ስለ ዝዀነ “ቤት ፍርዲ 
ኤውሮጳ” ተቓውሞ ከስምዕ ጸኒሑ እዩ። 
ሩስያ እውን ምስ ሞሮኮ ኣብ ግፋ ዓሳ 
ዝምልከት ስምምዓት በጺሓ ምህላዋ 
ይፍለጥ።
ሩስያ፡ ብወግዒ እታ ግዝኣት ልኡላዊ 

መሬት ሞሮኮ ምዃና ኣፍልጦ ኣይሃበትን። 
ግና ጉዳይ ምዕራብ ሰሃራ ብመሰረት ውሳነ 
ባይቶ ጸጥታ ንኽልቲአን ወገናት ብዘሐጕስ 
መንገዲ ክፍታሕ ከምዘለዎ ሚኒስትሪ 
ጉዳያት ወጻኢ ናይ’ታ ሃገር ገሊጹ ነይሩ።

ሰላሳ ዓመት ዘዕረፈ ዕጥቃዊ ቃልሲ ምዕራብ ሰሃራ
ኣብ 1976 ካብ ዝምስረት ኣትሒዙ 

ኣብ ስደት ዝርከብ መንግስቲ ምዕራብ 
ሰሃራ፡ ክሳዕ ለይቲ ሎሚ 46 ሃገራት 
ጥራይ ኣፍልጦ ከምዝህበኦ ይፍለጥ። 
ጎበጣ ሞሮኮ ንሓያሎ ዓመታት ክቃወማ 
ዝጸንሓ ሃገራት ከይተረፋ ኣብዚ እዋን 
ነታ ግዝኣት ‘ከም ኣካል ሞሮኮ’ ኣፍልጦ 
እናሃባ ድማ ምስ ሞሮኮ ዘለወን 
ዝምድናታት ከደልድላ ይረኣያ ኣለዋ።
ነታ ግዝኣት እተመሓድር ዝነበረት 

ስጳንያ፡ ከምቲ ኩለን ባዕዳውያን ገዛእቲ 
ናጽነት ኣረኪበን ቅድሚ ምውጸአን 
ኣብ ካልኦት ሃገራት ኣፍሪቃ ዘካይደኦ 
መስርሕ ምድላዋትን ምምዕባል ዘቤታዊ 
ፖለቲካዊ ሰልፍታትን ከየካየደት፡ ኣብ 
ክፍላ ዝሓለፈ ሰብዓታት ካብ ምዕራብ 
ሰሃራ ክትግዕዝ ተዳለወት። 
እታ ናብ ውቅያኖስ ኣትላንቲክ 

እትጥምት ገፋሕን ብማዕድናት ኣዝያ 
ሃብታምን ዝዀነት ምዕራብ ሰሃራ 
ብዘይ ተረካቢ ዘቤታዊ መንግስቲ 
ተሪፋ ስለ ዝነበረት፡ ሞሪታንያን ሞሮኮን 
ክጎብጣኣ ግዜ ኣይወሰደለንን። ክልቲአን 
ሃገራት ምስ ምዕራብ ሰሃራ ‘ታሪኻዊ 
ዝምድና ከምዘለወን’ ብምግላጽ ድማ 
ኣብ መንጽር ዶባተን ዝርከብ ሰፊሕ 
መሬት ተማስሓ። ኤውሮጳውያን 
ቈሪሶም ዝወሰድዎን ሰብ ሰርሖ ዶባት 
ሰሪሖም ዝፈለዩዎን ‘ታሪኻዊ ግዝኣተን’ 
ከም ዝዀነ ብምግላጽ፡ ሞሮኮ ብሸነኽ 
ምዕራብ፡ ማውሪታንያ ድማ ካብ ደቡብ 
ንሰሜን ዘሎ መሬት ሓዛ። ኣልጀርያ 
ግና ነቲ ብሞሮኮን ሞሪታንያን ዝተወስደ 

ስጉምቲ ብምቅዋም፡ መስርሕ ናጽነት 
ምዕራብ ሰሃራ ብውድብ ሕቡራት 
ሃገራት ክካየድ ከም ዘለዎ ትገልጽ 
ነይራ። ነቲ ምእንቲ ናጽነት ምዕራብ 
ሰሃራ ዕጥቃዊ ቃልሲ ጀሚሩ ዝነበረ 
ውድብ ‘ፖሊሳርዮ’ ድማ ደገፋ ክትህብ 
ጀሚራ።
ዓለም ለኻዊ ቤት ፍርዲ ፍትሒ፡ 

ሞሪታንያን ሞሮኮን ምስ ምዕራብ ሰሃራ 
ብቑዕ ታሪኻዊ ምትእሳር ከምዘይብለን 
ብምግላጽ ነቲ ዘቕረበኦ ምስምስ ነጺግዎ። 
ይዅን’ምበር፡ ሞሮኮ ከይደንጐየት ኣብ 
ሕዳር 1975 “ሓምላይ ስጉሚ” ኢላ 
ብዝጸውዓቶ ወፈራ ኣስታት 350 

ሽሕ ዕጥቂ ዘይብሎም ሓረስቶት ናብ 
ምዕራብ ሰሃራ ኣእተወቶ። ስጳንያ ድማ 
ንምዕራብ ሰሃራ ኣብ መንጎ ሞሮኮን 
ሞሪታንያን ገዲፋ ወጸአት። ውድብ 
ፖሊሳርዮ ንወተሃደራት ሞሪታንያ 
ጸራሪጉ ከውጽኦም እኳ እንተኸኣለ፡ 
ሞሮኮ ግና ነቲ ሞሪታንያ ዝገደፈቶ 
ስፍራ ጠቕሊላ ብምሓዝ ዝበዝሕ 
መሬት ምዕራብ ሰሃራ ናብ ግዝኣታ 
ሓወሰቶ። ምስ ሞሪታንያ ዝዳወብ 
20 ሚእታዊት ቀጢን መሬት ገዲፋ 
ድማ ምንቅስቓስ ፖሊሳርዮ ንምዕጋት 
ኣማኢት ኪሎሜተራት ዝዝርጋሕ 
ሓጹር ገይራ ደጐለቶ። ፖሊሳርዮ ኸኣ፡ 

‘ሰሃራዊ ደሞክራስያዊት ሪፖብሊክ 
ዓረብ’ እትበሃል ናጻ ሃገር ኣብ 1976 
ከም ዝመስረተ ኣዊጁስ ሕብረት 
ኣፍሪቃን ሓያሎ ሃገራትን ኣፍልጦ 
ሂበንኦ ጸኒሐን ኣለዋ።
ውድብ ሕቡራት ሃገራት ውግእ 

ተቛሪጹ፡ ረፈረንደም ክካየድ ስለ 
ዝወሰነ፡ ኣብ 1991 ስምምዕ ምቍራጽ 
ተዅሲ ተኻይዱ። መስርሕ ረፈረንደም 
ዝከታተል “ልኡኽ ረፈረንደም ምዕራብ 
ሰሃራ” ዝበሃል ጉጅለ ኸኣ ተመስሪቱ። 
ካብ መበቈላዊ ህዝቢ እታ ግዝኣት 
ዝበዝሕ ህዝቢ ካብ ሞሮኮ ኣትዩ ዝሰፈረ 
ስለ ዝነበረ፡ መን ረፈረንደም የካየድ 

ኣብ ዝብል ክልቲኦም ወገናት ክካትዑ 
ዓመታት ሓሊፉ። ሰላሳን ሰለስተን 
ዓመት ሓሊፉ ረፈረንደም እውን 
ኣይተኻየደን። ባይቶ ጸጥታ፡ ዓመታዊ 
ተልእኾ ናይቲ ጉጅለ ረፈረንደም እኳ 
እንተ ኣሓደሶ፡ ኣብ ክትዕ ክልቲኦም 
ወገናት ዘተዓርቕ ሓሳብ ኣየቕርብን።
ፖሊሳርዮ፡ ኣብ 2020 ምቍራጽ 

ተዅሲ ተሰሪዙ ውግእ ክጅመር እኳ 
እንተ ኣወጀ፡ ናይ ሰላሳ ዓመት ስቕታ ነቲ 
ቓልሲ ከም ዘድከሞ ኣይሰሓትን። ምስ 
ስደትን ካልእ መነባብሮን ዝተለማመደ 
ሓድሽ ወለዶ ናብ ዕጥቃዊ ቃልሲ 
ከተማእዝን ኣጸጋሚ እዩ። ኣብቲ ሞሮኮ 
ብሓጹር ዝፈለየቶ ክፋል ምዕራብ ሰሃራ 
ዕጥቃዊ ቃልሲ ምክያድ እውን ቀሊል 
ኣይከውንን። እቲ ሓጹር ነታ ግዝኣት 
ከም ሓደ መዓስከር ስለ ዝፈለያ ኣብ 
ውሽጡ ዝንቀሳቐስ ዕጡቕ ሓይሊ 
ክህሉ ኣይክእልን። ዕጥቅን ስንቅን 
መጐዓዝያን ዘዋፍረሉ ደጀን እውን 
ክምስርት ኣይክእልን።
ኣብዚ እዋን ሓያሎ ሃገራት ኤውሮጳን 

ኣመሪካን፡ ምዕራብ ሰሃራ ከም ልኡላዊ 
ግዝኣት ሞሮኮ ኣፍልጦ እናሃባ ዝበዝሓሉ 
ምኽንያት፡ ወተሃደራዊ ድኽመት ናይቲ 
ውድብ ዶ ይኸውን? ሓደ ምኽንያት 
ክኸውን ይኽእል። ውድብ ሕቡራት 
ሃገራት፡ እታ ግዝኣት ናይ ርእሰ ውሳነ 
መሰል ክወሃባ ዝብል ድምጺ ብዓብላሊ 
ኣሕሊፉ ነይሩ። ንሞሮኮ ካብታ ግዝኣት 
ክሰጉጕ ዘኽእል መለኮታዊ ዓቕሚ ግና 
የብሉን። ምዕራብ ሰሃራውያን ናጽነቶም 
ክረኽቡ እንተዀይኖም ድማ ብደገ 
ክመጽኦም ኣይጸበዩ።

ጸጋታት ባሕሪጸጋታት ባሕሪ

ብምትሕብባር ሚ/ሃ/ባሕሪ ዝዳሎ ዓምዲ

ጸጋታት ማይና፡ ብዓጸፋ ስራሕ ንርሒብ ዕድላት
ኣብ’ዛ እንነብረላ ዓለም፡ ስጋ ዓሳ፡ ከም 

ምንጪ ውሕስነት መግቢ ዝረጋገጸሉ፡ 
ካብኡ ሓሊፉ’ውን ብመኣዛዊ ትሕዝቶኡ 
ኣብ ዝማዕበላን ኣብ ምምዕባል ዝርከባን 
ሃገራት፡ ከም ፈታሒ ጸገም ናይ ጉድለት 
ትሕዝቶ ፕሮቲንን ካልኦት ኣገደስቲ 
ማዕድናትን እዩ። ዝበዝሓ ሃገራት፡ ክንዮ 
ኣብ ባሕርታተን ዘሎ ጸጋ ሓሊፈን፡ ኣብ 
ጥዑም ማይ ማለት ኣብ ዲጋታትን 
ራህያታትን ዓሳ ብምፍራይ፡ ነቲ ዕድላት 
ብተዓጻጻፊ ናብ ረብሓአን ብምቕያር 
ነዊሕ ሰጒመን ይርከባ።   
ኣገዳስነት ጥዑም ማይ፡ ክንዮ ንዝስተን 

ሕርሻዊ ንጥፈታትን፡ ዓሳታት ኣብ 
ዲጋታት ብምርባሕ፡ ውሕስነት መግቢ 
ኣብ ምርግጋጽን ናህሪ ቁጠባ ኣብ 
ምጉልባትን ዘለዎ እጃም ቀሊል ኣይኮነን። 
ኣብ ኤርትራ’ውን ነዚ ረብሓ’ዚ ኣብ 
ግምት ብምእታው፡ ህዝቢ ንቕሓቱ 
ከበርኽን ተረባሒ ክኸውንን ክስርሓሉ 
መድረኽ ዝጠልቦ ዕማም’ዩ። ስለዚ እዩ 
ድማ፡ሽሕ’ኳ ዓመታዊ መጠን ዝናብን 
ህላወ ዓበይቲ ኣፍላጋትን ቀላያትን 
ድሩት እንተኾነ፡ ነዚ ኣብ ግምት ዘእተወ 
ኣብ ሰፊሕ ከባቢታት ሃገር ትሕተ ቅርጺ 
ከዘንቲ ማይ ብምውዳድ ምዕቃብ ማይ 
ተኻይዱን ይካየድ ዘሎን።
ኣብ መላእ ሃገር ኣስታት 945 ዝበጽሓ 

ንኣሽቱን ዓበይትን ከዘንቲ ማይ ተሃኒጸን 
ይርከባ። ነፍሲ-ወከፈን፡ ከከም ዕብየተን 
ዝሕዝኦ ማይ፡ እንተወሓደ ንኣስታት 
ሽድሽተ ወርሒ ብዙሕ ዘይንክይ እዩ። 
ካብዚአን ዝበዝሓ፡ ዝውንናኦ ብቕዓት 
ማይ ብኹሉ መለክዒታት ንልምዓት 
ዓሳ ኣተባባዒ ኮይኑ ስለዝተረኽበ፡ ኣብ 
ዲጋታት ዓሳታት ጥዑም ማይ ብምዝራእ 
ነቲ ኣብ ልምዓታዊ ንጥፈታት ኣትክልትን 
ምርባሕ እንስሳን ጥራይ ተሓጺሩ ዝጸንሐ 
መድረኽ ድርዒ ክኾኖ ከምዝኽእል 
ተኣሚኑሉ ይስርሓሉ ኣሎ። ንጥፈታት 
ልምዓት ዓሳ ኣብ ዲጋታት ፍርያምነቱ 
ኣድማዒ ብምዃኑ ዓቢ ጽልዋ ፈጢሩ 
ይርከብ። ኣብ 1993-94 ዝተፈላለዩ 
ብዝሒ ዘለዎም 88,000 ውልዶ ዓሳታት 
ጥዑም ማይ ካብ ወጻኢ ሃገረ ብምምጻእ 
ኣብ ዞባታት ማእከል፡ ደቡብ፡ ጋሽ-ባርካን 
ዓንሰባን ከም መፈተኒ ኣብ ሸሞንተ 
ዲጋታት ከም ዝዝርኡ ተገይሩ። እዚ 
ድማ ክዙን ሃብቲ ዝተፈላለዩ ዓሳታት 
ከምዝህሉ ገይሩ። ዝተዘርኡ ዓሌታት 
ዓሳ ከም ቲላፒያ ዚሊ፡ ናይል ቲላፒያ፡ 
ኮመን ካርፕ፡ ኩሪሺያን ካርብ፡ ካት 
ፌሽ፡ ጎልደን ፊሽ ኮይኖም፡ ቀጻልነቶም 
ንምውሓስ’ውን ቀጻሊ ምክትታል 
እናተገብረሎም እቶታውነቶም ንምዕባይ 
ከም መደብ ተታሒዙ ይስርሓሉ ኣሎ።
ማያዊ ጸጋ ዝውንኖ ምህርቲ፡ ብትሕዝቶ 

ሃብታም ኮይኑ፡ ንብዙሕ መዓላ ምጥቃም 
ዝበለጸ ውጽኢት ይህልዎ። ኣብ ልዕሊ’ዚ፡ 
ተጠቃምነት ልምዓት ዓሳ ምስ ዝህሉ 
ቀረብ መግብን ቁጠባዊ ዕብየትን፡ 
ማለት መነባብሮ ናይ ሓደ ሕብረተ-ሰብ 
ክመሓየሽ ግድን’ዩ። ዘለዋና ዲጋታት 
ብርቡሕ ምህርቲ ካዕቢተን ኣብ ጥቕሚ 
ህዝቢ ከምዝውዕላ ንምግባር፡ ዝያዳ ድማ 
ኣብ ምውሓስ መግብን መኣዛን ሕብረተ-
ሰብ ርሑቕ ገጠራት ኣበርክቶአን 

ተረባሕቲ ዲጋ ዓሊግድር (ማሕበር ልምዓት)

ዓሳ ዝውንኖ ትሕዝቶ

ማሕበር ልምዓት ዓሊግድር

ንኽብርኽ ይስርሓሉ ኣሎ። ንጥፈታት 
ሚኒስትሪ ሃብቲ ባሕሪ ኣብ ዲጋታት 
ከኣ፡ ካብ ቀንዲ ኣተኵሮኡ፡ መደብ 
ልምዓት ዓሳ ጥዑም ማይ ካብ ካልኦት 
ንጥፈታት ሕርሻ ተፈልዩ ከይረአን 
ኣርባሕነቱ ልዑል ከም ዝኾነን ምርግጋጽ 
እዩ።  
ብተወሳኺ ኣብ ሰብ ዝሰርሖ ባስካ 

ይኹን ዲጋታት፡ ዓሳ ምርባሕ ልዑል 
ብልጫ ኣለዎ። ብልጫኡ፡ ብኣዝዩ 
ውሑድ ወጻኢታት ብዙሕ ምህርቲ 
ስለዝሕፈሶ እዩ። ብዘይካ’ዚ፡ ኣብ’ዚ 
ንመፍረዪ ዓሳ ዝተጠቐምናሉ ማይ፡ ካብ 
ቀልቀል ዓሳታት ዝመጽእ ልዑል 
ትሕዝቶ ማዕድናት ኣለዎ። እዚ 
ብዝተፈላለዩ ማዕድናት ዝዘቕበበ ማይ፡ 
ኣብ ሕርሻ ምስ እንጥቀመሉ ካዕበት 
ምህርቲ ክሕፈሶ ይኽእል። ምኽንያቱ 
ካብኡ ዝርከብ ድበት ብጥረ ማዕድናት 
ሃብታም ኮይኑ፡ ኣብ ምዕባይ ምህርቲ 
ሕርሻዊ ልምዓት  ኣበርክቶ ኣለዎ። 
ብተወሳኺ፡ ጣንጡ ንኸይራብሓ ኣብ 
ምክልኻል’ውን ዓቢ ግደ ኣለዎ። 
ዝጸንሐ ደረጃ ምዕባለ ድሩት ኣብ 

ርእሲ ምዃኑ፡ ተጻብኦ’ውን የጋጥም 
ብምንባሩ፡ ጸጋታት በቲ ግቡእ መልክዑ 
ክስርሓሉ ኣይጸንሐን። ይዅን’ምበር፡ 
ዝነበሩ ብድሆታት መፍትሒታት 
ክርክበሎምን ናብ ረብሓ ሃገር ክልወጡን 
ግድን ስለ ዝነበረ፡ ዝሓለፈ ልዕሊ ርብዒ 
ዘመን ኤርትራ ኣብ መኸተን ልምዓትን 
ከተሰላስሎ ዝጸንሐት ገዚፍ ወፍሪ 
ብቐሊሉ ዝርአ ኣይኮነን። ብውሽጣዊ 
ዓቕሚ ዘንጸፍናዮ ዓበይቲ ልምዓታዊ 
ወፍርታትና ንዓና ዓቢ ሓበን’ዩ። 
ሕጂ‘ውን ናህሪና ብምቕጻል፡ ሰፊሕ 
ጸጋታትና ኣብ ጥቕሚ ብምውዓል፡ 
ነታ እንምነያ ብቁጠባ ርእሳ ዝኸኣለት 
ኤርትራ ክውንቲ ክንገብራ፡ ናይ ግዜ 
ሕቶ እንተ ዘይኮይኑ፡ ዘጠራጥር ኣይኮነን።
ሓደ ካብ’ቲ ውሕስነት መግቢ 

ንምርግጋጽ ዝስርሓሉ ዘሎ ቀረብ ዓሳ’ዩ። 
ህዝብና ተጠቃሚ ናይ’ዚ ዕቑር ጸጋኡ 
ዝኾነሉ ባይታ ንምፍጣር ብዓቢኡ ከኣ 
ዓሳ ናይ ምምጋብ ልምዲ ካብ ዝኾነ 
እዋን ንላዕሊ ክዓቢ ዝምልከቶ ኣካል 
ኣብ ስራሕ ይርከብ። እዚ ድማ፡ ብቕዓቱ 
ዝሓለወ ቀረብ ምህርቲ ዓሳ ብምዕባይ 
ኣብ ረብሓ ህዝቢ ንምውዓል’ዩ። ብዓቢኡ 
ድማ ረብሓ ዓሳ ጥዑም ማይ ኣብ 
ዲጋታት ቀጻልነት ክህልዎን፡ ብርኩትን 
ኣድማዕን እቶት ንኽርከቦን እዩ ግቡእ 
ጠመተን ወፍርን ኣብ ምግባር ዝርከብ።
ማያዊ ስነ-ሂወት ብትሕዝቶኡ ሃብታም፡ 

ዝበዝሐ ናይ ዓለምና እኹል መኣዛዊ 
ትሕዝቶ ዘጠቓልል ኮይኑ፡ ንመግቢ ወዲ-
ሰብን ካልእ መዓላን ዝውዕል ኣገዳሲ 
ባእታ እዩ። ኣብ ምርግጋጽ ውሕስነት 
መግቢ’ውን ዓቢ ኣበርክቶ ካብ ዘለዎም 
ጸጋታት ዓለምና ሓደ እዩ። ስለዚ’ዩ ከኣ 
ካብ ግዜ ናብ ግዜ ቆላሕታ ወዲ-ሰብ ኣብ 
ተመጋብነት መግቢ ዓሳ እናዓበየ ዝመጽእ 
ዘሎ። ብፍላይ ከኣ ኣብ ምዕቡላት ሃገራት 
ጠለብ ዓሳ ብምዝያዱ ዕጽፍታት ዋጋ 
ከፊሎም ክምገብዎ ይርኣዩ ኣለዉ። 
ውሕስነቱ ዝተረጋገጸን ዝተመጣጠነን 
መግቢ ምምጋብ፡ ምንጪ ድልዱልን 

ጥዑይን ዜጋ እዩ። ስለዚ ፍርያምነት ዓሳ 
ኣብ ምርግጋጽ ውሕስነት መግቢ ዘለዎ 
ኣስተዋጽኦ ዓቢ ኮይኑ፡ ንምውሓሱ ኣብ 
ዝውሰድ ተበግሶ፡ ኣብ ገማግም ባሕሪ 
ጥራይ ከይተሓጽረ ኣብ ኩሉ ኩርናዓት 
ሃገርና ቀጻልነት ከም ዝህልዎ ንምግባሩ 
ሚኒስትሪ ሃብቲ ባሕሪ ልምዓታዊ ስርሓት 
ብመደብ ሰሪዑ ንጥፈታቱ የተግብር ኣሎ። 
ዝዓበየ ተራ ሚኒስትሪ ሃብቲ ባሕሪ ምስ 
መሻርኽቱ ብምዃን ንትግባረ ውጥን 
ሃገራዊ ልምዓት ምርኩስ ብምግባር፡ ኣብ 
ዲጋታት ዓሳ ብምዝራእ ህዝቢ ውሕስነት 
መግቢ ዘረጋግጸሉ መገዲ ንምፍጣር፡ 
ኣብ መላእ ሃገር መሓውራቱ ብምስፋሕ 
ስርሑ የሰላስል ኣሎ። ቀሊል ዕዮ ስለዘይኮነ 
ግን፡ ንብድሆታትን ሕጽረታትን ከም 
ውሁብ ብምውሳድ፡ ዘበገስካዮ ወፍሪ 
ኣብ ጫፍ ዓወት ንኽበጽሕ ሓያል 
ቃልሲ ዝሓትት ወፍሪ እዩ።
ኣብ መፋርቕ 2018 ካብ ገማግም 

ባሕሪ ርሒቐን ዝርከባ ኣርባዕተ 
ዞባታት ሞዴል ዝበለን ክልተ ዲጋታት 
ድሕሪ ምምራጽ፡ ንቕሓት ህዝቢ 
ኣብ ተመጋብነት ዓሳ፡ ኣጋፍፋኡ፡ 
ኣተዓቓቕባኡን ኣሰራርሓኡን ንከበርኽ 
ተበጊሱ። ህዝቢ ነባሪ እዘን ዲጋታት፡ 
ዘለዎ ጸጋ ተረባሒ ዝኾነሉን ባዕሉ ንባዕሉ 
ዝዋስኣሉን መድረኽ ስራሕ ብምኽፋት፡ 
ሰሪሑን ይሰርሕን ኣሎ። ኣብ’ዚ ዝሓለፈ 
ሸውዓተ ዓመት ዝተኻየደ ወፍሪ ኣብ 
ኩለን እተን ዝተመርጻ ዲጋታት ኣብ 
ከባቢአን ዝነብር ሕብረተ-ሰብ ካብ 
ውሽጡ ህዝቢ ዝወከለን ማሕበራት 
ደቂ-ኣንስትዮን ደቂ-ተባዕትዮን ዝሓቘፈ 
ጉጅለ ገፈፍትን መስራሕትን ድሕሪ 
ምቛም፡ ንቕሓት ህዝቢ ኣብ ተመጋብነት 
ዓሳን፡ ኣተዓቓቕባኡን ኣሰራርሓኡን 
ብዓቢኡ ከኣ ካብ ዓሳ ክረኽቦ ንዝኽእል 
ጥዕናውን መኣዛውን ረብሓታት ዝገልጽ 
ኣገዳሲ ትምህርቲ ብክልሰ-ሓሳብን 
ተግባርን ከምዝስልጥኑ ተገይሩ። ህዝቢ 
ነባሪ እዘን ዲጋታት ተጠቃሚ ምህርቲ 
ጸጋታት ጥዑም ማይ ኮይኑ ባዕሉ ብባዕሉ 
ናይ ጸጋኡ ተቛዳሲ ንምግባር ይስርሓሉ 
ኣሎ። ስለዚ ስጋ ዓሳ ኣካል ናይ’ቲ 
ኣብ መዓልታዊ ሂወቱ ዝምገቦ መኣዛዊ 
መግቢ ንክኸውን ዝተፈላለየ መደባት 
ልምዓት ይሰላሰሉ ኣለዉ። ብሓፈሻ 
ብኹሉ መዳዩ ተጀሚሩ ዘሎ ጉዕዞ ኣብ 
ደሓን ደረጃ ምብጽሑ፡ ማለት ህዝቢ ነባሪ 
እዘን ዲጋታት ጥቕሚ ዓሳ ምፍላጡን 
ብኸፊል’ውን ተጠቃሚ ጸጋኡ ምዃኑን፡ 
ሓደ ካብ’ቲ ክብጻሕ ዝድለ ዝነበረ ሸቶ 
ኮይኑ፡ ከም መቐጸልታ ናይ’ዚ ኣብ’ዚ 
ሕጂ እዋን ክሳዕ 21 ዲጋታት ተረባሕቲ 
ኮይነን ኣለዋ፣ ስራሕና ግን ተጀሚሩ 
እምበር ቀጻሊ’ዩ።
ስለዚ ፍርያምነት ዓሳን መስኖኣዊ 

ሕርሻን ንምዕባይ ሓያል ጻዕርን ተደራቢ 
ሓይሊን ዝሓትት ወፍሪ’ዩ። ኣብ ሃገር 
ዘለዎ ቁጠባዊ ትንሳኤን ዕብየትን ርዱእ 
ኮይኑ፡ ዝያዳ ከኣ ውሕስነት መግቢ 
ዘረጋግጽ እዩ። ምርባሕ ዓሳ ምስ ካልኦት 
ንጥፈታት ሕርሻ ማለት ኣትክልትን 
ምርባሕ እንስሳን ብምትእስሳር ኣብ 

ሓደ ግዜ ሰለስተ ምህርቲ ንምሕፋስ 
ይስርሓሉ ኣሎ። ምኽንያቱ ልምዓት 
ዓሳን ሕርሻን ብጥምረት ድርብ ረብሓ 
ዘምጽእ ሜላ ኮይኑ፡ ሓደ ነቲ ሓደ 
ከይጸለወ ዝሓሸን ዝበለጸን ምህርቲ 
ዝርከቦ ንጥፈት’ዩ። ስለዚ፡ ማያትና 
ክንዮ ልሙድ እንጥቀመሉ ኣገባባት 
ሓሊፉ፡ ተወሳኺ ዓሳ ብምፍራይ 
ንድርብ ረብሓ ክነውዕሎ ይግባእ። 
ህላውነት ዓሳ ኣብ ዲጋታት ውሑስ 
ብምግባር፡ ተጠቃምነቶም ኣብ 
ምርግጋጽ ውሕስነት መግቢ ዓቢ ግደ 
እዩ ዘለዎ። ንዝያዳ ቀጻልነቶምን ዝዓበየ 
ምህርቲ ንኽርከበሉን ዓቢ ቆላሕታ 
ተዋሂብዎ ኣብ ዝስርሓሉ ዘሎ እዋን፡ 
ዲጋታትና ኣስጋእቲ ካብ ዝኾነ ነገራት 
ማለት ካብ ብከላ ናጻ ዝኾነ ማይ 
ክህልወን ይግባእ። ስለዚ፡ ቀጻሊ ጎስጓሳት 
ምክያድ ኣገዳሲ ይገብሮ። ምኽንያቱ፡ 
ጸጋታት ጥዑም ማይ፡ ብፍላይ ኣብቶም 
ካብ ገማግም ባሕሪ ርሒቖም ዝነብሩ 
ሕብረተ-ሰብ ልዑል ረብሓ’ዩ ዘለዎ። 
ጸጋታትና፡ ውሑስን ቀጻልነት ዘለዎን 
ክኸውን፡ ከይተሓለልና ክንሰርሕ፡ 
መድረኹ ሕጂ’ዩ። ነዚ ከኣ፡ ዘለና ጸጋ 
ሰብን መሳርሒታትን ተጠቒምና፡ ዕዙዝ 
ተሳትፎ ኩሉ ዜጋ ብምርግጋጽ፡ ንቕሓት 
ሕብረተ-ሰብና ኣብ ሕርሻ ዓሳ ነዕቢ።

ኣማል ብርሃነ

ሎሚ ኣብ ERI-TV 

ሰዓት  መደብ

12፡00 ሃገራዊ መዝሙር
12፡02 ፍኖተ ሂወት
12፡30 ዜና (ትግርኛ)
12፡50 ዜና  ስፖርት
12፡55 ተክ-ኢንሳይት
13፡30 ዜና (ዓረብ)
13፡45 ገለብ ደሓን
14፡25 ዶክመንታሪ
15፡10 ፍረ ጻዕሪ
15፡40 መደብ ህርመት
16፡35 ጉዳይ ኣብ ዘተ - ቃለ  
        መሕተት ምስ ሚኒስተር  
        ፍትሒ  ፎዝያ ሓሽም   
17፡00 ዜና (ትግርኛ)
17፡15 ሌላ
17፡30 ዜና (ዓረብ)
17፡45 ማእገር
19፡45 ቀስተ ድሕነት
20፡00 ዜና ትግረ
20፡15 መልሲ ኣብ መስመር
21፡00 ዜና (ትግርኛ)
21፡25 መኣዝን ልምዓት
22፡00 ዜና (ዓረብ)
22፡15 ጽባቐ
22፡30 ዜና (እንግሊዝ)
22፡40 ፈንቅል

“ብከላ ድምጺ - ንጥዕና፡ ብቕዓት መነባብሮን ኣፍራይነትን ብኣሉታ ዝጸሉ’ዩ።” ዶ/ር ሰዓረ ተስፉ

ዶክተር ሰዓረ ተስፉ

ደቂ-ሰብ ወትሩ ውሕስነትን ሰላምን 
ዝመልኦ ህይወት ክንመርሕ ንብህግ 
ኢና። ነቲ ክንውንኖ እንደሊ ንምጭባጡ 
ድማ፡ ብቐጻሊ ንጽዕትን ንቃለስን። ሳሕቲ 
ብሰንኪ ሸለልትነትን ዘይተገመተ ክስተትን 
ዳግም ዘይንረኽቦም ውህብቶታት ንሓዋሩ 
ክንከስሮም ንኽእል ኢና። ንኣብነት፡ እዝኒ 
ሓደ ካብ ኣገደስቲ ህዋሳት እዩ። እዚ ክፍሊ 
ኣካላት’ዚ ብሰንኪ ሸለልትነት ንኸይንኸስሮ 
ኣቐዲምና ብግቡእ ክንጥንቀቐሉ ይግባእ። 
ከም ዝፍለጥ፡ ናይ ምስምዕ ጸገም ብሰንኪ 
ብዙሕ ረቛሒታት ከጋጥም ይኽእል። 
ዝኸበርኩም ኣንበብቲ ኣብ ብከላ ድምጺን 
ሳዕቤናቱ ኣመልኪቱ ምስ ዶክተር ሰዓረ 
ተስፉ ዝተኻየደ ቃለ-መሕተት ይስዕብ፥   

ሕቶ፦ ሕራይ ዶ/ር፡ ብከላ ድምጺ ሕቶ፦ ሕራይ ዶ/ር፡ ብከላ ድምጺ 
እንታይ ምዃኑ ክትገልጸልና?እንታይ ምዃኑ ክትገልጸልና?

ምሒር ረባሺ፡ ቅሳነት ዝኸልእ፡ ኣቓልቦ 
ዝጥምዝዝ ከምኡ ድማ፡ ንኣእዛን ዘቘጥዕ 
ዘይተደለየ ግዳማዊ ድምጺ፡ ብከላ 
ድምጺ ክበሃል ይከኣል። ብሓፈሻ ብከላ 
ድምጺ ንንቡር ወይ ንዕለታዊ ንጥፈታት 
ብኣሉታ ዝጸሉ ብረበሻ፡ ጫውጫውታን 
ህውከትን ይኸሰት። ውድብ ጥዕና 
ዓለም ነዚ ኣመልኪቱ ኣብ ዘውጸኦ 
ሓበሬታ፡ ብከላ ድምጺ ንጥዕና ደቂ-ሰብ 
ካብ’ቶም ኣስጋእቲ ዝዀኑ ረቛሒታት 
ምዃኑ ጠቒሱ ኣሎ። እምበኣርከስ፡ ብሰሪ 
ዘይውሑስ ኣጠቓቕማ ድምጺ፡ ብኣህጉር 
ደረጃ ኣስታት 1.1 ሚልዮን ዝበጽሑ 
ኮተቴ ኣብ ድርኩኺት ምምዕባል ናይ 
ምስማዕ ጸገም ከም ዘለዉ ወሲኹ’ቲ 
ጸብጻብ የነጽር። ብዘይካ’ዚ፡ ኣብ’ተን 
ማእከላይን ልዑልን እቶት ዘለወን ሃገራት፡ 
ኣስታት 50% ካብ 12-35 ዝዕድመኦም 
ሰባት ብሰንኪ ዝተፈላለየ መሳርሒታት 
መስምዒ ድምጺ ንዘይውሑስ ድምጺ 
ይቃልዑ። ብኣውራኡ፡ ውልቀ-ሰባት 
ብሰንኪ ዘይውሑስ ኣገባብ ኣጠቓቕማኦም 
ዝያዳ ንሓደጋ ዝተቓልዑ እዮም። 
ብተወሳኺ፡ ብዓለም ደረጃ ካብ 20-30% 
ዝበጽሑ ኣብ ከተማ ዝነብሩ ህዝቢ፡ ብፍላይ 
ሰራሕተኛታት ንኢንዱስትርያዊ ብከላ 
ድምጺ ዝቃልዑ እዮም።   

ሕቶ፦ ብኣውራኡ ምንጪ ብከላ ድምጺ ሕቶ፦ ብኣውራኡ ምንጪ ብከላ ድምጺ 
ካበይ’ዩ?ካበይ’ዩ?

ከም ዝፍለጥ፡ ድምጺ ኣብ ከባቢና’ዩ 
ዘሎ። እቶም ቀንዲ ምንጪ ብከላ ድምጺ 
ድማ፡ ኣብ ዓንኬል መራኸቢ መስመራት 
ዝፍጠር ድምጺ - መገዲ ባቡርን 
ኣየርን፡ ናይ ህንጻ ቦታታት፡ ፋብሪካታትን 
ካልእን ክጥቀሱ ይኽእሉ። ከምኡ’ውን፡ 
ዝተፈላለዩ ዘቤታዊ መሳርሒታት፡ ኣብ 
ሃይማኖታዊ፡ ባህላውን ሃገራውን ጽንብላት 
እንጥቀመሎም መጉልሒ ድምጽታት፡ 

ኣብ ፈቐዶ ጐደናታት ዝውልዑ ረበሽቲ 
ድምጽታትን ካልእን ከም ጠንቂ ዝለዓሉ 
እዮም። 

ሕቶ፦ ውሑስ ድምጺ ብኸመይ ክልለ ሕቶ፦ ውሑስ ድምጺ ብኸመይ ክልለ 
ወይ ክፍለጥ ይከኣል?ወይ ክፍለጥ ይከኣል?

ድምጺ ምስ ዝዕቀን ጥራይ’ዩ ውሑስን 
ዘይውሑስን ተባሂሉ ክልለ ዝከኣል። 
ድምጺ ዝዕቀነሉ ኣሃዱ ‘ደሲበሊ’ ዝበሃል 
ኰይኑ፡ ሓደ ሰብ ካብ 0-140 ደሲበሊ 
ዘለዎ ብርትዐ ድምጺ ከለልይ ይኽእል። 
የግዳስ ልዕሊ 120 ደሲበሊ ዘለዎ ድምጺ 
ቃንዛን ካልእ ናይ ምስማዕ ጸገምን ከስዕብ 
ይኽእል። ከም ዝፍለጥ፡ ኣእዛንና ኣብ 
ከባቢና ንዘሎ ማእከላይ ደረጃ ድምጺ 
ጥራይ’ዩ ክምስርሕ ተፈጢሩ። ኣካላትና 
ነቲ ድምጺ ዝህቦ ምላሽ ኣብ ባህሪ ናይቲ 
ድምጺ ዝፈላለ ኰይኑ፡ ብርትዐ፡ ዝጸንሓሉ 
ንውሓት ግዜ ወይ ዕምሪ፡ ርሕቀት ካብ 
ምንጪ ድምጺ ከኣ እቶም ቀንዲ ጸለውቲ 
ረቛሒታት እዮም። ስለዚ፡ ሓደ ድምጺ 
ውሑስ’ዩ ዘብሎ ብዓለምለኸ ደረጃ መቓን 
ተነቢሩሉ ኣሎ። ኣብ ኢንዱስትሪታት 
ዝሰርሕ ሰብ ዝለዓለ ክቃልዖ ዘለዎ ብርትዐ 
ድምጺ - ማለት ውሑስ ድምጺ ንሸሞንተ 
ሰዓታት ን80 ደሲበል ጥራይ’ዩ ክኸውን 
ዘለዎ። እቲ ብርትዐ ልዕሊኡ እንተ ኸይዱ፡ 
ጽልዋኡ ከኣ ብእኡ መጠን ይዓቢ። 
ንመረዳእታ ክዀነና ሕሹኽሽኽታ ክሳብ 

30 ደሲበል፡ ንቡር ዝዀነ ኣዘራርባ ድማ 
ክሳብ 65 ደሲበል ከም ዝበጽሕ ይፍለጥ። 
ከምኡ ድማ፡ ድምጺ ፍርጅ 40፡ መሕጸቢ 
ክዳን 70፡ ደወል ሰዓት 80፡ ሞተር ሳይክል 
95፡ መስምዒ ድምጺ (mp3) 105፡ ኣብ 
ጉንዲ እዝኒ ምጭዳር 110፡ ኮንሰርት 115፡ 
ለይታዊ ትልሂት ካብ 95-100፡ ጨርባሕባሕ 
ዝብሉ እተፈላለዩ መጻወቲ ናይ ቈልዑ 
ካብ  100-150፡ ትካል ኣካላዊ ብቕዓት 
(ኤሮቢክስ) 73 ደሲበለ ከም ዝዕቀኑን 
ከከም ዓቐኖም ድማ ክንጥንቀቐሎምን 
ከነወግዶምን ይግባእ። እዚ ስለ ዝዀነ፡ 
ውሑስ ድምጺ ብብርተዐኡን ንውሓት 
ግዜኡን ይውሰን። መጠን ብርትዐ ድምጺ 
ዝለዓለ ደሲበል ምስ ዝኸውን፡ ተጠቃዕቲ 

ሰባት ንውሓት ግዜ ብፍርቂ ከጉድልዎ  
ይግባእ። እንተ ዘይኰይኑ፡ ኣብ ውሽጣዊ 
ክፋል እዝኒ ንዝርከቡ ዋህዮታት ሃስያ 
ከስዕብ ይኽእል።

ሕቶ፦ ብብከላ ድምጺ ዝኽሰት ጥዕናዊ ሕቶ፦ ብብከላ ድምጺ ዝኽሰት ጥዕናዊ 
ሳዕቤን ኣብ ዓበይትን ንኣሽቱን ዘኸትሎ ሳዕቤን ኣብ ዓበይትን ንኣሽቱን ዘኸትሎ 
ጕድኣት ብኸመይ ይገሃድ - ማለት እቲ ጕድኣት ብኸመይ ይገሃድ - ማለት እቲ 
ጉድኣት ቅጽበታዊ ለውጢ ዲዩ ዘኸትል?ጉድኣት ቅጽበታዊ ለውጢ ዲዩ ዘኸትል?

ብከላ ድምጺ ኣብ ጥዕና ሰባት ጥራይ 
ኣይኰነን ኣሉታዊ ጽልዋ ዘኸትል። 
እንተላይ ኣብ እንስሳታትን ኣከባብን ጽልዋ 
ከም ዘለዎ ይፍለጥ። ኣብ እዝኒ ዝኽሰት 
ጽልዋ መዳምጽኣውን ዘይመዳምጽኣውን 
ሳዕቤን ብምባል ይከፋፈል። ውሻጣዊ 
ክፋል እዝኒ ብሰንኪ እቶም ዝውህለሉ 
መርዛማት ባእታታትን ቀጥታዊ ብርቱዕ 
ድምጺን ጉድኣት ከጋጥሞ ይኽእል። እቲ 
ዘኸትሎ ሳዕቤን ነባሪ ወይ ግዜኣዊ ክኸውን 
ይኽእል። ንኣብነት፡ ሓደ ሰብ ንብርቱዕ 
ድምጺ ኣብ ዝቃልዐሉ እዋን፡ እቶም ኣብ 
ውሽጣዊ ክፋል እዝኒ ዝርከቡ ዋህዮታት 
ይዳኸሙ’ሞ፡ ግዝያዊ ናይ ምስማዕ ጸገም 
የኸትሉ። በዚ ምኽንያት፡ ዝዀነ ግዳማዊ 
ድምጺ ኣብ ዘይህልወሉ እዋን ኣብ እዝኒ 
ሽሽ፡ ጭጭን ካልእን ዝስምዑ ድምጽታት 
ይኽሰቱ። ግዝያዊ ምቕያር ናይ ደረት 
ምስማዕ ስለዝፍጠር፡ ሓደ ብሕሹኽታ 
ዝሰምዕ ዝነበረ ሰብ ዋላ’ውን ዓው ኢልካ 
ከተስምዖ ኣብ ዘይትኽእለሉ ደረጃ 
ይበጽሕ። ኣብዚ ከነስተውዕለሉ ዝግባእ፡ 
ንብርቱዕ ድምጺ ምቅላዕ ዘገምታዊ ግን 
ከኣ ዘይቅልበስ ሃስያ ኣብ ዋህዮታት 
የስዕብ። ንብርቱዕ ድምጺ ኣብ እንቃልዐሉ 
እዋን፡ ሽዑ-ንሽዑ ዘይከነስተብህለሉ ንኽእል 
ኢና። ስለዚ፡ ኣብቲ ፈለማ ነቶም ንልዑል 
ፍሪኴንሲ ማለት ን4 ኪሎ ሃርት ምላሽ 
ዝህቡ ዋህዮታት ጥራይ ስለዝጽለዉ፡ ነቲ 
ሓደጋ ዝተቓልዐ ሰብ ዝዀነ ሕክምናዊ 
ረዲአት ኣይከታተልን። እንተዀነ፡ ምስ 
ንውሓት ግዜ ጽልዋኡ እናዓበየ ይኸይድ።    
ገለ ሰባት ንብከላ ድምጺ ምስ ዝቃልዑ፡ 

ብቕጽበት ኣብ ናይ ምስማዕ ብቕዓቶም 
ለውጢ ከርእዩ እንከለዉ፡ ገለ ድማ 
ቀልጢፎም ለውጢ ዘይከርእዩ ይኽእሉ። 
ብዘይካ’ዚ፡ ዕድመ፡ ሕማም ሽኮርያ፡ ጸቕጢ 
ደምን ምትካኽ ሽጋራን ብከላ ድምጺ 
ንዘስዕብ ናይ ምስማዕ ጸገም መሊሶም 
ዘጋድዱ ረቛሒታት ምዃኖም ይፍለጥ። 
ኣብ ርእሲ’ዚ፡ ኣቐዲሞም ናይ ምስማዕ 
ጸገም ዝጸንሖምን ኣብ እዝኒ ጐድናዊ 
ሳዕቤን ዘኸትሉ መድሃኒታት ዝወስዱን 
ሰባት እውን፡ ብብከላ ድምጺ ንዝኽሰት 
ናይ ምስማዕ ጸገም ዝያዳ ዝታቓልዑ 
እዮም። 
  እቲ ዘይመዳምጽኣዊ ጽልዋ ብቐዳምነት፡ 

ኣብ ትግባረ ዕማማት ዘስዕቦ ጕድኣት እዩ። 
ረባሺ ድምጺ ዘኸትሎ ጕድኣት ብብዙሕ 
መጽናዕትታት ተረጋጊጹ እዩ። ንኣብነት፡ 
ብሙዚቃ ይዅን ብዝግበር ዘይዛመድ 
ዝርርባት ብርቱዕ ድምጺ ምስ ዝህሉ፡ 
እናንበበ ክሰምዕ ንዝደሊ ሰብ ኣድማዕነት’ዩ 
ዘጕድል። ካልእ፡ ብርቱዕ ድምጺ ኣድማዒ 
ምብህሃል ኣጥፊኡ፡ ንመዓልታዊ ንጥፈታት 
ብኣሉታ ዝጸሉን ንሓደጋ ዘቃልዕን እዩ። 
ብሰሪ’ዚ፡ ዓመታዊ ሰፍ ዘይብል ክሳራታት 
ከም ዝስዕቡ ይሕበር። ካልኣይ፡ ኣብ 
ድቃስ ዝፈጥሮ ጽልዋ ኰይኑ፡ ኣብ 
ውሽጢ ገዛ ዝፍጠር ብከላ ድምጺ ልዕሊ 
50 ደሲበል ኣብ ዝዀነሉ ኣብ ዕምሪ 
መድረኻት ድቃስ ለውጢ ይፈጥር’ሞ፡ 
ንተደጋጋሚ ምብርባር ወይ ምትንሳእ 
የቃልዕ። ግዳማውያን ድምጽታት እንተ 
ኣልዒልና ድማ፡ ምልምማድ ስለ እነጥሪ 
ደኣ’ምበር ዋላ’ኳ ምሉእ-ብምሉእ ድቃስ 
እንተ ዘይከልአ፡ ኣብ ምርባሽ ድቃስ ግን 
ተራ የብሉን ክንብሎ ኣይንኽእልን። እቲ 
ሳልሳይ፡ ኣብ ጸቕጢ ደም ዘለዎ ጽልዋ 
እዩ። ብዛዕባ’ዚ ኣተኲሮም ዝተኻየዱ 
ሒደት ዘይኰኑ መጽናዕትታት ከም 
ዘረጋግጽዎ፡ ብከላ ድምጺ 
ኣብ ምልዓል ጸቕጢ ደም 
ጽልዋ ከም ዘለዎ ይሕብሩ። 
የግዳስ፡ ድልዱል ወይ 
ርጉጽ ዝዀነ ምትእስሳር 
ኣብ መንጎ ክልቲኦም ከም 
ዘሎ ዘረጋግጽ መጽናዕቲ 
ዛጊት ኣይተኻየደን ዘሎ። 
ምስ’ዚ ተኣሳሲሩ’ውን 
ሕማም ልቢ ከስዕብ ከም 
ዝኽእል ይንገር። 
ብከላ ድምጺ ስነ-ኣምሮእዊ ዘይምርግጋእ፡ 

ምርባሽን ቁጥዐን ክፈጥር ይኽእል። እቲ 
ዝፍጠር ለውጢ ቁጥዐ ይዅን ካልእ፡ 
ብመጠን ኣብ መዓልታዊ ዝፍጠር ብርትዐ፡ 
ዕምሪን ፍሪኴንሲን ክፈላለ ይኽእል። 
ንኣብነት፡ ልዑል ፍሪኴንሲ ዘለዎ ድምጺ 
ዝያዳ ናይ ምርባሽ ባህሪ ኣለዎ። ኣብዚ 
መዳይ ኣተኲሩ ዝተኻየደ መጽናዕቲ 
ውሑድ ስለ ዝዀነ፡ ኣብ ስነ-ኣእምሮ 
ከኸትሎ ዝኽእል ሕማም ከምዚ’ዩ ንምባል 
ዘየድፍር እዩ። ብዘይካ’ዚ፡ ኣብ ህጻናት 
ዘሕድሮ ጽልዋ ብቐሊሉ ዘይጥመት እዩ። 
ብፍላይ፡ ንብከላ ድምጺ ኣብ ዝተቓልዓ 
ኣብያተ-ትምህርቲ ዝመሃሩ ህጻናት፡ ትሑት 
ብቕዓት ትምህርቲ ከመዝግቡ ዘለዎም 
ተኽእሎ ልዑል ምዃኑ መጽናዕትታት 
የብርሁ። ኣብ ብከላ ድምጺ ዘለዎ ስፍራ 
ዝተደኰና ኣብያተ-ትምህርቲ ምስ’ተን 
ኣብ ብከላ ድምጺ ዘይብሉ ከባቢ 
ዝርከባ ኣብያተ-ትምህርቲ ኣብ ዝተኻየደ 
መጽናዕትታት እውን፡ እቶም ንብከላ 
ዝተጠቕዑ ተመሃሮ ትሑት ናይ ምንባብ፡ 
ምዝካርን ትዅረትን ጸገማት ጸኒሕዎም። 
የግዳስ፡ እቶም ንብከላ ዝተቓልዑ ተመሃሮ 
ናብቲ ውሑስ ኣከባቢ ምስ ተሰጋገሩ፡ 
ብቕዓቶም ከም ዝተመሓየሸ ይሕበር። 
ብሓፈሻ፡ ዝተፈላለየ ረባሺ ድምጺ ዝፈጥሩ 
መጻወቲ ናይ ቈልዑ ምስቲ ቅርበቱን 
ንውሓት ግዜኡን ኣብ ግምት ብምእታው፡ 
ትሑት ዝዀነ ምልከት ቋንቋ፡ ትዅረትን 
ስነ-ልቦናኣዊ ረበሻን ኣብ’ቶም ህጻናት ከም 
ዘስዕብ ይፍለጥ። ምስ’ዚ ብምትእስሳር 
ብፍላይ ትሕቲ ክልተ ዓመት ዝዕድመኦም 
ህጻናት፡ ዝዀነ ስክሪን ናይ ቴለቪዥን 

ይዅን ሞባይል ምሉእ-ብምሉእ ክርእዩ 
ኣይግባእን።           
ኣብዚ እዋን መንእሰያት፡ እተፈላለየ 

መስምዒ ድምጺ ዓው ብምባል ወይ 
ድምጺ ኣበሪኾም ተሽከርከርቲ ከም 
ብሽክለታን መኪናን ክመርሑ ምርኣይ 
ልሙድ እዩ። እዚ ተግባር ብዘይካ ኣብ 
እዝኒ ዘስዕቦ ጉድኣት፡ ኣተኵሮ ጠምዚዙ 
ኣብ ህይወትን ንዋትን ዘውርዶ ክሳራ 
ብቐሊሉ ዝግመት ኣይኰነን። 

ሕቶ፦ ብከላ ድምጺ ንምክልኻሉን ሕቶ፦ ብከላ ድምጺ ንምክልኻሉን 
ምፍዋሱን ኣመልኪትካ እንታይ ትብል?ምፍዋሱን ኣመልኪትካ እንታይ ትብል?

ክሳብ ሕጂ ተበጺሑ ብዘሎ ምዕባለ፡ 
ብከላ ድምጺ ዘስዕቦ ናይ ምስማዕ ጸገም 
ብመድሃኒት ይዅን ብመጥባሕቲ ክፍወስ 
ኣይክእልን እዩ። እቲ ምንታይ፡ ሓንሳብ 
ማህሰይቲ ዝወረዶም ዋህዮታት ዳግም 
ህይወት ክሰዅዑ ስለ ዘይክእሉ። ኣብዚ 
እዋን ዘርኢ ዋህዮ ወይ ሰረት ብምጥቃም 
ክካየድ ዝኽእል ፍወሳ ተስፋ ተነቢሩሉ 
ኣሎ። የግዳስ፡ ክሳብ ሎሚ ሓገዝ ናይ እዝኒን 
ምኽሪ ብምሃብን ጥራይ’ዩ ፍወሳዊ ክንክን 
ዝወሃብ ዘሎ። 

ሕቶ፦ ዶክተር ሰዓረ፡ ኣብ መወዳእታ ሕቶ፦ ዶክተር ሰዓረ፡ ኣብ መወዳእታ 
ከተመሓላልፎ እትደሊ መልእኽቲ እንተሎ ከተመሓላልፎ እትደሊ መልእኽቲ እንተሎ 
ዕድል ክህበካ?ዕድል ክህበካ?

ጽልዋ ብከላ ድምጺ ተዋህላልን 
ዘይቅልበስን ኰይኑ፡ ፍወሳኡ ከኣ ድሩት 
ብምዃኑ ብኣጋኡ ምክልኻሉ ዘየወላውል 
ምርጫ እዩ። ንቕሓት ንምብራኽ ከኣ፡ ኩሉ 
ሰብ ኣብ ጥዕናኡ ንቑሕ ተሳታፊ ብምግባር፡ 
ብደረጃ ውልቀ-ሰብ፡ ሕብረተ-ሰብን 
መንግስትን ብምስራሕ ዕዉት ውጽኢት 
ክሕፈስ ይኽእል። ብፍላይ፡ ውልቀ-ሰብ፡ 
ዓቐን ድምጺ ውሑድ ክገብሮ ብተደጋጋሚ 
ይምከር። ከምቲ ልዒሉ ዝተጠቕሰ፡ ትሕቲ 
85 ደሲባል ጥራይ ንትሕቲ ሸሞንተ 
ሰዓታት ክጥቀም ኣለዎ። እቶም ንብከላ 
ድምጺ ዝቃልዑ ሰባት ከኣ፡ መከላኸሊ 
ብርቱዕ ድምጺ ዝዀኑ መሳርሒታት 
ክወድዩ ኣለዎም። ብዘይካ’ዚ፡ ካብ ሞባይላት 
ዝወሃብ ሓበሬታ “ድምጺ ይልዕል ስለዘሎ 
ኣትሕቶ/ቲ ወይ’ውን ንኽንድዚ ሰዓት 
ተጢቒምካ ኢኻ’” ዝብሉ መምርሒታት 
ኣተኵሮ ክንህቦም ይግባእ። ኣብዚ እዋን ኣብ 
ውራያት፡ ኣብያተ-መስተን ካልእ ቦታታትን 
ዝውልዑ መጉልሒ ድምጽታት፡ ዝምልከቶ 
ኣካል ኣብ ምትግባር ዝወጹ መምርሒታት 
ክሰርሕ እላቦ። ከምቲ ውሑስ ጥዕና 
ንኽህልወና እንገብሮ ጥንቃቐታት፡ ኣብ’ዚ 
መዳይ’ውን ዝያዳ ክንግደስ ኣለና። ኣብ 
ርእሲ’ዚ፡ ንድፊ ከተማታት ንኹሉ ኣብ 
ግምት ዘእተወ ክኸውን ይግባእ። ስለዚ፡ 
ብከላ ድምጺ - ንጥዕና፡ ብቕዓት መነባብሮን 
ኣፍራይነትን ብኣሉታ ዝጸሉ’ዩ።

ቃለ- መሕተትቃለ- መሕተት
ዳህላክ ነጋሲ ዳህላክ ነጋሲ 

ቃለ- መሕትትቃለ- መሕትት



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

19 መጋቢት 2025 - ገጽ 6 መበል 34 ዓመት ቁ.171

1ይ ቤት-ፍርዲ ዞባ ማእከል 
ኣስመራ

ሮቤል ኣስገዶም፡ ኣደይ ተጋ/ ለምለም 
ቀለታ ገብረእየሱስ ስለዝተሰወአት፡ ኣነ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን1/4/25 ኣብ ቤ/ፍ 
2ይ መጋባእያ ቁ.49 ይቕረብ።

ብፍ/በ/መሰል ኣቶ መኮነን  ተኸስተ 
ገብረእግዚኣብሄር፡ ብፍ/በ/ዕዳ ጎይትኦም 
ገብረዮውሃንስ ደስታ፡ ንፈጽሚ 
ዝምልከት ጉዳይ ተኸፊቱልኩም ስለ 
ዘሎ፡ ብኣካል ወይ ብሕጋዊ ወኪል 
31/3/25 1ይ መጋባእያ ቁ/47 ቅረቡ። 
እንተዘይቀሪብኩም፡ ጉዳይኩም  ኣብ 
ዘየለኹምሉ ክርአ ምዃኑ ነፍልጥ። 

ይርጋኣለም ስዩም ወልደሚካኤል፡ ኣደይ 
መኣዛ ኣርኣያ ተስፋማርያም ስለዝዓረፈት፡ 
ኣነ ምስ 2 ህልዋት 2 ከኣ መወትቲ ተተካቲ 
7 ደቆም ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን2/4/25 
ኣብ ቤ/ፍ 1ይ መጋባእያ ቁ.47 ይቕረብ። 

ትንቢት መድሃኔ ኣርኣያ፡ ዓባየይ ለታይ 
ወርቅነህ ስብሃቱ፡ ሓወቦይ ተኪኤ ብርሃነ 
በየነ ከምኡ’ውን ኣሞይ ኪሮን ብርሃነ በየነ 
ስለዝዓረፉ፡ ሓወቦይ ይኹን ኣሞይ ውላድ 
ስለ ዘይነበሮም፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን11/4/25 ኣብ ቤ/ፍ 
2ይ መጋባእያ ቁ.49 ይቕረብ። 

ትንቢት መድሃኔ ኣርኣያ፡ ወላዲት 
ኣቦይ መድሃኔ ኣርኣያ ገብረመድህን 
ስለዝዓረፈት፡ ኣነ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን11/4/25 ኣብ ቤ/ፍ 2ይ 
መጋባእያ ቁ.49 ይቕረብ። 
 
ወ/ሮ ሽዋ ዓንደመስቀል ገብረገርግሽ፡ 
ብዓል ቤተይ ሃብቶም ዮሴፍ በራኺ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 8 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን11/4/25 ኣብ ቤ/ፍ 
2ይ መጋባእያ ቁ.49 ይቕረብ። 

ሳባ ጸጋይ ቦኽረጽዮን፡ ኣደይ ብርነሽ 
ተኪኤ ገብረኪዳን ስለዝዓረፈት፡ ኣነ ምስ 2 
ኣሕዋተይ  ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን18/4/25 
ኣብ ቤ/ፍ 1ይ መጋባእያ ቁ.47 ይቕረብ።

ቅሳነት ግርማይ መሓሪ ምባል ተሪፉ፡ ቅሳነት 
ግርማይ ማሕራይ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን4/4/25 
ኣብ ቤ/ፍ 1ይ መጋባእያ ቁ.47 ይቕረብ።

1ይ ደረጃ ቤት-ፍርዲ ዕዳጋ 
እኽሊ 

ስምረት ክፍለ ሃይለ፡ ብዓል ቤተይ ብርሃነ 
ገብረኪዳን  ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን3/4/25 ኣብ 
ቤ/ፍ 5ይ መጋባእያ ይቕረብ። 

ተስፋልደት ሙሉጌታ ሓድገምበስ ምባል 
ተሪፉ፡ ዮናታን ሙሉጌታ ሓድገምበስ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን7/4/25 ኣብ ቤ/ፍ 
5ይ መጋባእያ ይቕረብ።
መኣዛ ተኽለ ወልደጊዮርጊስ ምባል ተሪፉ፡ 

ኣብ ከተማ ኣስመራ ዞባ 7 ምም/15 ጎደና መ ቁ.ገዛ 58 ዝርከብ፡ ብስም 
ኣዴና ነፍ/ምብራቕ ገብረዮውሃንስ ብቁ.ምስክር ወረቐት 116926 መወከሲ 
ቁጽሪ 108025 ዝተመዝገበ ገዛ፡ ብዘረጋግጽናዮ ውርሻ መሰረት ናብ ስምና 
ከነመሓላልፎ ስለ ዝደለና፣ ዝቃወም እንተሎ፡ ኣብ ውሽጢ 30 መዓልታት፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት 
ፓብሊክ ኖታሪን ካድስተርን ይቕረብ። ተቓውሞ እንተዘይቀሪቡ ግና ብዘለና 
ሰነዳት ጉዳይና ከነፍጽም ምዃንና እሕብር።

ኣቶ ሙሴ ሓደራ ዑቕበ

ካብ መዋቲ ኣቦና ነፍ/ ኣባይ ዑቕባገብርኤል ተወልደ፡ ብውርሲ ዝረኸብናዮ ኣብ 
ምም/ዞባ ማእከል ኣስመራ ቲራቮሎ ዞባ 4 ምም/04 ጎደና ኣዲስ ኣበባ ነበር ዝርከብ፡ 
ብኮምሽን ኣባይቲ ዋንነት ደብተር ቁጽሪ 121830 መወከሲ ቁጽሪ 117496 ብስም 
ዝቦና ዝተመዝገበ ዘይንቀሳቐስ ንብረት ገዛ፡ ቀንዲ (ኦርጂናል) ዋንነት ደብተር 
(ሊብሬቶ) ብዘይተፈልጠ ምኽንያት ስለ ዝጠፍኣና፡ ረኺበዮ ወይ ብዕዳ ሒዘዮ 
ኣለኹ ዝብል እንተሎ፡ ብቑጽሪ ተሌፎን 07113667 ክሕብረኒ፡ እንተዘይኮይኑ ግን 
መተካእታኡ ክወሃቦም ክንሓትት ምዃንና ንሕብር።

ወረ/ነፍ ኣባይ ዑቕባገብርኤል

ብስም መሓመድ ስዒድ ሓሰን ባድረግ +3 ኣብ ን/ዞባ ማእከል ከተማ ጎደና ሰገነይቲ 
ዚፕ -1A119 ፕሎት 36 ፓርሰል D ቁ.ገዛ 86/88 ስፍሓት ከባቢ 153 ት/ሜ 
ብቁጽሪ ምዝገባ ንብረት 27125-39469 ተመዝጊቡ ዝርከብ ዘይንቀሳቐስ ንብረት 
(ገዛ)፡ ብውርሲ ናብ ስምና ከነመሓላልፎ ስለ ዝደለና፣ ዝቃወም እንተሎ፡ ምልክታ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ መአገዲ ትእዛዝ ሒዙ ናብ ቤት ጽሕፈት ፓብሊክ 
ኖታሪን ቤት ጽሕፈት ካዳስተርን ይቕረብ። እንተዘይቀሪቡ ግን ኦርጅናል ሰነዳትና 
ኣቕሪብና ጉዳይና ከነፈጽም ምዃንና ንሕብር።

ወኪል ሑሴን ሳልም

ብስም ተኽለብርሃን ኢሳቕ ዑቕባሚካኤል፡ ኣብ ዓዲ ጸሎት ብመወከሲ ቁጽሪ 
1326 ቁጽሪ ምስክር ወረቐት 010716 ፕሎት 10 ፓርሰልን D መዓላ 
ዝተዓደልክዎ ምስክር ወረቐት ስለዝጠፍኣኒ፡ ዝረኸበ ወይ ብዕዳ ሒዘዮ ዝብል 
እንተሎ፡ ብቑጽሪ ስልኪ 07232138 ክሕብረኒ። እንተዘይኮይኑ ግን መተካእትኡ 
ንዝምልከቶ ኣካል ክሓትት ምዃነይ እሕብር።

ተኽለብርሃን ኢሳቕ

ኣነ ናትናኤል ጸጋይ ጉርጃ፡ ኣብ ዞባ ማእከል ምም/ን/ዞባ ገዛ-ባንዳ ከባቢ ማይጭሆት 
ዚፕ 1A191 ፕሎት 55 ፓርሰል pop F ጐደና ገረስሓቶ ቁጽሪ ገዛ 2 ዝርከብ፡ 
ኣብ  ሚኒስትሪ መሬትን ማይን ኣከባብን ቤ/ጽ ካዳስተር ብቑጽሪ ምዝገባ ንብረት 
1BRASM018736/0 ተመዝጊቡ ዋንነቱ ዝተረጋገጸ ዘይንቀሳቐስ ንብረት ገዛ 
ስለ ዝዓደክዎ’ሞ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ እዚ 
ምልክታ እዚ ኣብ ጋዜጣ ካብ ዝወጸሉ ጀሚሩ ኣብ ውሽጢ  ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ መአገዲ ናብ ቤት ጽሕፈት ፓብሊክ 
ኖታሪን ቤ/ጽ ካዳስተርን የቕረብ። ተቓውሞ እንተዘይቀሪቡ ግን ሰነዳተይ ሒዘ 
ጉዳየይ ክፍጽም ምዃነይ ይሕብር።

ኣቶ ናትናኤል ጸጋይ ጉርጃ
ወኪል ኣቶ ሙሴ ጸጋይ ጉርጃ

ኣነ ተቐባሊት ህያብ፡ ንስሪት ዓብደላ ኣሕመድ ዝተበሃልኩ፡ ምስ ብዓል ቤተይ 
ወሃቢ ህያብ ቃዲ ያሲን ባብክር ኣሕመድ፡ ኣብ መንጎና ብዝገብርናዮ መተኣማመኒ 
ሰነድ ህያብ፡ ነቲ ኣብ ዞባ ዓንሰባ ን/ዞባ ከረን ከባቢ 02 ዞን 2 ዚፕ ኮድ 6K-1377 
ፕሎት/ብሎክ 60 ፓርሰል pop 60 ብመለለይ ቁ.ንብረት 6BRKRN001093 
ዝተመዝገበ ገዛ፡ ስፍሓቱ 460 ት/ሜ ዝኾነ ዘይንቀሳቐስ ንብረት (ገዛ)፡ ብህያብ 
ዝተዋሃበኒ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ምልክታ ኣብ 
ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ 
ውሳነ (ይግባይ ተባሂልሉ እንተኾይኑ) ሒዙ ናብ ቤት ጽሕፈት ፓብሊክ ኖታሪን 
ቤት ጽሕፈት ሃገራዊ ካዳስተርን ዞባ ዓንሰባ ይቕረብ። ተቓውሞ እንተዘይቀሪቡ ግን 
ኦርጅናል ሰነዳተይ ኣቕሪበ ጉዳየይ ክፍጽም ምዃነይ እሕብር።

ንስሪት ዓብደላ ኣሕመድ

ኣብ ከተማ ኣስመራ ከባቢ/ዚፕ ኮድ ማእከል ከተማ 1A119 ፕሎት 7 ቁ.ፓርሰል/
ዞን ASP00026219 ፓርሰል 16Z ዝርከብ፡ ኣብ ቤ/ጽ/ካዳስተር ብመለለዪ 
ቁ.ንብረት 1፡007344 ኣብ ቤ/ጽ/ኮምሽን ኣባይቲ ድማ ብቁ.ምስክር ወረቐት 
109467ብመወከሲ ቁጽሪ 113506 ብስም ኣስሄል ነማርያም ባህቱ ዝተመዝገበ 
ገዛ፡ ብዘረጋግጽናዮ ውርሻ መሰረት ናብ ስምና ከነመሓላልፎ ስለ ዝደለና፣ ዝቃወም 
እንተሎ፡ ኣብ ውሽጢ 30 መዓልታት፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ ናይ መአገዲ ትእዛዝ ሒዙ ናብ ቤት ጽሕፈት ፓብሊክ ኖታሪን ካዳስተርን 
ይቕረብ። ተቓውሞ እንተዘይቀሪቡ ግና ብዘለና ሰነዳት ጉዳይና ከነፍጽም ምዃንና 
እሕብር።

 ወ/ሮ ተሬዛ ስቴላ ኣንጀሎ

ኣዜብ ወልደታትዮስ ዘርኣይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን7/4/25 ኣብ ቤ/ፍ 5ይ 
መጋባእያ ይቕረብ።

ኣብ መንጎ ከሳሲት ወ/ሮ ሰለማዊት ኣብርሃን 
ተኸሳሲ ኣቶ ሳምሶም ገብረሚካኤል ዘሎ 
ናይ ስም ምትሕልላፍ ክርክር፡ ተኸሳሲ 
ኣድራሻኻ ስለ ዘይተፈልጠ፡ ብጋዜጣ ሓዳስ 
ኤርትራ ተጸዊዕካ ን7/4/25 ኣብ ቤ/ፍ 5ይ 
መጋባእያ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ንሕብር።

ብወለዳ ቀሺ ዘርእዳዊት በርሀን ወ/ሮ 
ሃይማኖት ተኽለን፡ ት/ዕድመ ሶልያና 
ዘርኢዳዊት በርሀ ምባል ተሪፉ፡ ሶልየና 
ዘርኢዳዊት፡ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን9/4/25 ኣብ 
ቤ/ፍ 7ይ መጋባእያ ይቕረብ።

ብወለዱ ቀሺ ዘርእዳዊት በርሀን ወ/ሮ 
ሃይማኖት ተኽለን፡ ት/ዕድመ ያእቆብ 
ዘርኢዳዊት በርሀ  ምባል ተሪፉ፡ ያቆብ  
ዘርኢዳዊት በርሀ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን9/4/25 ኣብ 
ቤ/ፍ 7ይ መጋባእያ ይቕረብ።

ኣብ መንጎ ከሰስቲ ሰሲና ተስፋይ ተመስገን፡ 
ወኪል ጎይትኦም ዓንደጽዮን፡ ተኸሰስቲ 
ኣቶ ሳልሕ መሓመድ መሓመድኑርን 
ኤደን ገብረሂወት ገብረሚካኤልን ዘሎ ናብ 
ኣቦነት ክርክር፡ ተጸዋዕቲ ንጹር ኣድራሽኦም 
ስለ ዘይተፈልጠ፡ ብጋዜጣ ሓዳስ ኤርትራ 
ተጸዊዕኩም ን7/4/25 ኣብ ቤ/ፍ 5ይ 
መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ንሕብር።

ኣልጋነሽ ሃብተ ዘርኣይ፡ ወላዲተይ ርግበ 
መድህን ንጉሰ ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን7/4/25 ኣብ 
ቤ/ፍ 5ይ መጋባእያ ይቕረብ። 

ሳብሪና ሙኒር ኣንገሶም ምባል ተሪፉ፡ ሳብሪን 
መድሃኔ ኣንገሶም ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን7/4/25 
ኣብ ቤ/ፍ 5ይ መጋባእያ ይቕረብ።

ት/ዕድመ ሩፋኤል ራፐቲ መብራህቱ 
ምባል ተሪፉ፡ ሩፋኤል ብርሃነ መርብራህቱ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን3/4/25 ኣብ ቤ/ፍ 6ይ መጋባእያ 
ይቕረብ።

ብፍ/በ/መሰል ቅሳነት ኤፍሬም ፍስሃየ፡ 
ብፍ/በ/ዕዳ ተስፋጊርጊሽ ትጃር ተስፋገርጊሽ 
ንፈጽሚ ዝምልከት ምልክታ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን10/4/25 ኣብ ቤ/ፍ 8ይ መጋባእያ 
ቅረብ። እንተዘይቀሪብ፡ካ ጉዳይካ ኣብ 
ዘየለኻሉ ክረአ ምዃኑ ንሕብር።

ወይ/ ሳምራዊት ከበዶም ገብረኣምላኽ፡ 
ተጸዋዕቲ ኣቶ ተስፋልደት ከበዶም 

ገብረኣምላኽ፡ ወይ/ራሄል ከበዶም 
ገብረኣምላኽ፡ ኣቦይ ከበዶም ገብረኣምላኽ 
ጸጉ ነቲ ኣብ ምም/ን/ዞባ ማ/ከተማ 
ዝርከብ ትካል መጽሓፊ ጉዳያት ዝሃበኒ 
ውህብቶ ይጽደቐለይ ስለ ዝበለት፣ በዚ 
ኣመልኪትኩም፡ መልሲ ብኣካል ወይ 
ብሕጋዊ ወኪል ን10/4/25 ኣብ ቤ/ፍ 8ይ 
መጋባእያ ይቕረብ። እንተዘይቀሪብኩም፡ 
ጉዳይኩም  ኣብ ዘየለኹምሉ ክረአ 
ምዃኑ ንሕብር።

ኣቶ ሳብስትያኖ ራፐቲ ምባል ተሪፉ፡ 
ብርሃነ መብራህቱ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን3/4/25 
ኣብ ቤ/ፍ 7ይ መጋባእያ ይቕረብ።

ኣቶ ቢንያም ማሞ እንግዳ፡ ስም ኣደይ 
ኢማን ምሕረትኣብ ገብረስላሴ ምባል 
ተሪፉ፡ ሃይማኖት ምሕረትኣብ ገብረስላሴ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን17/4/25 ኣብ ቤ/ፍ 7ይ 
መጋባእያ  ይቕረብ።

1ይ ደረጃ ቤት-ፍርዲ ዓዲ 
ጓዕዳድ 

ብወለዱ ኣቶ ኣማኑኤል ገብረኣምላኽን 
ወ/ሮ ሰላማዊት መሓሪን፡ ት/ዕድመ 
ገብረገርግሽ ኣማኑኤል ገብረኣምላኽ 
ምባል ተሪፉ፡ ናሆም ኣማኑኤል 
ገብረኣምላኽ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን10/4/25 ኣብ 
ቤ/ፍ ይቕረብ።

ብወለዱ ኣቶ ኪዳነማርያም ይስሃቕ ፍስሃን 
ወ/ሮ ትምኒት ገብረክርስቶስ ፍስሃጽዮንን፡ 
ኣድያም ኪዳነ ይስሃቅ ምባል ተሪፉ፡ 
ኣድያም ኪዳነማርያም ይስሃቕ ተባሂሉ 
ይተኣረመለይ ስለ ዝበለት ዝቃወም 
እንተሎ፡ ን8/4/25 ኣብ ቤ/ፍ ይቕረብ።

ወ/ሮ ብርኽቲ ተስፋዝጊ ወልደየውሃንስ፡ 
ብዓል ቤተይ ኣማኑኤል ዑቕባዝጊ 
ገብረማርያም ብሂወት ዝነበረሉ እዋን፡ 
ብዕለት 9/5/2006 ኣብ ቅድሚ 
ረጂስትራር ቤት ፍርዲ ዞባ ማእከል ነቲ 
ኣብ ዓዲ ቀ zip CoDe 1G1381 ፕሎት 
139 ፓርሰል D ብስሙ ዝተመዝገበ 
ገዛ፡ ፍርቂ ንዓይ ብምልባው ዝገደፈለይ 
ለበዋ ይጽደቐለይ ስለ ዝበለት፣ ዝቃወም 
እንተሎ፡ ን10/4/25 ኣብ ቤ/ፍ ይቕረብ።

ሳሮን ኣማን ፍስሃ ምባል ተሪፉ፡ ሳራ 
ኣማኑኤል ፍስሃ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን10/4/25 
ኣብ ቤ/ፍ ይቕረብ።

1ይ ደረጃ ቤት-ፍርዲ ባረንቱ

ሓጀር ወልደኣብ ሃብተጽዮን፡ ስም 
ኣደይ  ሚዛን ገብረክርስቶስ ምባል ተሪፉ፡ 
ለተኪዳን ሃብተ ዑቕባጋብር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን4/4/25 ኣብ ቤ/ፍ ይቕረብ።  

AZEL PHARMACEUTICAL Sh. Co.

ዕለት 24/02/2025

ምልክታ ጨረታ
ናይ ጸረ ባልዕ            

ኣብ ከረን መጋርሕ ዝርከብ ፋብሪካና ብዙርያ እቲ ህንጻ ካብ ወርሒ ሚያዝያ - 2025 ክሳብ መጋቢት - 
2026 ጸረ ባልዕ     (Pesticide) መድሃኒት ከቕርቡን ኣብቲ ዝተጠቐሰ ቦታ ድማ ወርሓዊ (Periodic) 
ምንጻግ ክገብሩን ዝኽእሉ ተጫረትቲ ኣወዳዲሩ ክቖጽር ስለ ዝደለየ፡ ሕጋዊ ፍቓድ ንግዲ ዘለዎም ትካላት 
ንጨረታ ይዕድም።

ተጫረትቲ ከማልእዎ ዝግብኦም ቅጥዕታት
1. ተጫረትቲ ሕጋዊ ፍቓድ ንግዲ ዘለዎም ኮይኖም ናይ 2024 ፍቓድ ንግዲ ዘሐደሱን ግብሪ መንግስቲ 

ናይ 2023 ከም ዝኸፈሉን ብሰነድ ከረጋግጹ ኣለዎም።   

2. ተጫረትቲ ዘቕርብዎም ሰንዳት ብመበቆላዊ (original)ን ቅዳሓትን ኮይኖም፡ ኩሎም ሰነዳት ምስ 
ቀረቡ መበቆላዊ ሰነዳት ተመላሲ ይኾኑ። ቅዳሕ ድማ ኣብ ትካልና ይተርፍ።

3. ተጫራቲ ወኪል ምስ ዝኽውን ናይ ቤት ፍርዲ ሕጋዊ ውክልናን ቅዳሕ ሃገራዊ መንነትን የቕርብ። 

4. ተጫራታይ ኩሉ ብቕዓቱ ብሰነዳት የረጋግጽ። ንኣብነት (ኣብ ግዜ ናይ ምቕራብ ብቕዓት፡ ፋይናንስዊ 
ብቕዓት፡ ሕሉፍ ትመኩሮ ኣገደስቲ መምዘኒታት ስለዝኾኑ ብሰነዳት ኣሰንዩ ምቕራቦም ኣገዳሲ 
ይኸውን።    

5. ተጫረትቲ ዘይምለስ 50.00 ናቕፋ (ሓምሳ ናቕፋ) ብምኽፋል፡ ምልክታ ጨረታ ካብ ዝወጽሉ 
ጀሚሮም ሰነድ ጨረታ ካብ ቤት ጽሕፈት ኣስመራ ኣዘል ትካል መፍረ መድሃኒት ከወስዱ ይኽእሉ።

6. ተጫረትቲ ኣብ ጨረታ ንምስታፍ 1,000.00 ናቕፋ (ሓደ ሽሕ ናቕፋ) ትሕጃ ጨረታ (Bid security) 
ብጥረ ገንዘብ ወይ’ውን check የትሕዙ። ኣብ ጨረታ ምስ ዘይዕውቱ ተመላሲ ይኸውን።

7. ተጫራታይ ኣብዚ ጨረታ’ዚ ዕዉት ምስ ዝኸውን 10,000.00 ናቕፋ (ዓሰርተ ሽሕ ናቕፋ) መተግበሪ 
ጨረታ (performance guaranty )  ብCPO ኣስመራ ኣብ ዝርከብ ሕሳብ ትከል መፍረ መድሃኒት 
ትሕጃ የትሕዝ። 

8. ተጫረትቲ ወይ ሕጋውያን ወኪላት ተጫረትቲ ናይ ጨረታ ሰነዳቶም (offers) ብመሰረት ተዳልዩ  
ዘሎ ናይ ጨረታ ሰነድ መሊኦም ምልክታ ካብ ዝወጸሉ ዕለት ኣብ ውሽጢ 10 ተኸታተልቲ 
ናይ ስራሕ መዓልታት ኣስመራ ኣብ ዝርከብ ቤት ጽሕፈትና ጨረታኦም ብማሕተም ኣሰንዮም  
ብዝተዓሸገ ፖስታ የቕርቡ።  

9. ጨረታ ምልክታ ካብ ዝወጸሉ ዕለት ድሕሪ 10 ናይ ስራሕ መዓልቲ፡ ኣስመራ ኣብ ዝርከብ ቤት 
ጽሕፈት ኣዘል ትካል መፍረ መድሃኒት፡ ልክዕ ሰዓት 9፡00 ቅድሚ ቀትሪ ይኽፈት። ዝኾነ ለውጢ 
ናይ ግዜ ምስ ዝግበር ድማ ቅድሚ ጨረታ ምኽፋቱ ኣዘል ንተጫረትቲ ብጽሑፍ/ወይ’ውን 
ብተሌፎን ይሕብር።

10. ዝኾነ ተጫራቲ ተወሳኺ መብርህን ሓበሬታን ምስ ዝደሊ፡ ጨረታ ቅድሚ ምኽፋቱ ዘሎ ግዜ  ኣብ 
ቤት ጽሕፈት ኣዘል ትካል መፍረ  መድሃኒት ኣስመራ ኣብ ታሕቲ ኣብ ዘሎ ኣድራሻ ተጠቂምካ 
ምውካስ ይከአል። 

11. ኣዘል ትካል መፍረ መድሃኒት ጨረታ ብኽፊል ወይ’ውን ብምሉእ ናይ ምስራዝ መሰሉ ዝተሓለወ 
እዩ።

     ኣድራሻና፡
ኣዘል ትካል መፍረ መድሃኒት ኣስመራ

P.O.Box 89

Tel. + 291 1 401994/400234

ኣስመራ ቤት ጽሕፈት ኣዘል

P.O.Box 6799

Tel + 291 1 120028 -120029
ኣብ ኣስመራ ን/ዞባ ገጀረት ጎደና ደጃ/ነሲቡ ዘኣማንኤል ዝርከብ፡ ብቁ.ምስክር ወረቐት 
102776 መወከሲ ቁጽሪ 123785/100684 ብስም ኣደይ ነፍ/ሄር ለተንስአ በራኺ 
ኣስገዶም ዝተመዝግበ ገዛ፡ ብዘረጋገጽኩዎ ውርሻ መሰረት፡ ነቲ ብጽሒተይ ዝኾነ 
ክፋል B ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ኣብ ውሽጢ 
30 መዓልታት፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ መወዳእታ ውሳነ (ይግባይ ተባሂልሉ እንተኾይኑ) ሒዙ ናብ ቤት 
ጽሕፈት ፓብሊክ ኖታርን ቤት ጽሕፈት ሃገራዊ ካድስተርን ይቕረብ። ተቓውሞ 
እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፈጽም ምዃነይ እሕብር። 

ወ/ሮ ሮዛርያ ሳለመ 
ብወኪል ኣቶ ሰለሙን መስፍን ኪዳነ 

1ይ ደረጃ ቤት-ፍርዲ ዓዲ 
ጓዕዳድ 

ኣቶ ሄኖክ ኢዮብ ገብሩ፡ ስም ኣደይ 
ጸሃይነሽ ዘገርግሽ ገብረሚካኤል ምባል 
ተሪፉ፡ ጸሃይነሽ ዘገርግሽ ገብረኣምላኽ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን10/4/25 ኣብ ቤ/ፍ ይቕረብ።

ወ/ሮ ኮኾብ ኣማን ፍስሃ ምባል ተሪፉ፡ 
ኮኾብ ኣማኑኤል ፍስሃ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን21/4/25 ኣብ ቤ/ፍ ይቕረብ።

ብፍ/በ/ዕዳ ኣቶ ሃብቶም ተስፋማርያም 
ተወልደብርሃን፡ ንፈጽሚ ዝምልከት ምስ 
ብፍ/በ/መሰል ወ/ሮ ኣልማዝ እስቲፋኖስ 
ሃይለ ወኪል ኣቶ ገብረሂወት እስቲፋኖስ 
ቆጸራ ቤት ፍርዲ ስለ ዘለካ፡ ብኣካል ወይ 
ብሕጋዊ ወኪል  ን7/4/25 ኣብ ቤ/ፍ 
ቅረብ። እንተዘቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

1ይ ደረጃ ቤት-ፍርዲ ጻዕዳ 
ክርስትያን 

ከሳሲት ወ/ሮ ጉዐይ ሓደራ ገብረየሱስ፡ 
ተኸሳሲ ኣቶ ብስራት ሓጎስ ንጉሰ፡ ናይ 
ሓዳር ክሲ ተመስሪቱልካ ስለ ዘሎ፡ ብኣካል 
ወይ ብሕጋዊ ወኪል  ን8/4/25 ኣብ 
ቤ/ፍ  ቅረብ። እንተዘቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

ኣቶ ገባር በርሀ ኪዳነ፡ ወደይ ቶማስ ገባር 
በርሀ ስለዝተሰውአ፡ ኣነ ምስ ወላዲቱ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን3/4/25 ኣብ ቤ/ፍ 
ይቕረብ። 

ወ/ሮ ሳምራዊት መንግስ ሑሩይ፡ ምባል 
ተሪፉ፡ ሳምራዊት መንግስትኣብ ሑሩይ   
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን8/4/25 ኣብ ቤ/ፍ 
ይቕረብ።

ወ/ሮ ድሃብ ኣብርሃም ገብረእንድርያስ፡ 
ወለደይ ኣብርሃም ገብረእንድርያስን 
ሕርይቲ ገብረስላሴን ስለዝዓረፉ፡ ኣነ ምስ 
1 ሓፍተይ  ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን8/4/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
መንደፈራ 

ሑሩይ ዓንዶም ደማስ ምባል ተሪፉ፡ ኣቤል 
ዓንዶም ደማስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን14/5/25 ኣብ 
ቤ/ፍ 2ይ መጋባኣያ ይቕረብ።

ፋኑኤል ወልደማርያም ገብረየውሃንስ 
ምባል ተሪፉ፡ ተመስገን ወልደማርያም 
ገብረየውሃንስ  ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን23/4/25 ኣብ 
ቤ/ፍ ይቕረብ።

የማነ ኪዳነ ገሉ፡ ብዓልቲ ቤተይ ኣኽበረት 

ተስፋማርያም ስእሉ ስለዝዓረፈት፡ ኣነ ምስ 
10 ደቅና ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን28/5/25 
ኣብ ቤ/ፍ 2ይ መጋባእያ ይቕረብ። 

ወ/ሮ ፍርቱና ገብረትንሳኤ፡ ሓፍተይ 
መም/ዘውዲ ገብረትንሳኤ ተ/ማርያም 
ዝሃበትኒ ውህብቶ ይጽደቐለይ ብጋዜጣ 
ይተኣወጀለይ ስለ ዝበለት፣ ዝቃወም 
እንተሎ፡ ን21/5/25 ኣብ ቤ/ፍ 2ይ 
መጋባእያ ይቕረብ። 

ልችያ ዘርኣይ ኢሳቕ፡ ብዓል ቤተይ ዳኒኤል 
የውሃንስ ግርማይ ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን28/5/25 
ኣብ ቤ/ፍ 2ይ መጋባእያ ይቕረብ። 

ወ/ሮ ለተሚካኤል ተስፋማርያም፡ 
ተኸሳሲት ወ/ሮ ኣብርሀት መርብራህቱ፡ 
ናይ ውርሲ ምንብባር ክሲ ቀሪቡልኪ 
ስለ ዘሎ፡ ብኣካል ወይ ብሕጋዊ ወኪል 
ን10/4/25 ኣብ ቤ/ፍ 1ይ መጋባእያ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ንሕብር። 

ተስፊት ሃብተሚካኤል ገብረማርያም 
ምባል ተሪፉ፡ ተስፋሂወት ሃብተሚካኤል 
ገብረማርያም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን2/4/25 ኣብ 
ቤ/ፍ 1ይ መጋባእያ ይቕረብ።

1ይ ደረጃ ቤት-ፍርዲ 
ደቀምሓረ

ወ/ሮ ጻዕዱ ጸጋይ፡ ተኸሳሲ ፍስሃ ኣብርሃ 
ኪዳነ፡ ናይ ሓዳር ክሲተመስሪቱልካ ስለ 
ዘሎ፡ ብኣካል ወይ ብሕጋዊ ወኪል 
ን10/4/25 ኣብ ቤ/ፍ ቅረብ። 

1ይ ደረጃ ቤት-ፍርዲ 
ድባርዋ 

ኣቶ ተኽለሚካኤል ክፍለ ተላ፡ ሓፍተይ 
ጸጋ ክፍለ ተላ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን4/4/25 
ኣብ ቤ/ፍ  ይቕረብ። 

1ይ ደረጃ ቤት-ፍርዲ ዓረዛ

ወ/ሮ መኣዛ ኪዳነ ልጃም፡ ብዓል ቤተይ 
ኣርብሃም ተስፎም ካፍል ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 
ደቅና ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን3/4/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዓዲ ዃላ 

ሸዊት ዑቅባይ ዳኘው ምባል ተሪፉ፡ ሸዊት 
ዑቅበ ዳኘው ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን16/4/25 
ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ቅድሚ ክልተ ዓመት ኣብ ደቀምሓረ ምም/ከባቢ መጻሉ ዝጠፋኣኒ ብስም ሓሾ ሃይለ ጋይም ኣብ ጎልጅ ዞን 3 ፕሎት 16 ፓርሰል 
A ናይ ዝተመርሓለይ ሰነድ ምርሒት መሬት (ሊዝ) ከምኡ’ውን መስርሒ ፍቓድ ናቱ ስለ ዝጠፋኣኒ፤ ዝረኸቦ ወይ ብዕዳጋ 
ሒዘዮ ዝብል እንተልዩ፡ ኣብ ውሽጢ 30 መዓልታት፡ ብቁጽሪ ቴለፎን 07662378 ክሕብረኒ። እንተዘይኮይኑ፡ መተካእታኡ ክሓትት 
ምዃነይ እሕብር። 

ኣቶ ሓሾ ሃይለ ጋይም

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ዓንኬል ሓሳባት

ኣና ራይስ፡ “ኣብ እዛ ዓለም ምሒር 
ሒደት ሰባት ጥራይ እዮም ፍልጠት 
ዝእልሹ። ሒደት ሰባት ጥራይ እዮም 
ሓተትቲ። ንሳቶም ነቲ ኣብ እኣምሮኦም 
ዝቐረጽዎ መልሲ ንኽረኽቡ ዘይፍንቅልዎ 
እምኒ የለን። ብመንገዲ መርትዖታትን 
መግለጺታትን እዮም ንመልሲታቶም 
ዘናድዩ።” በሃሊት እያ። 
ሕጂ ዝርዝር ጕዳያት ስራዕ። ነቶም ንስኻ 

እትፈልጦም ሰባት - ንፉዓት መጐታውያን 
ሓሰብትን ሕማቓት መጐታውያን 
ሓሰብትን ኢልካ ክትምድቦም ፈትን። ገለ 
ካብኣቶም ኣብ ዶብ ናይ ክልቲኡ ዝርከቡ 
ክዀኑ ይኽእሉ እዮም። 
ንኹሎም እዞም ጕዳያት ኣብ ግምት 

ብምእታው፡ ናብ እቲ ውሳነ ንኽትበጽሕ 
ዝደረኸካ እንታይ እዩ? እቶም መጐታውያን 
ሓሰብቲ እንታይ ክገብሩ ይኽእሉ? እንታይ 
ዓይነት ኣእምሮኣዊ ክእለት ኣለዎም? 
ብመንጽሩ ነቶም ድኹማት መጐታውያን 
ሓሰብቲ እንታይ እዩ ኣበሮም? እቶም 
ድኹማት መጐታውያን ሓሰብቲ 
ዘይውንንዎ፡ እቶም ንፉዓት መጐታውያን 
ሓሰብቲ ዝውንንዎ ኣመለኻኽታታት ወይ 
ኣገባባት እንታይ ይመስሉ?  
 እቶም ቀንዲ ሕመረት መጐታዊ 

ኣተሓሳስባ፡ ሽዱሽተ እዮም። ንሳቶም ከኣ፥
• ምንጻር
• ትንተና
• ገምጋም
• ድምደማ
• መግለጺ
• ርእሰ-ቍጽጽር ይበሃሉ።

ምንጻር (interpretation) ክንብል እንከለና፡ 
ምርዳእ ከምኡ እውን፡ ምግላጽ ንሰፋሕትን 
እተፈላለዩን ተመኵሮታት፡ ኵነታት፡ 
ጸብጻባት፡ ፍጻመታት፡ ገምጋማት፡ ውዕላት፡ 
እምንቶታት፡ ሕጋጋት፡ ቅጥዕታት ወይ 
ረቛሒታት እዩ። 
ምንጻር ንኽእለት ምደባ፡ ንኣገደስቲ 

ምስጢራት ወይ ኮዳት ምፍታሕ ከምኡ 
እውን፡ ንትርጕም ምብራህ የጠቓልል። 
ብዛዕባ ኣብነት ምንጻር ክትሓስብ 
ትኽእልዶ? ንሓደ ጸገም ብዘይ ዝዀነ 
ዝዋገ ከተለልዮ ትኽእልዶ? ንሓደ ሰብ ካብ 

ገጹ ኣንቢብካ ጥራይ ሓሳቡ ወይ ኣተናኡ 
ከተንብብ ትኽእልዶ? ንሓደ ጽሑፍ 
ኣንቢብካ፡ ነቲ ቐንዲ መልእኽቲ ከተለልዮ 
ትኽእልዶ? ነቲ እተጽንዖ ዘለኻ ብዝግባእ 
ክትውድኖ ትኽእልዶ? ንሓሳብ ሓደ ሰብ 
ብናትካ ቃላት ክትጸምቆ ትኽእልዶ? ንሓደ 
ምልክት፡ ቻርት ወይ ግራፍ ንጹር መብርሂ 
ክትገብረሉ ትኽእልዶ? ንናይ ሓደ ደራሲ 
ዕላማ፡ ቴማ ወይ ኵርናዕ ኣመለኻኽታ 
ከተለልዮ ትኽእልዶ? 
ኣብ እዚ መዳይ ንጹር መረዳእታ ክህልወና 

ጽቡቕ እዩ። ገሌና ንጕዳያት ኣብ ምንጻር 
ድኻም ስለ ዘለና፡ ብተደጋጋሚ ኣብ ዕለታዊ 
ህይወትና ኣብ ጸገም ንወድቕ ኣለና። ብዛዕባ 
እዚ ርግእ ኢልና እስከ ክንሓስበሉ ንፈትን።
እቲ ስዒቡ ዝመጽእ - ትንተና እዩ። 

ብመሰረት ሊቃውንቲ ትንተና ማለት፡ 
ምልላይ እቲ እተሓለነን ናይ ብሓቂ 
ደምዳምን ዝምድናታት ኣብ መንጎ ምሉኣት 
ሓሳባት፡ ሕቶታት፡ ኣምራት፡ መግለጺታት 

ወይ ካልእ መልክዕ ናይ ውክልና ኰይኑ፡ 
ንእምነት፡ ፍርዲ፡ ተመኵሮ፡ ርትዒ፡ ሓበሬታ 
ወይ ርእይቶ ንምግላጽ ዝሓለነ እዩ።
ሊቃውንቲ ከም ክእለት ትንተና 

ንመርመርቲ ሓሳባት፡ ንዓሞቝቲ ምጕታትን 
መርመርቲ ምጕታትን ይጠቕሱ። እንደገና፡ 
ገለ ኣብነታት ካብ ትንተና ክትጠቅስ 
ትኽእልዶ? ንሓደ ሜላ ኣብ ምፍታሕ ካብ 
ዝሕግዙ ክልተ ሜላታት ተመሳሳልነቶምን 
ፍልልያቶምን ከተለሊ ትኽእልዶ? ኣብ 
ርእሰ ዓንቀጽ ንዝወጽእ ጽሑፍ ብኸመይ 
ምስ ህሉው ኵነታት ከተተኣሳስሮ 
ትኽእል? ንዘይተገልጹ ግምታት ብኸመይ 
ትፈልጦም? ንሓደ መደምደምታ ብኸመይ 
ትሃንጾ ወይ ንሓደ ነቐፌታ ብኸመይ 
ሓጋዚ መርትዖ ከተቕርበሉ ትኽእል? 
ንምሉኣት ሓሳባትን ሕጡበ-ጽሑፋትን 
ምስ ቀንዲ ዕላማ እቲ ንባብ ብኸመይ 
ተተኣሳስሮ? ንሓደ ጽሑፍ ናይ ምዕራፍ 
ብመንገዲ ግራፍ ብኸመይ ክትገልጾ 
ትኽእል? 
 ትንተና ኣብ ዝተፈላለዩ ዓውድታት ኢና 

እነንጸባርቖ። ምስ ስነ መጐታዊ ኣተሓሳስባ 
ተኣሳሲሩ ክርአ እንከሎ ድማ፡ ኣገዳስነቱ 
ዝያዳ ጐሊሑ ይርአ። 
ብድሕሪ ትንተና ዝመጽእ፡ ገምጋም እዩ። 

ገምጋም ማለት ምግምጋም ንተኣማንነት 
ናይ ምሉኣት ሓሳባት ወይ ካልኦት 
ውክልናታት ኰይኑ፡ መግለጺ ንናይ ሓደ 
ሰብ ርድኢት፡ ተመኵሮ፡ ኵነታት፡ ፍርዲ፡ 
እምነት ወይ ርእይቶ እዩ። ንስነ መጐታዊ 
ሓይሊ ናይ ክዉን ወይ እተሓለነ ደምዳሚ 
ዝምድናታት ኣብ መንጎ ምሉኣት ሓሳባት፡ 
መግለጺታት፡ ሕቶታት ወይ ካልኦት 
ውክልናታት እውን የጠቓልል እዩ።

 ኣብ እዚ ገለ ኣብነታት ክትጠቅስ 
ምኽኣልካዶ? ንተኣማንነት ደረስቲ 
ብኸመይ ትግምግሞ? ንብልጫታትን 
ድኽመታትን ሓደ መዳሪ ብኸመይ 
ተነጻጽሮ? ንብልጫታትን ድኽመታትን 
ናይ ኣማራጺ መግለጺታት፡ ምውሳን 
ንተኣማንነት ምንጪ ሓበሬታ፡ ክልተ 
ምሉኣት ሓሳባት ተገራጨውቲ ምዃኖም 
ምፍራድ፡ እቲ ዝተዋህበ መደምደምታ ምስ 
እቲ ኣብ ኢድካ ዘሎ መርትዖ ዝሳነ ምዃኑ 
ምፍራድ፡ … ብኸመይ ተሳንዮ? 
ካብ ሊቃውንቲ ዝሃብዎም ኣብነታት ገለ 

ንምጥቃስ፥
• ንሓደ ፍጻመ ብዝምልከት ሓደ ሰብ 

ዝህቦ ተኣማኒ ዝዀነ ምስክርነት ወይ ሓደ 
ብዓል መዚ ንሓደ ኣርእስቲ ኣመልኪቱ 
ዝህቦ መብርሂ ምልላይ።
• ሓደ ምጕት ካብ እቶም ዝተዋህቡ 

ነጥብታት ተበጊሱ ንዝህቦም መደምደምታ 
ምፍራድ። 
• ካብ ኣብ ምጕት ኵነታት ጥንሰ-ሓሳብ 

ተበጊስካ ንስነ መጐታዊ ሓይሊ ምፍራድ።
• ሓደ ውሁብ ምጕት ምስ እቲ ኣብ 

ባይታ ዘሎ ኵነታት ተዛማድነት እንተ’ልዩዎ 
ምፍራድ። 
እቶም ንስኻ ንፉዓት መጐታውያን 

ሓሰብቲ እትብሎም ነቶም ክሳብ ሕጂ 
ዝረኣናዮም ተገንዝቦኣውያን ክእለታት 
ዘማልኡ ድዮም? ኣብ ምንጻር፡ ምግምጋምን 
ትንተናን ንፉዓት ድዮም? ኣብ እዞም 
ዝስዕቡ ሰለስተ ተገንዝቦኣውያን ክእለታት 
ከመይ እዮም? እቶም ከም ሕማቓት 
መጐታውያን ሓሰብቲ እትግምግሞም 
ሰባትከ፡ ሕጽረት ናይ እዞም ተገንዝቦኣውያን 
ክእለታት ዘለዎም ድዮም?

“ትምህርቲ ክቡር እንተዀይኑ፡ 
ንድንቍርና በል ፈትኖ።” - ደረክ ቦክ   ደረክ ቦክ  
“መብዛሕትኡ ግዜ ንህጻናት 

ደቅና፡ ዝሽምድድዎ መልሲ እምበር፡ 
ዝፈትሕዎ ግድል ኣይንቕርበሎምን 
ኢና።” - ሮጀር ለዊን- ሮጀር ለዊን

ድምደማከም ራብዓይ ነጥቢ ዝመጽእ፡ ድምደማ 
(inference) እዩ። ድምደማ ማለት ኣብ 
ርትዓውያን ዝዀኑ መደምደምታታት 
ንምብጻሕ ዘድልዩ ኣብነታት ምልላይን 
ምውሓስን፡ ንግምታትን ጽንሰ-ሓሳባትን 
ምቕራጽ፡ ንተዛመድቲ ሓሳባት ኣብ ግምት 
ምእታው ከምኡ እውን፡ ንሳዕቤናት ዋሕዚ 
ጸብጻባት፡ ምሉኣት ሓሳባት፡ መትከላት፡ 
መርትዖታት፡ ፍርድታት ርእይቶታት፡ 
ኣምራት፡ መግለጺታት፡ ሕቶታት ወይ 
ካልኦት መለክዒ ውክልናታት ምንካይ እዩ።
ክእለት ድምደማ ከም መግለጺ 

ክኢላታት፡ መርትዖ ምቕራብ፡ ኣማራጺታት 
ምዝርዛር ከምኡ እውን፡ ኣብ መደምደምታ 
ምብጻሕ እዩ። ንስኻኸ ገለ ኣብ መዳይ 
ድምደማ ከም ኣርኣያ ክጥቀሱ ዝኽእሉ 
ሰባት ክትጠቅስ ምኽኣልካዶ? 
ምርኣይ ኣመታት ናይ ሓደ ሰብ መርገጺ 

ናይ እቲ ዝጣበቐሉ፡ ካብ ባእታታት ንባብ 
ሃናጺ ትርጕም ምውጻእ ወይ ካብ ብርክት 
ዝበሉ ረቛሒታት ኣብ ጽማረ ምቕማር 
ዝሕግዙ ሓበሬታታት ምልላይን ምውሓስን 
ክትእምት ትኽእል ኢኻ። 
ነዚ ዝስዕብ ነጥቢ እስከ ሕሰበሉ። ንሓደ 

ዘይርጉጽነት ክፍታሕ ከም ዘለዎ ኣገዳሲ 
ምዃኑ ድሕሪ ምውሳንካ፡ ገለ ጭብጥታት 
እንተ ፈሊጥካ፡ ብዛዕባ እቶም ጭብጥታት 
ዝምልከት እንታይ ዓይነት ውጥን 
መውጻእካ? ጸገም ከጋጥመካ እንከሎ፡ 
ነቶም ጸገማት ንምፍታሕ እንታይ ዓይነት 
ኣማራጺታት ኢኻ እትሰርዕ? ቍጽጽር 
ዘለዎ ስነ ፍልጠታዊ ፈተነ እናካየድካ 
እንከለኻ ከምኡ እውን፡ ግቡእ ስታቲስትካዊ 
ኣገባብ እናተጠቐምካ - ብኸመይ ንሓደ 
ተመኵሮኣዊ (empirical) ጽንሰ ሓሳብ 

ከተረጋግጾ ወይ ክትነጽጎ ትኽእል? 
ንፉዓት መጐታውያን ሓሰብቲ ክንዮ 

ምንጻር፡ ምትንታንን ምድምዳምን ሓሊፎም 
ክልተ ተወሰኽቲ ነገራት ክገብሩ ይኽእሉ። 
ንሳቶም ነቲ ዝሓስብዎን ብኸመይ ኣብ 
እቲ ፍርዲ ከም ዝበጽሑን ክገልጽዎ 
ይኽእሉ። ንሳቶም ንዘለዎም ሓይሊ 
መጐታዊ ኣተሓሳስባ ከተግብርዎ ይኽእሉ 
ከምኡ እውን፡ ነቲ ዝነበሮም ሕሉፍ ርእይቶ 
ከማሓይሹ ዓይኖም ኣይሓስዩን እዮም። 
እዞም ክልተ ክእለታት፡ ‘መግለጺ’ 

ከምኡ እውን፡ ‘ርእሰ-ቍጽጽር’  ይበሃሉ። 
ሊቃውንቲ ንመግለጺ ክትርጕምዎ 
እንከለዉ፡ “ንውጽኢትካ ከተብርሆ 
ምኽኣል፣ ብመሰረት ውጽኢትካ 
መርትዖታት፡ ኣምራት፡ ስነ ኣገባባት፡ … 
ተጠቒሚካ ምጕትካ ምቕራብ።” ማለት 
እዩ።   
ኣብ ትሕቲ መግለጺ ዝርከቡ ንኡሳን-

ክእለታት ንውጽኢት ምንጻር፡ ንቕጥዕታት 

ምርግጋጽ ከምኡ እውን፡ ምጕት ምቕራብ 
የጠቓልል። 
ምናልባት ካብ ኩሎም እቲ ዝያዳ ኣገዳሲ 

ተገንዝቦኣዊ ክእለት፡ እዚ ዝስዕብ ክኸውን 
ይኽእል እዩ። እዚ ዝያዳ ኣገዳሲ ዝኸውን፡ 
ንንፉዓት መጐታውያን ሓሰብቲ ንናይ 
ገዛእ ርእሶም ሓሳባት ኣብ ምምሕያሽ ስለ 
ዘኽእሎም እዩ። በዚ ምኽንያት ገለ ሰባት 
ነዚ ክእለት “ክንዮ-ተገንዝቦ” ይብልዎ። 
እዚ ንሓሳባት ናብ ካልእ ደረጃ ክብ የብሎ 
ንምባል እዩ። 
የግዳስ፡ ‘ካልእ ደረጃ’ ብልክዕ ኣይገልጾን 

እዩ። እቲ ምንታይሲ፡ ኣብ እቲ ዝቕጽል 
ደረጃ ‘ርእሰ-ቍጽጽር’ ዝገብሮ ነገር እንተ 
ሃልዩ፡ ንኹሉ ኵርናዓት ይምልከት ጥራይ 
ዘይኰነ፡ ንገዛእ ርእሱ እውን ዳግማይ ናብ 
ምምርማር እዩ ዝኣቱ።
ርእሰ-ቍጽጽር ኣብ ዝዀነ ነገር እዩ 

ዝትግበር፡ እንኮላይ ኣብ ገዛእ ርእሱ። ንስኻ 
ነቲ ዘቕረብካዮ ትንታነ ክትከታተሎን 

ክትእርሞን ትኽእል ኢኻ። ነቲ ዝበጻሕካዮ 
ድምደማ ክትምርምሮን ክትእርሞን 
ትኽእል ኢኻ። ንሓደ ካብ መግለጺታትካ፡ 
ክትግምግሞን ዳግማይ ቅርጺ ከተትሕዞን 
ትኽእል ኢኻ። ዋላ ንኽለት ምምርማርን 
ምእራምን ገዛእ ርእስኻ ክትምርምሮ 
ትኽእል ኢኻ። 
ብኸመይ? እዚ ቀሊል እዩ። ንገዛእ 

ርእስኻ፡ “ኣነ ከመይ እሰርሕ ኣለኹ? ንዓይ 
ዝጐድለኒ ኣገዳሲ ነገር ኣሎ ድዩ? ቅድሚ 
ዝያዳ ንቕድሚት ምሕላፈይ ደጋጊመ 
ከረጋግጾ ዘለኒ ነገር ኣሎ ድዩ?” ኢልካ 
ሕተታ። 
ሊቃውንቲ ንርእሰ-ቍጽጽር፡ “ብርእሰ 

ንቕሓት ንናይ ገዛእ ርእስኻ ተገንዝቦኣውያን 
ንጥፈታት ምክትታል እዩ።” ብምባል 
ይትርጕምዎ። ኣብ እዚ እቶም ክልተ 
ንኡሳን ክእለታት፡ ርእሰ-ምምርማርን ርእሰ 
ምእራምን እዮም። 
ነዚ ኣብ ኣካታዕቲ ጕዳያት ኣብ 

ምምርማር ክንጥቀመሉ ንኽእል ኢና። 
ንሓደ ነገር ብኸመይ ከም እተረዳእካዮ ወይ 
እተገንዘብካዮ ኣብ ምምርማር ክትጥቀመሉ 
ትኽእል ኢኻ። 
ብዙሓት ሰባት ክእለት እናሃለዎም ኣብ 

ባይታ ዘይጥቀምሉ ኣለዉ። ሓደ ሰብ 
ነዞም ሽዱሽተ ተገንዝቦኣውያን ክእለታት 
ስለ ዝወነነ ጥራይ፡ ንፉዕ መጐታዊ ሓሳባይ 
እዩ ክንብሎ ኣይንኽእልን ኢና። ብዛዕባ 
ኣገዳስነት እቶም ክእለታት ኣይኰንናን 
ሕቶ ከነልዕል ደሊና። እንታይ ደኣ እቲ ሰብ፡ 
ነቶም ዝውንኖም ክእለታት ዝጥቀመሎምን 
ዘይጥቀመሎምን ምዃኑ ከነረጋግጽ ስለ 
ዘለና እዩ። 
ሓንቲ ልዑል ክእለት ሳዕስዒት ዘለዋ 

ጓል ኣንስተይቲ፡ ልምምድ ሳዕስዒት እንተ 
ኣቋሪጻ እንታይ ትኸውን? ከም ቀደማ 
ወናም ሳዕሳዒት ክትከውን ከም ዘይትኽእል 
ርዱእ እዩ። ነዞም ሽዱሽተ ክእለታት 
ከተማዕብል ብዙሕ ሃሊኽካ ክንስኻ፡ ሰኣን 
ልምምድ ኣብ ባይታ ከየተግበርካዮም 
ክትተርፍ ምሒር ዘሕፍር እዩ። ሳዕሳዕቲ 
ይደኽሙ እዮም። ብሰሪ ሳዕስዒት ኣካላዊ 
መጕዳእቲ ከይስዕቦም ዝፈርሑ ኣለዉ። 
ኣብ ጕዳይ ክእለት መጐታዊ ኣተሓሳስባ፡ 

ሓንሳእ ምስ ወነንካዮ ኣብ ባይታ 
ዘይምጥቃምካ ኣብ ኣእምሮኻ ንኽትስእሎ 
እውን ኣጸጋሚ እዩ። ንሓደ ምሕሳብ 
ከቋርጽ ዝወሰነ ሰብ ኣብ ኣእምሮኻ 
ክትቀርጾ ምሒር ኣጸጋሚ እዩ። 
ኣብ ነፍሲ ወከፍ ክዉን ስምዒት፡ 

መጐታዊ ኣተሓሳስባ ኣብ ኩሉ ዝርአ 
(pervasive) እዩ። መጐታዊ ኣተሓሳስባ 
ዘይሰርሓሉ ጕዳይ ክትረክብ ምሒር 
ኣጸጋሚ እዩ። ሰባት ኣብ ኣእምሮኦም ዕላማ 
ክሳብ ዝሃለዎምን ብኸመይ ክዓምምዎ ከም 
ዘለዎም ገምጋም ክሳብ ዝሃለዎምን፣ ሰባት 
ኣየናይ እዩ ሓቂ፡ ኣየናይ እዩኸ ሓቂ ዘይኰነ 
ኢሎም ክሳብ ዝተመራመሩን፣ ነየናይ 
ክኣምኑ ከም ዘለዎምን ነየናይ ክነጽጉ 
ከም ከም ዘለዎምን ክሳብ ዝወሰኑ፣ ጽቡቕ 
መጐታዊ ኣተሓሳስባ ኣዝዩ ከም ዘገድሶም 
ርዱእ እዩ።

                 ይቕጽል

“በላሕቲ ኣእምሮ ንሓደ ሓሳብ 
ከይተቐበሉ፡ ናይ ምስልሳሉ ብቕዓት 
ኣለዎም።” - ኣሪስቶትል - ኣሪስቶትል 
“ንመጻኢት ዓለም ሎሚ ክንፈጥራ 

ይግባእ።” - ኤልያነር ሩዝቨልት  ኤልያነር ሩዝቨልት 

ሻሙናይ ክፋል

መዛነዪመዛነዪመዛነዪመዛነዪ
ማርታ ክብሮምማርታ ክብሮም

ስእነት ድቃስን ድኻም ልብንስእነት ድቃስን ድኻም ልብንስእነት ድቃስ ምስ ድኻም ልቢ 
ምትእስሳር ከምዘለዎ ተመራመርቲ 
ይሕብሩ። እቶም ተመራመርቲ፡ ን11 
ዓመት ኣብ ዘካየድዎ መጽናዕቲ፡ 
ጽቡቕ ድቃስ ዘይምህላው ንድኻም 
ልቢ ዘጋድድ ኮይኑ ከምዝረኸብዎ’ዮም 
ዘረድኡ። በዚ መሰረት፡ ኣብ ግዜ ለይቲ 
ንነዊሕ ሰዓታት ክትድቅስ ዘይምኽኣል 
ጭዋዳታት ልቢ ስለዘዳኽም፡ ሳዕቤኑ 
ንልቢ ግቡእ ምጭንጓዕ ደም ካብ 
ምክያድ’ዩ ዝዓግታ።    
ኣብ’ቲ መጽናዕቲ፡ ካብ 20 ክሳብ 89 

ዓመት ዝዕድመኦም ልዕሊ 50 ሽሕ 
ሰባት’ዮም ተሳቲፎም። ነፍሲ-ወከፍ 
ተሳታፋይ ድማ ክልተ ሕቶታት 
ቀሪቡሉ። “ናይ ድቃስ ጸገም ኣለካ ዶ፡
’’፣ “ምስ ደቀስካ ኸ ጽቡቕ ዕረፍቲ 
ይስምዓካ ዶ” ዝብላ። ድሕሪ ናይ 11 
ዓመት መጽናዕቲ ድማ፡ እቶም ምሉእ 
ለይቲ ከይደቀሱ ዝሓድሩ ሰባት ካብቶም 
ጸገም ድቃስ ዘይብሎም፡ ሕማም ልቢ 
ከማዕብሉ ዘለዎም ዕድል ብሰለስተ 

ዕጽፊ ዛይዱ ተረኺቡ። እቶም ‘’ናይ 
ድቃስ ጸገም የብልናን ምስ ደቀስና 
ግን ዕረፍቲ ኣይስምዓናን” ዝበሉ ሰባት 
ድማ ኣብ ሓደጋ ከምዝርከቡ እቶም 
ተመራመርቲ ኣረዲኦም። 
ኣብ መጀመርያ ናይ’ቲ መጽናዕቲ፡ 

ኩሎም እቶም ተሳተፍቲ ድኻም ልቢ 
ዝበሃል ከምዘይነበሮም፡ ኣብዚ ግዜ’ዚ 
ግን፡ ኣብ ዝበዝሑ ጭዋዳታት ልቦም 
ግቡእ ስራሖም ካብ ዝሰርሕሉ ቅርጺ 
ወጺኦም ከምዝርከቡ መራሒ ናይቲ 
መጽናዕቲ ሓቢሩ። ብሰንኪ’ዚ ድማ 
ጭዋዳታት ልቢ ናብ መላእ ኣካላት 
ንቡር ምጭንጓዕ ደም ካብ ምፍጻም 
ኣዝዮም ተዳኺሞም ወይ ደሪቖም 
ክኾኑ ከምዝኽእሉ ገሊጾም። 
በብግዜኡ ብዝካየድ ዘሎ መጽናዕቲ፡ 

ኣብ መንጎ ድቃስ ምእባይን ድኻም 
ልቢን ሓያል ምትእስሳር ከምዘሎ 
ዝገልጽ ውጽኢት’ዩ ዝርከብ ዘሎ። 
ንኣብነት ከምቲ ምትካኽን ከራሽነትን 
ስእነት ድቃስን ድኻም ልቢን ዘኸትሉ፣ 
ጽቡቕ ኣመጋግባ፡ ምንቅስቓስ፡ 

ክብደት ምጉዳልን ዘይምትካኽን 
ድማ ሕማም ልቢ የጉድሉን ድቃስ 
ካብ ምስኣን ይከላኸሉ።  ካብዚ 
ጥቡቕ ምትእስሳር’ዚ ተበጊሶም ድማ፡ 
ድቃስ ምስኣን ድኻም ልቢ ዘኸትል 
እንተኾይኑ ንምፍላጥ መጽናዕቶም 
ከምዝቕጽልዎ እቶም ተመራመርቲ 
ሓቢሮም።  
ድቃስ ምእባይ ኣብ መላእ ኣካላት ሰብ 

ጎዳኢ ግብረ መልሲ ከምዘኸትል’ውን 

ይግለጽ’ዩ። እዚ ከኣ፡ ሓደ ሰብ ስእነት 
ድቃስ ምስ ዝህልዎ ኣካላቱ ናይ 
ጸቕጢ ሆርሞናት ይነዝዕ’ሞ፡ እዞም 
ሆርሞናት እዚኣቶም ድማ ንልቢ 
ብኣሉታ ስለዝጸልውዎ’ዩ። 
እኹል ድቃስ ምርካብ ኣብ ሓንጎል፡ 

ኣካላትን ስምዒት ሰባትን ዝፈጥሮ 
ሩፍታ ርዱእ ኮይኑ፡ ሰባት ንጠንቅታት 
ስእነት ድቃስ - ቀመማት ሻሂን ቡንን፡ 
ኣብ ግዜ ምሸት መግቢ ምብዛሕን 
ዝኣመሰሉ ነገራት ክወግድዎም እቶም 
ተመራመርቲ መኺሮም።

ጽልዋ ምውስዋስ ኣብ ኣካላትና ንኽንፈልጦጽልዋ ምውስዋስ ኣብ ኣካላትና ንኽንፈልጦ
ኣካላዊ ምውስዋስ ክንገብር ከለና፡ 

ኣብ ክፍሊ ናይ ኣካላትና ብዙሓት 
ለውጥታት’ዮም ዝካየዱ። ንኣብነት፡ 
ዋሕዚ ዙረት ደም ይቀላጠፍ። እዚ ከኣ 
ጭዋዳታትና ብዙሕ ሓይሊ ስለዝደልዩ 
ወሰኽ ዋሕዚ ደም ስለ ዝጠልቡ’ዩ። ከምኡ 
ድማ ኣብ ግዜ ኣካላዊ ምንቅስቓስ፡ ልቢን 
ሳንቡእን ስራሐን ብቕልጥፉን ብጽፈትን 
ይሰርሓ።    
ኣካላዊ ምውስዋስ ኣብ መላእ ኣካላትና 

እወታዊ ለውጥታት ብምፍጣር ዝተማልአ 
ጥዕና ዝህበና’ኳ እንተኾነ፡ ኣብ’ዞም ዝስዕቡ 
ክፍልታት ኣካላትና ግን፡ እቲ ለውጢን 
ረብሓን ዝያዳ ጎሊሑ ይርአ። ንሳቶም 
ድማ እዞም ዝስዕቡ’ዮም፦  
ኣብ ሳንቡእ 
ኣብ ግዜ ኣካላዊ ምንውስዋስ፡ መጠንን 

ዕምቈትን ምስትንፋስ ይውስኽ’ዩ። 
እዚ ከኣ፡ ካብ ሳንቡእ ናብ ደም እኹል 
ዋሕዚ ደም ከምዘሎ ንምርግጋጽ’ዩ። 

ብተወሳኺ፡ መጠንን ዕምቈትን ምስትንፋስ 
ክውስኽ ከሎ፡ ነቲ ኣብ እዋን ምንቅስቓስ 

ዝተፈጥረ ተወሳኺ ዝተቓጸለ ኣየር፡ 
ካብ ዋህዮታት ናይ ጭዋዳታት ንኽወጽእ 

ይሕግዝ። 
ኣብ መላግቦታት
ስሩዕ ምውስዋስ ኣካላት፡ 

መላግቦታት ናይ ኣካላትና 
ንቡር ምንቅስቓሳቶም 
ክዕቅቡ ይሕግዞም። 
ከምኡ’ውን ጭዋዳታት 
ሓይሊ ከምዝውስኹ 
ይገብሮም። ነቶም ኣብ 
ከባቢ መላግቦታት ዝርከቡ 
ጅማውቲ ድማ ኣብ መጻኢ 
ካብ ዝጋጥም መጉዳእቲታት 
ኣዝዮም ተጻወርቲ ከምዝኾኑ 
ይገብሮም። 
ኣብ ጭዋዳታት
ብእነካይዶ ምንቅስቓስ፡ 

ኣካላትና ብንጥፈት ክሰርሓሉ 
ኣብ ዝጅምረሉ ግዜ፡ ኣብ 
ውሽጢ ጭዋዳ ዋህዮታት 

ቀመማዊ ንጥፈት ከምዝውስኽ ይኸውን። 
መጠን ሃልኪ ኦክሲጂንን ግሉኮስን’ውን 
የወስኽ። 
ኣብ ልቢን ውሽጣዊ ዙረት ኣካላትን 
ኣብ ግዜ ምንቅስቓስ ኣካላት፡ ልቢ 

ናብ’ቶም ኣብ ስራሕ ተጸሚዶም ዘለዉ 
ጭዋዳ ዝውሕዝ ደም መታን ክውስኽ 
ቅልጡፍን ሓያልን ህርመት ተካይድ። 
ኣብ ከስዐን ኣብ ትሕቲ ቆርበትን ዘለዉ 
ሰራውር ደም ድማ፡ ነቲ ጭዋዳታት 
ጠሊቦምዎ ዘለዉ ዋሕዚ ደም ንምሕጋዝ 
ጸበብቲ ይኾኑ’ሞ፡ ጭዋዳታት ተወሳኺ 
ደም (ሓይሊ) ረኺቦም ግቡእ ምንቅስቓስ 
ከነካይድን ዝጠንከረን ዝጥዓየን ኣካላት 
ክንውንንን ይሕግዘና። 
ጽልዋ ምውስዋስ ኣካላት ብዙሕ’ዩ። 

ተመራመርቲ’ውን ብዘየወላውል መገዲ 
ረብሓኡ ኣረጋጊጾምዎ’ዮም። ረብሓኡ 
ተገንዚብካ ምዝውታሩ ድማ ናይ ነፍሲ-
ወከፍ ሰብ ምርጫ ይኸውን።

ጥቕሲታት ልቦናጥቕሲታት ልቦና
ንዘይኣምኖም ኣየፍቅሮምን። ንዘይውንኖም ኣይጸልኦምን። ንዘየርእዮ ኣይዛረብን። 

ንዘይፈልጦ ኣይፈርድን። 
• ኣነን ንሶምን ማዕረ ንስሕቕ። ንሶም ፍልይቲ ብምዃነይ እዮም ዝስሕቁኒ። ኣነ ግን 

ኩሎም ሓደ ብምዃኖም እዩ ዘስሕቐኒ። • እንሓንሳእ፡ ሰባት ኣብ ልብና’ምበር ኣብ 
ህይወትና ክህልዉን ክነብሩን ከም ዘይክእሉ ምዝካር ኣገዳሲ እዩ። 
• እቲ ኣዝዩ ዝኸበደ ክፋል ህይወትና፣ ዝርድኡና ሰባት ብዘይምህላዎም ዘይኮነ፡ ንገዛእ 

ርእስና ምርዳእ ክንስእን እንከሎና እዩ። 
• እንሓንሳእ፡ እታ ናይ መጀመርታ ሌላ፣ ካብታ ናይ መጠረሽታ ስንብታ ትብርትዓሉ 

ግዜ ኣሎ። 
 
• ብዛዕባ’ቶም ብድሕረና ዝዛረቡ ሰባት ብዙሕ ኣይንሰከፍ። ምኽንያቱ፡ ስለምንታይ 

ብድሕረና ኮይኖም ምኽንያት ኣለዎ። 
• ኩሎም ምልኩዓት ሰባት፡ ኩሉ ግዜ ብቑዓት ኣይኮኑን፣ ብቑዓት ሰባት ግና ኩሉ ግዜ 

ምልኩዓት እዮም። 
• ሰቕታን ፍሽኽታን ክልተ ሓያላት መሳርሒታት ህይወት እዮም፣ ፍሽኽታ ብዙሕ 

ሽግራት ክፈትሕ እንከሎ፡ ስቕታ ድማ ሽግራት ከይፍጠሩ ይከላኸል።

በደዊንበደዊን
ኣብ ቋንቋ ዓረብ፡ ‘በዱ’ ማለት ሓደ 

ኣብ ክፉት ቦታን ኣብ ምድረበዳን ዝነብር 
ማለት ክኸውን ከሎ፡ በደዊን ዝብል ቃል 
ከኣ ኣብ ምድረበዳ ዝቕመጥ ሰብ ማለት 
እዩ። ህዝቢ በደዊን መበቆሎም ካብ ሶርያ 
እዩ። ደሓር ግና ናብ ግብጺ፡ ፍልስጤም፡ 
እስራኤል፡ ዮርዳኖስ፡ ስዑዲ ዓረብ፡ ዒራቕ፡ 
የመን፡ ሞሮኮ፡ ሱዳን፡ ቱኒዝያን ሊብያን 
ፋሕ ብምባል፡ ኣብአን ይነብሩ ኣለዉ። 
እንተኾነ፡ ብዝሒ ህዝቢ በደዊን ካብ 
ኣርባዕተ ሚልዮን ዝሓልፍ ኣይኰነን። 
ሎሚ 5 ሚእታዊት ካብ ህዝቢ በደዊን 
ብመጓሰ ይነባበር። 

በደዊን ንባህሊ ኣዕራብ ብንጹር ዝውክሉ 
ኣህዛብ ምዃኖም ይግለጽ። ዝያዳ ኣብ 
ኣፈታሪኽ፡ ሃብታም ውርሻ ኣለዎም። 
ንጋሻ ዘለዎም ክብሪ’ውን ልዑል እዩ። 
ኣፋዊ ግጥሚ ሓበሬታ ንምትሕልላፍን 
ማሕበራዊ ኩነታቶም ንምግላጽን 
ይጥቀሙሉ። ግጥሚ በደዊን ናባቲ 
ተባሂሉ ይጽዋዕ።  
በደዊን ብቕዲ ኣነባብሮኦም፡ ቋንቋኦም፡ 

ማሕበራዊ ደረጃኦምን ባህሎምን ብቐሊሉ 
ከተለልዮም ኣይትጽገምን። ኣከዳድናኦም 
ምስ ናይ ኣዕራብ ዝመሳሰል’ኳ እንተኾነ፡ 
ፍልልይ ግና ኣለዎ። ደቂ ተባዕትዮ 
ጀለብያ ይኽደኑ፡ ካብ ጡጥ ዝተሰርሐ 
ስረ፡ ቀይሕ ወይ ጻዕዳ ሻርባ፡ ሓደ-ሓደ 
ግዜ ድማ ጸሊም ሻርባ የዘውትሩ። 
ደቂ ኣንስትዮ ሕብራዊ ነዊሕ ጀለብያ 
ይኽደና፡ ካብ ገዛአን ኣብ ዝወጻሉ ግዜ 

ከኣ ብርክያሞ ዝተኣልመ ዕባያ ይኽደና። 
ርእሰን ከኣ ብጸሊም መንዲል ይሽፍና። 
ካብ ጥንቲ ኣትሒዙ ደቂ ኣንስትዮ በደዊን 
ኣብ ቅድሚ ደቂ ተባዕትዮ ገጸን ብኽፉቱ 
ክንቀሳቐሳ ፍቑድ ኣይነበረን። ሎሚ ግና 
እዚ ባህሊ ዳርጋ እናተሳዕረ ይኸይድ 
ኣሎ። 
ቋንቋ በደዊን ካብ ዓሌት ቋንቋ 

ዓረብ ኮይኑ፡ በዳዊ ይበሃል። ላህጃኡን 
ኣደማምጻኡን ግና ካብ ቦታ ናብ ቦታ 
ይፈላለ። 
በደዊን ኣብ’ቲ ዘይምቹእን ሓደገኛን 

ቦታ ክነብሩ ዝኸኣሉ ልዕልና ቀቢላኦም 

ከምዝዀነ እዮም ዝኣምኑ። ሓረግ 
ወለዶኦም ምስ ቀዳሞት ኣመንቲ 
ምስልምናን ነብዩ መሓመድን 
የተሓሕዝዎ። ቀዳሞት ኣመንቲ 
ምስልምና’ውን ካብ ዓሌት በደዊን 
ከምዝነበሩ ይገልጹ። 
በደዊን ምስ ሰባት ጽቡቕ ዝምድና 

ክምስርቱ ዘይጽግሞምን ብኽፉት ልቢ 
ሓሳባት ክለዋወጡ ዘይሽግሮምን እዮም። 
ስለዚ ምስ ካልኦት ኣህዛብ ኣብ ዝራኸብሉ 
ግዜ ብዛዕባ ኩነታት ዓለም ንኽፈልጡ 
ብዘይስክፍታ ክሓቱ ኣይሽገሩን። 
እንተዀነ ምስ ጋሻ ኣብ ዘዕልሉሉ ግዜ 
ግርህ ኢሎም ብዛዕባ ውልቃዊ ህይወቶም 
ምዕላል ኣይፈትዉን እዮም። 
መነባብሮኦም ምስ ጉስነት ዝተሓሓዝ 

ብምዃኑ መግቦም ውጽኢት ስጋን ጸባን 
እዩ። ገመል ብዙሕ ባህላውን ጉልበታውን 

ጥቕምታት ትህቦም። “ካብ 
ኣምላኽ ዝተዋህበቶም ህያብ” 
ከምዝዀነት እውን ይገልጹ። ከም 
ምንጪ መግብን መጐዓዝያን 
ድማ ይጥቀሙላ። ከምኡ’ውን 
ኣብ ግዜ ባህላዊ ጽምብላት 
መርዓን ሃይማኖታዊ ፈስቲቫላትን፡ 
ውድድር ብምስራዕ ብገመል 
ቅድድም ጉያ የካይዱ።

እንታይ ክዓዪ ከም ዝሓለነ ብንጹር 
ዘይበረሃለይ ሓይሊ ኣብ ውሽጢ 
ኣሎ። ዋላ’ውን ብድኻም ተዋሊአ 
ከዕርፍ እንተ በልኩ፡ ክቕጽል 
ዝድርኽ ፍሉይ ሓይሊ ኣሎ። እዚ 
መጨበጢ ኵሉ ፍጻመታት’ኳ እንተ 
ዘይበልኩ፡ ባህግታተይ ዘማእከለ 
ድርኺት ምዃኑ’የ ዝርዳእ። ከም 
ዊንታይ  ዘንቀሳቕሳ መሓውርን 
ከም ባህገይ ዘብርራ መንገብገብን  
የተኣማምናኒ ኣለዋ። ከም መስርሕ 
ናይ ዕደና መድረኻት እናሓለውኩ 
ክዅዕቶ ምሕላነይ ግና፡ ክሳዕ ሕጂ 
ዘይበርሃለይ ልማደይ’ዩ። ኣሎ ግዜ 
ጐይታ ሕልመይ ምዃነይ ዝነግር 
ድምጺ ሓዚሉ፡ ኣብ መሽጐራጕር 
ልበይ ሕሹዅ ዝብለኒ። እዋን’ውን 
ኣሎ ተረይዐሉ ዘለኹ ውዕሎ፡ 
ማንም እግሪ ዝተኸለን ዓይኒ 
ዘንቈሐን ሓዚሉ፣ ኣብ መሽጐራጉር 
ኣእሙሮይ “ካብ ትብህጎ ንድሕሪት፡ 
ካብ ትጽየኖ ግን ንቕድሚት 
ትጓዓዝ ኣለኻ፡” ዝብለኒ። ከምታ 
ቍንጣሮ ነዛ ነብሶም ክፍትሹ 

ሓይሊ ውሽጠይ ናብይ’ዩሓይሊ ውሽጠይ ናብይ’ዩ

ዝተወልደ እንተስ ብመደብ ምስ 
ነብሰይ ኣብ ዝዝትየሉ፡ ዘለኹዎ 
ሓዲድ ካብ ዘለኹዎ ናብ ዘለኹዎ 
ዝወስድ - ልክዕ ከም ክልሰ-ሓሳብ 
ዓንኬል (THEORY OF THE 
CIRCLE) - ምዃኑ ተሰወጠኒ። 
ዓለም ኣብዚ ሎሚ ግዜ መድረኻታ 
ብዘይ ዕረፍቲ እናቐየረት፡ ኣነ ደው 
ኢለ ከም ዘለኹ ኣስተውዒለ ኣለኹ። 
ብዘይ ብእኡ ፈሪሐ ዝዕቀበሉን 
ፍርሐይ ዘዕቍበሉን ዘይብለይ፡ 
ፍርሐይ ፍርሒ ናፖልዮን ቦናባርተ 
ክዀነለይ ተመንየ። ከም ሰበይ 
እፈርህን እጠራጠርን፣ “ዘይፈርሕ  
ኣይወለድ”። እንተ ገጸይ፣ ከምቲ 
ሚሂሩ ዝወደአ መምህር፡ ክምህረሉ 
ንዝጸነሐ ሰሌዳ ካብ ዝዀነ ሓራ 
ዝገብሮ፡ ኣነ’ውን ንገጸይ ካብ 
ንባብ ፍርሕን ምጥርጣርን ሓራ 
ክገብሮ’የ። ክብርቲ ዳየረይ፡ 
ትብዓት ምስ ተላመድኩ ምስክር 
ክትኮኒ ኢኺ። ክሳዕ ሽዑ ግን 
ዘዝበለጸ ...

ንጉሰ ኣብራሃ - ንጉሰ ኣብራሃ - ዓዲ-ቀይሕ

ኣቦና ተኪአ ተስፋይ፡ ምዕቡል 
መዝገበ-ቓላት ትግርኛ-እንግሊዝኛ 
ድሕሪ ምሕታሞም፡ ሓደ መዓልቲ 
ኣብ ኤሪቲቪ ‘መደብ ዕላል ጥበባት’ 
ይመስለኒ ቀሪቦም ምስ ጋዜጠኛ 
ተስፋኣለም ገብረስላሴ ቃለ-
መሕትት ይገብሩ ነበሩ። ኣቐዲመ 
ብብክርት ዝበለ መጽሓፍቶም 
ተላልየዮም ነበርኩ። ብኣካል 
እኳ ኣይተፋለጥኩዎምን፣ ምረቓ 
ወለዲ ግዲ ውሒዱኒ። ተኸታታሊ 
‘መደብ ዕላል ጥበባት’ ዋላ ደኣ 
ይንበር እምበር፡ ናይታ መዓልቲ 
ጋሻ፡ ኣቦና ተኪአ ምዃኖም ዝያዳ 
ሃረፍኩዋ። መዘክር ክሕዝ ዕድል 
ኣይረኸብኩን። ጋዜጠኛ ካብ ሕቶ 
ናብ ሕቶ እንክሰግር፡ ንሶም ከኣ 
ከምቲ ጽሑፎም ዝያዳ ብመልሶም 
ኣሀነኑኒ።

ኣብ ስነ-ጽሑፍ ጠንቀምቀም 
ክብል ዝጀመርኩሉ እዋን’ዩ። 
‘ፈለማ ብናይ ቈልዑ መጽሓፍቲ 
ክጅምር ኣለኒ’ ብምባል፡ ሓደ 
ሓደ ናይ እንግሊዝኛ መጽሓፍቲ 
ንምትርጓም ሓሊነ ነበርኩ። ‘በቲ 
ዝቐለለ እጅምር ኣለኹ፡’ ኢለ ያኢ 
ብዓቢኡ’የ ክጅምር ዝሃቀንኩ። 
ተርጓሚ ክትከውን፡ እንተወሓደ 
ናይ ክልተኡ ቋንቋ ምልከት ከም 
ዘድልየካ በቲ ትሕትና ዝመልአ 
ዕላሎም ክነግሩ እንከለዉ፣ እቲ 
ብንፋስ ጥራይ ተነፊሑ ስርንቕ 
ከብለኒ ደልዩ ዝነበረ ‘ቀለም-
ቀመስነተይ’ እናተፈለጠኒ ክዘልቕ 
ጀመረ። ዋላ ደኣ ካብ ኮለጅ 
ብሓደ ዓውዲ ተመሪቐ ዝወጻእኩ 
ይንበር፣ ኣብ እንግሊዘኛ ብዝነበረኒ 
ዓቕሚ ካብ መሳቶይ ዘይሓምቕ 

ይንበር፣ ሓሳበይ፡ ስምዒተይ፡ 
ሕልመይ፡ ... ክገልጸሉ ዝኽእል 
ቋንቋ ኣይነበረን።   ሕጂዶ ዘረባ 
ከጥዕም ኢለ፣ እቲ ቋንቋ ኣደይ’ኳ 
ከም ልበይ ከተንፍሰሉን ከማርጸሉን 
ዝኽእል ዓቕሚ ይውሕደኒ ነበረ። 
እንተ ነፊዐስ ቃል ብቓላ ተርጕመ 
ልቕልቕ መበልኩዋ። ግና ኣብ 
ሰዓታ ኤሪቲቪ ረዲኣትኒ። ሓቂ 
ይሓይሽ በቲ ሽዑ ዝነበረኒ ‘ፉፍታ’ 
ድቀተይ ክቕበል ምኽኣለይ ነብሰይ 
መጕሰያ።

ሓደ-ሓደ ግዜ ኸኣ ‘ዓሻ 
ድፍረት ሒዘ’ባ ብኻ ዝሓሰብኩዎ 
ገይረ ይነብር፡’ እበል’የ። ግን 
እቲ ሰማይ ጠቀስ ኢልካ ትሓስቦ፡ 
ነቲ ኵሉ ኣበርክቶኡ ጌና ዋላ 
ሓደ ከም ዘይገበረ ገይሩ ክግልጾ 
እናሰማዕካ’ሞ ከመይ ኣቢልካ!? 
በታ መዓልቲ ወዲ ኣርባዓ-ሓምሳ 
ምስ ኮንኩ ናይ ቈልዑ ክጽሕፍ’የ 
ኢለ ብምሕሳብ ዓጸኹዎ። ብዕጽዉ 
ኸኣ ኣሎ። 

‘ሓደ ዜጋ ምስ ተመሃረ፡ ፈለማ 
ንነብሱ፡ ድሕሪኡ ንስድራኡን 
ሕብረተሰቡን ይኸውን’ እትብል 
ኣበሃህላ፡ ብዙሕ ሳዕ ሰሚዐያ 
እፈልጥ’የ። ኵልና ብፍላጥ ይዅን 
ብዘይ ፍላጥ ንነብሮ ንህሉ ኢና። 
ግደ ሓቂ ኸኣ ትርጉም ሕብረተሰብ 
ከም ናትና ገይሩ ኣብ ከርሱ ዘእቱዎ 
ሰብ ኣሎ ድዩ የለን ኣይፈልጥን፣ 
ዘጽናዕኩዎ’ውን የለን፣ ግና ናትና 
ከምኡ ኰይኑ ይስመዓኒ። ኣብቲ 
ቃለ-መሕተት፡ ኣቦና ተኪአ፡ ነዛ 
ኣበሃህላ ካልእ ሓላፍነት ክውስኹላ 
ሰማዕኩዎም። ሓደ ዝተማህረ ዜጋ፡ 
ነቲ ዘምሃሮ ሕብረተሰቡ፡ እቲ 
ዝተማህሮ ዓውዲ በቲ ሕብረተሰቡ 
ዝፍልጦን ዝርድኦን ቋንቋ ክቕርበሉ 
ሓላፍነት ከም ዘለዎ ኣብ ለበዋኦም 
ወስ ኣበሉ። ነዛ ለበዋ እናኽዝክር፡ 
እንድዒ! ብገለኣተይ ሸቕ’ዩ 
ዘብለኒ፣ ክሳዕ ሕጂ ኸኣ ምስ ሸቕ-
ሸቐይ እነኹ። ከም ብዓል ኣቦና 
ተኪአ ዝኣመሰሉ፡ ንሕብረተሰቦም 
ዓቢ ቍምነገር ክገብሩ ቍኒን ክብሉ 
እንከለዉ፡ ኣነ ነቲ ዝረብሓሉ፡ 
ነቲ ዝመልሰለይ፡ ነገር’ኳ ቍሩብ 
ድፍእ ዘይበልኩሉ ስኽኽ የብለኒ። 
እቲ ኵሉ ንሕብረተሰቡ ዝውፊ፡ 
ካልእስ ይትረፍ ክብርን ምስጋናን 
እንተ ንመልስ ክንደይ ኮን ጽቡቕ 
ምተሰምዓና። 

ቋንቋ መንነት’ዩ፣ ቋንቋኡ 
ዘይሕሉ ሕብረተሰብ ከኣ መንነቱ 
ዘሽርፍ ሕብረተሰብ እዩ ናብ ዝብል 
ግምት ባዕለይ ይቐንን ኣለኹ። 
ንሕናን ቋንቋናን ግን ከምዚኦም 
ዝበሉ ተሓለቕትን ተመራመርትን 
ምርካብና ዕድለኛታት ኢና። እዚ 
ኵሉ ዓቕሊ፡ ምጽማም፡ ተወፋይነት 
ካበይ ይመጽእ ይኸውን ብምባል፡ 
ኵለን መጽሓፍቲ ከም ብሓድሽ 
ኣንቢበ ክረኽቦ ብምባል ኣብ 
ምሽማት ከለኹ፡ ክልተ ተወሰኽቲ 
መጽሓፍቲ ከመርቑ ምዃኖም፣ 
ብእኡ ኣቢሎም ከኣ ናይ መላእ 
ህይወቶም ኣበርክቶ ክጽምበለሎም 
ምዃኑ ሰማዕኩ። ረጐደ! ክዕጠቐሉ፡ 
ክድብለሉ በሃግኩ። እዚ ምስ 
ኣስመራ ዘለኒ ናይ ኪሎሜትሮታት 
ፍልልይ ኣጽቢቡ ሰላም ክብሎም 
ዕድል ዝህብ ዓቕሚ እንተ ዝርከብ 
ከምዚ ምበልኩዎም፤

“መቸም ናትና ዘይንንእድ 
ደኣ ኴንና እምበር፣ መን ካብ 
መን ብሃልቲ ደኣ ኴንና እምበር፣ 
ካብ ብጾታ መሸሽ ዝበለት መሸላ 
ንወንጭፍ ንህባ ደኣ ኴንና 
እምበር፣ ንምስጋናን ኣፍልጦን 
ዝኸውን መድረኽ ምፍጣር ደኣ 
ኣይንኽእሎን ኴንና እምበር፣ ...። 
እንተወሓደ ግን ብሕጂ ስምካ 
ክጽውዖ እንከለኹ ‘ኣቶ ተኪአ’ 
‘ተኪአ’ ዘይኰነ፡ ‘ኣቦና ተኪአ’ ኢለ  
ክጠቕሰካን ክጽውዓካን እየ።”     

ትምኒት ሰመረ ትምኒት ሰመረ 

ሰሉስ 13 ሓምለ 1943

Dear Kitty!

ብዘይ ናይ ባባ ፍቓድ ንዱዘል ክዛረቦ 
ኣይደለኹን። ዱዘል ደስ እናበሎ ነታ ክልተና 
ንሰርሓላ ጠረጴዛ ኣብ ሰሙን ክልተ ግዜ (ካብ 
ሰዓት 4፡00 ክሳዕ 5፡30 ናይ ምሸት) ክጥቀመላ 
ከፍቅደለይ’የ ክሓቶ። ካብ ሰዓት 2፡00 ክሳዕ 
4፡30 ናይ ምሸት መዓልታዊ እሰርሓላ እየ። 
ድሕሬኡ ግን ኣንኳይዶ እታ ጠረጴዛ፡ እታ 
ክፍሊ’ውን ኣይትብጻሓንን እያ። ኣብዛ ኵሉና 
ንእከበላ ክፍሊ’ውን ሓንቲ ጠረጴዛ ኣላ፣ 
ኵሉና ስለ ንእከበላ፡ ኣብኡ ኴንካ ክስራሕ 
ኣይከኣልን’ዩ፣ ዋጭዋጭ’ዩ። ባባ ከኣ ኣብኣ ኮፍ ምባል’ዩ ዝፈቱ።

ስለዚ ሕቶይ ምኽንያታዊ ኰይኑ ስለ ዝረኸብኩዎ፡ ነዛ ሕቶይ ብትሕትና 
ኣቃሚመ ንዱዘል ኣስሚዐዮ። እዚ ዝተማህረ ዱዘል፡ እንታይ’ሉ መሊሱለይ 
መስለኪ፤ “ኖኖ!”። በቃ! ሕርቃን ዘለዋ ኖኖ፣ ተዋሪደ። ምኽንያት ናይዛ 
“ኖኖ” ዝበላ ክነግረኒ ሓቲተዮ።

“ኣነ’ውን ክሰርሕ እየ። ኣብ ናይ ምሸት እንተ ዘይሰሪሐ መዓስ ክሰርሕ 
እኽእል። ዕዮይ ክውድእ ኣለኒ፣ እንተ ዘይኮነ ክጅምሮ ኣይነበረንን ማለት’ዩ። 
ስራሕኪ መዓስ ትሰርሒ ኢኺ ‘ክሰርሕ’ ትብልኒ። ኣየናይ’ዩ ስራሕ ትብልዮ 
ዘለኺ? ምሕንጣጥን ምንባብን ዲኺ ስራሕ ቈጺርኪዮ? በሊ ኵሉ ሳዕ ክጥቀመላ 
እየ። ኣይትረኽብያን ኢኺ፡” ኣብዛ እዝነይ ደርደረለይ። ኣነ ከኣ፡ “ኣቶ ዱዘል! 
ኣነ ስርሐይ ጥዑይ ገይረ’የ ዝሰርሕ፣ ናይ ምሸት ካልእ ዝሰርሓሉ ቦታ ስለ 
ዘየለ ደጊምካ ሕሰበሉ፡” ኢለዮ። ዝተገፍዐት ኣና ነዘን ዘይሕጕሳት ቃላትን ነቲ 
ምሁር ዶክተርን ሕቘኣ ሂባቶም ወጽአት። ንኣና ከም ምቕልልትን ሕውስትን 
ወሲደያ፣ ንዱዘል ከኣ ጌና ዘይተማህረ ናይ ቀደም ሰብ። 

ኣጋ ምሸት ንፒም ምስ ዱዘል ዝተባህልናዮ ነጊረዮ። ነዛ ጕርፍጥ ብኸመይ 
ንፈትሓ ተዘራሪብና። ፒም ቀስ  እናበለ ይጸልወኒ ኣሎ። ዳሕራይ እንታይ ከም 
ዝገብር ምስ ነገርኩዎ፤ “ክሳብ ጽባሕ በዛ ኣርእስቲ ኣይትዛረብዮ፡” ኢሉኒ። 
ዝሃበኒ መልሲ ምውሓጥ ኣብያትኒ ንንፋስ ሂበያ። ዱዙል ካብ መኣዲ ክሳዕ 
ዝትንስእ ተጸበኹዎ። 

“ኣቶ ዱዘል! እታ ናይ ዓንተቦይ ደጊምና ክንዘራረበላ ኣይደለኻን መስለኒ፣ 
ግን ከም ትለዓል ክገብር’የ፡” ምስ በልኩዎ በታ ጽብቕቲ ፍሽኽታ ተቐበለኒ። 
“ኣነ ኵሉ ሳዕ ክንዘራረበሉ እደሊ’ኳ እንተ ኰንኩ፡ እዚ መዕለቢኡ ዝረኸበ 
ጕዳይ’ዩ፡” በለኒ።

ዱዘል እንተ ዘይኰልፈኒ ክልፍልፍ ምወዓልኩ። “መጀመርታ ኣብዚ 
ክትመጽኢ እንከለኺ እዛ ክፍሊ ንኽልተና ክትከውን እያ ተመዲባ። ናይ 
ንግሆ ንዓኺ፡ ናይ ምሸት ከኣ ንዓይ ኢልና መቒልናያ። ኣነ ግን ክንዲኡ 
ኣይሓተትኩን፡” ዱዘል መርፍእ ከም ዝተወግአ ብሕርቃን ዘሊሉ ተንሰአ። 
“ኣብዚ ብዛዕባ መሰላትኪ ክትዛረቢ ኣይትኽእልን ኢኺ። ሽዑኸ ናበይ’የ 
ክኸይድ ደሊኽኒ? ወይ ንኣቶ ቫን ዳን ኣብዚ ናሕሲ ሓንቲ መጽንሒ 
ክፍሊ ስርሓለይ ክብሎ ኣለኒ። ጥቓኺ ምቕራብ ሽግር’ዩ፣ ኵሉ ግዜ። እዚ 
ትብልዮ ማርጎት ሓብትኺ እንተ ትብሎ ጽቡቕ ምዀነ። ንሳ እንተ ትሓተኒ 
ኣይምነጸግኩዋን፣ እንተ ንስኺ ግን…፡” ምስ በለ ናብ እምነተይ፡ ምሕንጣጥን 
ምንባብን ሰጊሩ። ኣና ንኻልኣይ ግዜ ተዋሪዳ። ከም ዘይተሰመዓ ግን ንዱዘል 
ክውድእ ተጸብያቶ። “ንስኺ ስስዕቲ ኢኺ። ክሳብ ድላይኪ ትረኽቢ ንዅሉ 
ሰብ ናብ ሓደ ኵርናዕ ከተጸግዕዮ ኣይጽገመክን። ኣና ፍራንክ ብሰንኪ ኣቶ 
ዱዘል ሓሚቓ ከይበሃል ኢለ እንተ ዘይኰይነ፡ ነዛ ጠረጴዛ ኣይምሓደግኩዋን።” 
ዓቕለይ ጸጸኒሑ እናተጸንቀቐ ከደ። ቡኛ ጌርኪ ገጹ ኣጕስጥዮ፣ ንሱን ሓሶቱን 
ኣብ መሬት ስጥሕዮም መጽኡኒ ነይሩ። “ርግእ በሊ ኣና! ከምዚኦም ዓይነት 
ሰባት ኣብ ዘይሸጣንካ’ዮም ዘውድቑኻ፡” ኢለ ኣህዲአያ። 

ዝበሃል ኢሉ ምስ ወደአ፡ ወዲ ሓምሳን ኣርባዕተን ዶክተር፡ ዝተሓዋወሰ ናይ 
ሕርቃንን ዓወትን ስምዒቱ ሒዙ ነዛ ክፍሊ ገዲፉዋ። ናብ ባባ እናጐየኹ ከይደ 
ነታ ኣቐዲመ ዝጀመርኩሉ ዛንታ፡ ናተይን ናይ ዱዘልን፡ ዛዚመሉ።

ኣና ፍራንክ ካብ ስርዓት ናዚ ብምህዳም 
ምስ ስድራኣ ካብ ዝተወለደትላ ፈረንሳ ናብ 
ሆላንድ ግዒዛ። ሆላንድ’ውን ብምትሓዛ 
ንዅሎም ኣይሁዳውያን ጻውዒት ሞት ነበረ። 
ኣቦኣ ምስጢራዊት ክፍሊ ብምድላው ከም 

ዝሕብኡ’ኳ እንተ ገበረ፡ ብጥቆማ ግን ተታሕዙ። ኣና 12 ዓመት ከይመልአት 
ኣብታ ውሻጠ እኳ እንተ ተዓብጠት፡ ቀጻሊ ትጽሕፍን ተንብብን’ያ ዝነበረት። 
ኣና ኣብ ዝተኣሰረትሉ መዓስከራት’ውን ብርሃና ኣይቀሃመን። ኣብ መጋቢት 
1945 ከኣ ሞት ኣርከበታ። ኣቦኣ ንዳየሪኣ ዓቂቡዎ ጸኒሑ ምስ ኣሕተሞ፡ ኣብ 
ዓለም ካብ ዘለዉ ዝበለጹ ዳየሪታት ኰይኑ። እቲ “ዋላ ድሕሪ ሞት ክነብር’የ 
ዝደሊ፡” ዝበለቶ ኸኣ ሰመረላ። እቲ መጽሓፋ ብብዙሕ ቋንቋታት ተተርጒሙ፡ 
ንብዙሓት ከኣ ኣገሪሙን ኣነቓቒሑን እዩ። ናብ ቋንቋ ትግርኛ’ውን ብኣቦና 
ተኪአ ተስፋይ ተተርጕሙስ ጽባሕ ዓርቢ ክጽንበል ይዳሎ ኣሎ።

ኣና ትደልያ ዝነበረት ጠረጴዛ

ኣና ፍራንክ (1929-1945)

ስፖርትስፖርት
ሊድያ በረኸትሊድያ በረኸት

ስፖርትስፖርት

ሊግ ዓንሰባ - ጋንታ ዓንሰባ መሪሕነታ ኣደልዲላሊግ ዓንሰባ - ጋንታ ዓንሰባ መሪሕነታ ኣደልዲላ

ፍትሒ_ሓሰበላ_ብሉጽ_ተጻዋታይ_ጋንታ_ዓንሰባ_ፍትሒ_ሓሰበላ_ብሉጽ_ተጻዋታይ_ጋንታ_ዓንሰባ_
ሲራክ_ሙሴ_ካብ_ላሳለ_ሲራክ_ሙሴ_ካብ_ላሳለ_

ሊግ ዓንሰባ፡ ዝሓለፈ ቀዳምን ሰንበትን፡ 
ኣብ ስታድዩም ከረን፡ ብክልቲኡ ጾታ 
ኣርባዕተ ግጥማት ኣአንጊዱ።
ቀዳም 15 መጋቢት ኣብ ዝተኻየደ 

ግጥማት፡ ብናይ ደቂ-ኣንስትዮ እዩ ፈሊሙ። 
ምም/ከባቢ 01 ምስ ምም/ከባቢ 05 ንሜዳ 
ኣምሪሐን። ኣብ መበል 13 ደቒቕ ምም/
ከባቢ 05 ፍጹም ቅላዕ ረኸበት፡ ብመገዲ 
ሳሮን ሞባእ ድማ ናብ ሸቶ ቀየረታ። ኣብ 
መበል 25 ደቒቕ እውን 05፡ ብመገዲ’ታ 
ኣቐዲማ ሸቶ ዘግዘመታ ሳሮን ሞባእ ሸቶ 
ደገመት። ናይ ዕረፍቲ ግዜ ቅድሚ ምእካሉ 

ድማ ሳልሰይቲ ሸቶ ሰለሰት። 3ብ0 ንዕረፍቲ 
ኣምርሓ። 
ድሕሪ ዕረፍቲ ኣብ ዝቐጸለ ጸወታ እውን 

ምም/ ከባቢ 05 ኣብ መበል 59 ደቒቕ 
ካብ ሱራ ጸሃየ ሸቶ ረብዐት። ብድሕሪ’ዚ 
ዝተወሰኸ ሸቶ ብዘይምንባሩ እቲ ግጥም 
ብዓወት ምም/ከባቢ 05 4ብ0 ተዛዚሙ። 
ሳሮን ሞባእ ናይ’ቲ ግጥም ብልጽቲ 
ተጻዋቲት ተባሂላ ተረቝሓ።
ድሕሪ’ዚ ዝሰዓበ፡ ግጥም ናይ ደቂ-ተባዕትዮ 

እዩ። ንሊግ ዓንሰባ ብሓፈሻ ብነጥቢ መሪሓ 
ዘላ ጋንታ ዓንሰባ ምስ ኣልሂላል እያ 

ተራኺባ። ኣብ ውሽጢ ሸሞንተ ደቓይቕ 
ዘይመልእ ግዜ ከኣ፡ ጋንታ ዓንሰባ ንሰኪዐት 
ኣልሂላል ደፈረቶ። እቲ ግጥም ብሓያል 
ምትህልላኽ ቀጸለ፡ ኣልሂላል ዝተመዝገበታ 
ሸቶ ከተሕዊ ናብ መስመር መጥቃዕቲ 
ተሃንደደት። ከም ውጽኢቱ፡ ኣብ መበል 
22 ደቒቕ ኣልሂላል ብመገዲ ኤስሮም 
ተኽልዝጊ እተመዓራርያ ሸቶ ረኸበት። 
እንተኾነ፡ ዓንሰባ ፍጹም ቅላዕ ብምርካባ፡ 
2ብ1 ውጽኢት ናብ ዕረፍቲ ኣምረሓ። 
ድሕሪ ዕረፍቲ ኣብ መበል 53 ደቒቕ፡ 

ኣልሂላል’ውን ፍጹም ቅላዕ ስለረኸበት፡ 

ማዕረ ኮና። ድሕሪዚ ዓንሰባ ሓያሎ 
ፈተነታት ኣካየደት።፡ ኣብ መበል 71 ደቒቕ 
እቲ ኣቐዲሙ ክልተ ሸቶታት ዘመዝገበ 
ተጻዋታይ ዓንሰባ - ፍትሒ ሓሰበላ፡ ሸቶ 
ብምስላስ ፍናን ጋንትኡ ክብ ኣበለ። 
ድሕሪ’ዚ፡ ዝተመዝገበ ሸቶ ብዘይ ምንባሩ 
ብዓወት ዓንሰባ 3ብ2 ተዛዚሙ። በዚ 
ውጽኢት’ዚ፡ ዓንሰባ መሪሕነታ ከተደልድል 
ከላ፡ ኣብዚ ጸወታ ሃትሪክ ዝሰርሐ ተጻዋታይ 
ፍትሒ ሓሰበላ ከኣ፡ ብሉጽ ተጻዋታይ ኮይኑ 
ተሸሊሙ።
ሰንበት 16 መጋቢት ብኽልቲኡ ጾታ እዩ 

ግጥማት ቀጺሉ። ኣብናይ ደቂ-ኣንስትዮ፡ 

ምም/ከባቢ 04 ምስ ምም/ከባቢ 06 ኣብ 
ዘካየድኦ ግጥም፡ ምም/ከባቢ 04 ቅድሚ 
ዕረፍቲ ኣከታቲላ ክልተ ሸቶታት ኣመዝጊባ፡ 
2ብ0 ድማ ናብ ዕረፍቲ ኣምርሓ። 
ድሕሪ ዕረፍቲ ዝተመዝገበ ሸቶ ብዘይ 
ምንባሩ 2ብ0 ተዛዚሙ። በኺታ ተ/ብርሃን 
ካብ ምምሕዳር 04 ብልጽቲ ተጻዋቲት 
ተባሂላ ተሸሊማ። 
ኣብ ናይ ደቂ ተባዕትዮ፡ ላሳለን ኣልነስርን 

እየን ተራኺበን። እዘን ታሪኻውያን 
መተሃላልኽቲ ጋንታታት፡ ኣብ ፈለማ 
ደቓይቕ ልኡም ምንቅስቓስ እኳ 

እንተኣርኣያ፡ ድሒራ 
ግን ላሳለ ናብ መስመር 
መጥቃዕቲ ኣተኲራ 
ብምጽዋት  ንደገፍቲ 
ኣልነስር ከብዶም 
ኣ ሕ ቈ ፈ ቶ ም ። 
ዒላማአን ዘይወቕዓ 
ኵዓሳሱ ናብ ልዳት 
ኣልነስር ደጋጊማ 
ድሕሪ ምፍታን ድማ፡ 
ሸቶ ኣመዝገበት። 
ደገፍቲ ላሳለ ብሓጎስ 

ተሰራሰሩ። ናይ ዕረፍቲ ግዜ ብምእካሉ 
ድማ 1ብ0 ናብ ዕረፍቲ ኣምርሓ። 
ድሕሪ ዕረፍቲ፡ ኣልነስር ኣብ መበል 70 

ደቒቕ ብዝረኸበታ ሸቶ ተመዓራረየት። 
ዝቐጸለ ጸወታ ጎነጽ ዝበዝሖ ብምንባሩ 
ብብዝሒ ብጫ ካርድ ተራእየ። ላሳለ ሸቶ 
ደገመት። ኣልነስር እውን ኣይሓመቐትን 
ኣብ መበል 91 ደቒቕ ሸቶ ረኸበት። 
ብማዕረ ውጽኢት 2ብ2 ድማ ተዛዘመ። 
ብሉጽ ተጻዋታይ፡ ኣባል ጋንታ ላሳለ፡ ሲራክ 
ሙሴ ተሸሊሙ።

ኤፍሬም መኮነን 
ሮቤል በረኸት

ዓሰብ - ውድድር ኵዕሶ እግሪ ገማግም ባሕሪ ተዛዚሙዓሰብ - ውድድር ኵዕሶ እግሪ ገማግም ባሕሪ ተዛዚሙ

“ዓሰቡይ ገማግም ባሕርና ኣብ ዕብየት ኵዕሶ 
እግሪ ሃገርና!” ኣብ ትሕቲ ዝብል ቴማ ኣብ 
ከተማ ዓሰብ ክካየድ ዝቐነየ ሃገራዊ ውድድር 
ኵዕሶ እግሪ ገማግም ባሕሪ ተዛዚሙ።
እዚ ናይ ክልተ ዙርያ ዝነበሮ ውድድር፡ ዞባ 

ደቡብ ብ5 ነጥብን ኣሉታ 2 ሸቶን ረኺባ 
ኣቐዲማ ውድድር ዛዚማ’ያ።
ኣብ መዛዘሚ ዝበጽሓ ዞባ ሰ/ቀ/ባሕሪ ምስ 

ዞባ ደ/ቀ/ባሕሪ እየን። እዘን ጋንታታት ኣብ 
መኽፈቲ ናይዚ ውድድር እውን ተራኺበን 
ምንባረን ዝፍለጥ ኮይኑ፡ ኣብዚ ናይ መዛዘሚ 
ውድድር፡ ልዑል ምትህልላኽ ክርአ ትጽቢት 
ተነቢርዎ እዩ። ዞባ ሰ/ቀ/ባሕሪ ነዚ ውድድር 
ካብ ፈለማ ብምቕላስ 6 ነጥብን 9 ጸብለልታ 
ሸቶን ሒዛ’ያ ናብ መዛዘሚ ጸወታ ኣምሪሓ። 
ዞባ ደ/ቀ/ባሕሪ ብመንጽሩ ኣብ መኽፈቲ 
ናይ’ዚ ውድድር 9ብ4 ብሰ/ቀ/ባሕሪ ተረቲዓ፡ 
ነዛ መዛዘሚት ውድድር ድማ 3 ነጥብን 6 
ጸብለልታ ሸቶን ሒዛ’ያ ኣትያታ። ጋንታ ዞባ 
ሰ/ቀ/ባሕሪ ሓላዊ ልዳት ሙሳ ሓሰን፡ ሜላዊ 
ካሕሳይ፡ ሚልዮን ኣኽሊሉ፡ ዑመር እድሪስን 
ጅምዕ ኑርን ከተሰልፍ እንከላ፡ ዞባ ደ/ቀ/
ባሕሪ ድማ ሓላዊ ልዳት ደርደር ዓሊ፡ ሸምሕ 
ዓብደላ፡ ዑስማን ኣመድ፡ ስራጅ ኣሕመድ 
ከምኡ ውን ዓሊ ኣሕመድ ኣሰሊፋ።
እዚ ናይ ባሕሪ ደርቢ ግጥም ብንፋስ 

ተሰንዩ እዩ ናይ ፈለማ 12 ደቓይቕ ግጥሙ 
ፈሊሙ። ካብ ክልቲኦም ወገናት ሓያሎ 
ፈተነታት ተራእየ። ኣብ ውሽጢ ሓደ ደቒቕ፡ 
ብሉጽ ብቕዓት ከርኢ ዝቐነየ ኣጥቃዓይ ዞባ 
ሰ/ቀ/ባሕሪ ዑመር እድሪስ፡ ብፈኲስ ዝቐልዓ 
ካብ ኢድ ሓላዊ ልዳት ዞባ ደ/ቀ/ባሕሪ ሰሊዃ 
ሸቶ ተመዝጊባ። ጋንታ ደ/ቀ/ባሕሪ፡ ቅልጡፍ 

ግብረመልሲ ብምሃብ፡ ኣብ ካልኣይቲ ደቒቕ 
ብመገዲ ዑስማን ኣሕመድ ሸቶ ኣመዝገበት። 
ኣብዚ ጸወታ፡ ስራጅ ኣሕመድ ካብ ደ/ቀ/

ባሕሪ ብ11 ሸቶታት እዩ ዝመርሕ ነይሩ፡ 
ዑመር እድሪስ ድማ ብሸሞንተ ሸቶታት 
ይኽተሎ። ዝበለጸ ኣመዝጋቢ ሸቶ ንምሓዝ 

ድማ ኣብ መንጎ ክልቲኦም ሓያል ምትህልላኽ 
ተራእየ። ኩነታት ኣየር ዝያዳ ንሰ/ቀ/
ባሕሪ ዘርብሕ ነበረ። ይኹን እምበር ሓላዊ 
ልዳት ደ/ቀ/ባሕሪ በዚ ከይተበደሀ ንዝመጽኦ 
ኵዓሳሱ የበርዕነን ነበረ። ብድሕሪዚ ሓላዊ 
ልዳት ደ/ቀ/ባሕሪ ደርደር ዓሊ ብማህረምቲ 
ካብ ጸወታ ብምእላዩ፡ ሄኖክ ዑቕባሚኪኤል 
ከም መተካእታ ተሰለፈ። ድሕሪዚ ሰ/ቀ/
ባሕሪ ኣከታቲላ ክልተ ሸቶታት ኣመዝገበት 
- ብመገዲ ዑመር እድሪስ (ካልአይቲ ሸቶ) 
ከምኡ’ውን ካብ ሜላዊ ካሕሳይ ሓንቲ ሸቶ። 
ውጽኢት 3ብ1 ኮነ። እንተኾነ፡ ተኸላኻሊ 
ሜላዊ ካሕሳይ ናብ ልዳቱ ሸቶ ብምምዝጋቡ 
ውጽኢት ናብ 3ብ2 ተቐየረ። ቀዳማይ እብረ 
ዛዚመን ድማ ንዕረፍቲ ወጽኣ። 
ኣብ ዝሰዓበ ካልኣይ እብረ 12 ደቓይቕ፡ 

ቦታ ስለ እተቐያየራ፡ ጸወታ ንደ/ቀ/ባሕሪ 

ዘርብሕ ኮነ። ኣይጸንሑን ደ/ቀ/ባሕሪ ብመገዲ 
ዑስማን ኣሕመድ መመዓራረይት ሸቶ 
ኣመዝጊቡ። ጸወታ 3ብ3 ቀጸለ፡ እንተኾነ፡ 
ተደጋጋሚ ፈተነታት እኳ እንተተኻየደ ሸቶ 
ኣይተመዝገበን።
እታ ኣብ ሳልሳይ እብረ ዝቐጸለት፡ 12 

ደቓይቕ ዝሓዘት ሳልሳይን መዛዘምን 
መድረኽ፡ ንተጻወትቲ ኣብ ወጥሪ 
ዝሸመመትን ንደገፍቲ ከብዶም ዘሕቈፈትን 
ነበረት። ጋንታታት ኣብ ዘካየድኦ ናይ ቦታ 
ዕጫ፡ ሰ/ቀ/ባ ብንፋስ ክትሕገዝ እንከላ ደ/ቀ/ባ 
ድማ ኣንጻር ንፋስ በጽሓ። ፈላሚ ፈተነታት 
ድማ ብሰሜናዊ ተባሕተ። ያሲን ዓሊ ናይ 
ሰ/ቀ/ባ ካብ ማእከል ሜዳ ዝቐልዓ ኵዕሶ ኣብ 
ሰኪዐት ተጸንበረት። 4ብ3 ብመሪሕነት ሰሜናዊ 
ቀጸለ። ደጊሙ ያሲን ዓሊ ንዕኡ ካልአይቲ 
ንጋንትኡ ሰሜናዊ ድማ ሓምሸይቲ፡ ኣብ 90 
ዲግሪ ብልጽቲ ሸቶ ኣመዝገበ። ጸኒሑ’ውን 
ያሲን፡ ኣብ ልዳት ደቡባዊ ተዕነኒ ንዝነበረት 
ኵዕሶ ኣብ ልዳት ኣዕረፋ። ሕጂ’ውን ሰ/ቀ/ባ፡ 
ብመገዲ ህቡብ ናይዚ ዓውደ ስፖረት ኮይኑ 
ዝቐነየ ዑመር እድሪስ ክልተ ሸቶ ደርዐት። 
ጸወታ 7ብ3 ትዛዚሙ እናተበሃለ ድማ፡ ዑመር 

እድሪስ ንዕኡ ሓምሸይቲ ንጋንትኡ ሻምነይቲ 
ሸቶ ብምምዝጋቡ፡ ሰ/ቀ/ባሕሪ 8ብ3 ብዝኾነ 
ውጽኢት ዛዚማቶ። 
ብሉጽ ተጻዋታይ ናይዚ ጸወታ ተኸላኻላይ 

ሜላዊ ካሕሳይ ተሸሊሙ። 
ብጠቕላላ ኣብዚ ውድድር፡ ብ9 ነጥብን 14 

ጸብለልታ ሸቶን ዞባ ሰሜናዊ ቀይሕ ባሕሪ 
ቀዳመይቲ ክትከውን ከላ፡ ብ5 ነጥቢ ዞባ 
ደቡብ ካልኣይቲ፡ ደቡባዊ ቀይሕ ባሕሪ ድማ 
ብ3 ነጥቢ ሳልሰይቲ ኮይነን።
ሽልማት 
ብሉጽ ኣመዝጋቢ ሸቶ፡ ዑመር እድሪስ ካብ 

ጋንታ ሰ/ቀ/ባሕሪ ኣብ ምሉእ ጸወታ ናይዚ 

ውድድር 12 ሸቶታት ብምምዝጋቡ ዋንጫ 
ክሽለም ከሎ፡ ብተወሳኺ ንብሉጽ ተጻዋታይ 
ዝወሃብ ሽልማት’ውን ጠቕሊሉ ተዓዊቱሉ። 
ኣብዚ ጸወታ ብዞባ ደረጃ ንዝተዋህበ ሽልማት፡ 
ሰ/ቀ/ባሕሪ ዓባይ ዋንጫን ወርቂ መዳልያን 
ክትሽለም ከላ፡ ዞባ ደቡብን ደ/ቀ/ባሕሪን ድማ 
ካልአይትን ሳልሰይትን ብምዃን ብቕደም 
ተኸተል ብሩርን ነሓስን መዳልያ ተሸሊመን።

እዚ ብደረጃ ዓለም ፍቱው እናኾነ ዝመጽእ 
ዘሎ ጸወታ ኵዕሶ እግሪ ገማግም ባሕሪ፡ 
ኣብ ኤርትራ ካብ 2008/9 ኣትሒዙ ኣብ 
ዞባ ደ/ቀ/ባሕሪ ንጥፈታት ከካይድ ዝጸንሐ 
ኮይኑ፡ ብሃገራዊ ፈደረሽን ኵ/እግሪ ኤርትራ 
ተወዲቡ ሃገራዊ ውድድር ዝኸውን ዘሎ ግን፡ 
ሎሚ ንፈለማ እዋኑ እዩ።

ብምኽንያት 8 መጋቢት ክካየድ ዝቐነየ ብምኽንያት 8 መጋቢት ክካየድ ዝቐነየ 
ውድድራት ኵዕሶ መርበብ ተዛዚሙውድድራት ኵዕሶ መርበብ ተዛዚሙ

ብምኽንያት 8 መጋቢት ክካየድ ዝቐነየ 
ውድድር ኵዕሶ መርበብ ደቂ ኣንስትዮ ሰንበት 
16 መጋቢት መጋረጃኡ ዓጽዩ።
ኣብቲ ኣባላት ሃገራዊ ፈደረሽን ኵዕሶ 

መርበብ፡ ሓላፊ ባህልን ስፖርትን ዞባ ማእከል 
ከምኡ’ውን ሓላፊ ጨንፈር ስፖርት ዞባ 
ማእከልን ኣብ ዝተረኸቡሉ መዛዘሚ ግጥም፡ 
ኣብ መንጎ 18 ናይ ሰለስተ ድቪዥን ጋንታታት 
ዝተኻየደ ናይ ኣውዲቕካ ምሕላፍ ውድድር 
ኣሰላሲሉ። መጀመርታ 
ዝገጠማ፡ ኣባላት 
ሳልሳይ ድቪዥን 
ዝኾና ኣዱሊስ ምስ 
ፍትሒ እየን። ኣብዚ 
ጸወታ ጋንታ ኣዱሊስ 
ንመዘናኣ ፍትሒ 2ብ0 
ውጽኢት ረቲዓታ። 
ድሕሪአን ዝሰዓባ፡ ኣብ 
ሰንተራት ተጠርኒፈን 
ዝጻወታ ጋንታታት፡ 
ባሕቲ መስከረም ምስ ደንበ-ሰንበል እየን። 
እዚ ግጥም ብምዕሩግ ናይ ህዝቢ ደገፍ 
ማሚቑ ዝተሰላሰለን ሓያል ናይ ምውድዳር 
መንፈስ ዝተራእዮን ነበረ። ኣብዚ ብኽልቲአን 
ጋንታታት ብቕዓት ዝተራእየሉ ግጥም፡ ባሕቲ 
መስከረም ንጋንታ ደንበ ሰምበል ኣብ 
ክልቲኡ ሰት ብምስዓር፡ 2ብ0 ረቲዓታ። ነቲ 
ውድድር ድማ ቀዳመይትን ካልኣይትን ኮይነን 
ተዓዊተናሉ።
ዝሰዓባ ጋንታታት ቀዳማይ ድቪዥን ስኒት 

ምስ ሓሬና እየን። ነዚ ግጥም ጋንታ ስኒት 
ክትቅልሶ ተራእየት። ድሒሩ ኣብ ዝሰዓበ ሰት 

ድማ ጋንታ ስኒት 3ብ0 ንሓሬና ረቲዓታ።
ድሕሪዚ ካብ 8 መጋቢት ኣትሒዘን 

ንዝተዓወታ ጋንታታትን ብሉጻት ተጻወትትን 
ሽልማት ተዓዲሉ። ካብ ሳልሳይ ድቪዥን 

ተጻዋቲት ጋንታ ኣዱሊስ ራኢ 
ገብሪሂወት ብልጽቲ ተጻዋቲት 
ክትሽለም ከላ፡ ካብ ካልኣይ ድቪዥን 
ሃናእ ጃዕፈር፡ ካብ ቀዳማይ ድቪዥን 
ድማ ካብ ጋንታ ባሕቲ መስከረም 
ኣርሴማ ገብረሂወት ተሸሊመን። 
ብዘይካ እዚ፡ እታ እንኮ ኣሰልጣኒትን 
ተጻዋቲትን ዝኾነት ዮዲት ፍትዊ 
እውን ናይ ክብሪ ሽልማት ረኺባ። 
ኣብዚ ኣጋጣሚ ን11 ደቂ-ኣንስትዮ 
ደያኑ’ውን ሽልማት ተዓዲሉ። 

ድሒሩ ዝሰዓበ ሽልማት ብደረጃ ጋንታ 
እዩ። ካብ ሳልሳይ ድቪዥን ቀዳመይቲ ኮይና 
ዝተዓወተት ጋንታ ኣዱሊስ፡ ዓባይ ዋንጫ፡ 
ወርቂ መዳልያን ምሉእ ዕጥቅን ተሸሊማ። 
ካልኣይቲ ዝወጸት ጋንታ ፍትሒ ብሩር 
መዳልያን ሰለስተ ኵዓሳሱን ተሸሊማ። ድሒረን 

ሽልማተን ዝወሰዳ ጋንታታት ካልኣይ ድቪዥን 
እየን፡ ቀዳመይቲ፡ ጋንታ ባሕቲ መስከረም ኮይና 
ዓባይ ዋንጫን ወርቂ መዳልያን ምሉእ ዕጥቕን 
ተሸሊማ። ካልኣይቲ ድማ ጋንታ ደንበ ሰምበል፡ 
ብሩር መዳልያን ሰለስተ ኵዓሳሱን ተሸሊመን። 
ኣብ መወዳእታ ድማ ናይ ቀዳማይ ድቪዥን 
ጋንታታት’የን ተሸሊመን። ቀዳመይቲ ዝወጸት 
ጋንታ ስኒት ዓባይ ዋንጫ፡ ወርቂ መዳልያን 
ምሉእ ዕጥቅን፡ ካልኣይቲ ዝወጸት ጋንታ ሓሬና  
ድማ ብሩር መዳልያን ሰለስተ ኵዓሳሱን 
ተሸሊማ።



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ዓይገት ቁ.ገዛ 17፡ከባቢ ሲነማ ሓማሴን 123690

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት መረብ 19/03/25

19 መጋቢት 2025 - ገጽ 12መበል 34 ዓመት ቁ.171

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ተስፋኣለም የማነተስፋኣለም የማነ

ትራምፕ ብጉዳይ ሑቲ ንኢራን የጠንቅቕየመናውያን ዕጡቓት ሑቲ፡ ኣብ ኣህጉራዊ 
ማያዊ መስመር ቀይሕ ባሕሪ ክፍጽሙዎ 
ዝጸንሑ ተደጋጋሚ መጥቃዕትታት ደው 
ምስዘየብሉዎ፡ እታ ትድግፎም ዘላ ኢራን 
ከቢድ ዋጋ ክትከፍለሉ ክትግደድ ምዃና፡ 
ፕረዚደንት ኣመሪካ ዶናልድ ትራምፕ 
ኣጠንቂቑ።
እቲ ፕረዚደንት ነዚ መጠንቀቕታ’ዚ 

ዘስምዕ ዘሎ፡ እቶም ከተማ ሰንዓ ንዘጠቓልል 
ሰፊሕ ክፋል የመን ተቘጻጺሮም ዝርከቡ 
ዕጡቓት ሓይልታት፡ ዝሓለፈ ሰንበት ነታ 
ነፈርቲ እትጸውር ‘ዩ.ኤስ.ኤስ ሃሪ ኤስ. 
ትሩማን’ ዝተሰምየት ደርማስ ወተሃደራዊት 
መርከብ ኣመሪካ ከጥቅዑ ድሕሪ 
ምፍታኖም እዩ።

“ካብ ሕጂ ንድሓር፡ ሑቲ ንዝትኵሱዋ 
ነፍሲ-ወከፍ ቦምባ መሪሕነት ኢራን ምሉእ 
ሓላፍነት ክወስደላ እዩ” ዝበለ ትራምፕ፡ እቲ 

ዕጡቕ ሓይሊ ኣብቲ ስትራተጂያዊ 
ማያዊ መስመር ድላዩ እናገበረ 
ኣመሪካ ንኢራን ብስቕታ ክትዕዘባ 
ከምዘይኰነት ኣስሚሩሉ። 
እዚ ከምዚ ኢሉ እንከሎ፡ 

ሑቲ ድሒሩ ኣብ ዝዘርግሖ 
ሓበሬታ፡ ኣብዘን ዝሓለፋ ክልተ 
መዓልታት ጥራሕ ነታ ኣብ 
ደቡባዊ ማያት ቀይሕ ባሕሪ ዘላ 
ደርማስ ወተሃደራዊት መርከብ 
ኣመሪካ ንምውቃዕ ዝዓለመ ሰለስተ 

ተኸታታሊ ፈተነታት ከምዘካየደ ኣፍሊጡ።
ኣመሪካ ብወገና፡ ካብ ዝሓለፈ ቀዳም 

ኣትሒዛ ኣብ የመን ብእተካይዶ ዘላ ደብዳብ፡ 
ዛጊት ን30 ዒላማታት ሑቲ ወቒዓ ከምዘላ፡ 
እዚ ድማ ድሕሪ ምልሶት ትራምፕ ናብ 
ስልጣን እቲ ዝዓበየ ወተሃደራዊ ስርሒት 

ምዃኑ ሓቢራ።       
ኣመሪካ፡ ኢራን ንሑቲ ፊናንሲያውን 

ወተሃደራውን ሓገዛት ከምእትልእከሉ፡ 
ስለያዊ ሓበሬታ’ውን ከምእተቐብሎ 
ክትከስስ እንከላ፡ ኢራን ግን ነቲ ክሲ ኩሉ 
ግዜ ምስ ነጸገቶ እያ።

ኒጀር፡ ካብ ‘ኣህጉራዊ ማሕበር ተዛረብቲ 
ቋንቋ ፈረንሳ’ ኣንሳሒባ

ኒጀር፡ ካብቲ ተዛረብቲ ቋንቋ ፈረንሳ ንዝዀና 
ሃገራት ዓለም ዝሓቍፍ ኣህጉራዊ ማሕበር (In-
ternational Organization of Francophone 
Nations) ኣባልነታ ከምዝሰሓሰበት ኣፍሊጣ።
እታ ምዕራብ ኣፍሪቃዊት ሃገር ነዚ ስጕምቲ’ዚ 

ትወስድ ዘላ፡ ምስታ ገዛኢታ ዝነበረት ፈረንሳ 
ዝጸንሓ ኩለ-መዳያዊ ዝምድና ንምብታኽ ኣብ 
እትጽዕረሉ ዘላ እዋን’ዩ። 
ሚኒስትሪ ጉዳያት ወጻኢ ናይ’ታ ሃገር ኣብ 

ዝዘርግሖ ሓበሬታ፡ ወተሃደራዊ መሪሕነት ኒጀር 
ምስቲ ኣብ ፓሪስ ዝመደበሩ ኣህጉራዊ ማሕበር 
ተዛረብቲ ቋንቋ ፈረንሳ ዝጸንሖ ምትሕብባር 
ምሉእ ብምሉእ ደው ኣቢሉዎ ከምዝጸንሐ 
ድሕሪ ምጥቃስ፡ ሕጂ ድማ ኒጀር ካብኡ 
ኣባልነታ ክትስሕብ ወሲኑ ከምዘሎ ኣረዲኡ።
እቲ ሚኒስትሪ ወሲኹ፡ እቲ ኣህጉራዊ 

ማሕበር ንረብሓታት ፈረንሳ ኣብ ምሕላው ከም 
ፖለቲካዊ መሳርሒ ኰይኑ የገልግል ከምዘሎ 
ድሕሪ ምጥቃስ፡ በዚ ምኽንያት ኒጀር ኣባሉ 
ኰይና ክትቅጽል ከምዘይደለየት ኣፍሊጡ።
ፕረዚደንት ኒጀር መሓመድ ብዛኦም ኣብ 

ሓምለ 2023 ብወተሃደራዊ ዕልዋ ካብ ስልጣኑ 
ድሕሪ ምእላዩ፡ እቲ ን88 ሃገራት ዝሓቍፍ 
ኣህጉራዊ ማሕበር ኣብ መወዳእታ ናይቲ 
ዓመት’ቲ ነታ ሃገር ካብ ኣባልነቱ ከምዘደስከላ’ዩ 
ዝንገር።
ቀንዲ ተልእኾ ኣህጉራዊ ማሕበር ተዛረብቲ 

ቋንቋ ፈረንሳ፡ ኣብተን ኣብ ትሕቲ መግዛእቲ 
ፈረንሳ ዝነበራ ሃገራት ዓለም ቋንቋ ፈረንሳ 
ንምጕልዕላዕ፡ ሰላምን ደሞክራስን ንምስፋን፡ 
ከምኡ ድማ ትምህርትን ልምዓትን ንምትብባዕ 
ምዃኑ’ዩ ዝግለጽ። 
ይዅን’ምበር፡ ኣብተን ብፈረንሳ ዝግዝኣ 

ዝነበራ ሃገራት ኣፍሪቃ ዘካይዶ ንጥፈታት፡ 
ነቲ ገና ዝቕጽል ዘሎ ስዉር መግዛእቲ ፈረንሳ 
ዘሐይል ምዃኑ’ዮም ብዙሓት ምሁራት 
ክወቕሱ ዝስምዑ።
ንኒጀር ዝመርሕ ዘሎ ወተሃደራዊ መንግስቲ፡ 

ኣብ መንጎ ኒጀርን ፈረንሳን ንዝጸንሐ ዝምድና 
ንምብታኽ፡ ምብራር ወተሃደራት ፈረንሳ ካብ 
ኒጀር ዘጠቓለለ ሓያለ ስጕምትታት ከምዝወሰደ 
ይፍለጥ።

‘ኣመሪካ ንክሬምያ ከም ኣካል ሩስያ ኣፍልጦ 
ንምሃብ ትደናደን ኣላ’ ተባሂሉ

ኣመሪካ፡ ነታ ኣካል ዩክሬን ዝነበረት 
ሓውሲ-ደሴት ክሬምያ፡ ኣካል ልኡላዊ 
ግዝኣት ፈደረሽን ሩስያ ምዃና ኣፍልጦ 
ንምሃብ ትደናደን ከምዘላ፡ ‘ሰማፎር’ 
ዝተባህለት መርበብ ሓበሬታ ኣመሪካ 
ሓቢራ።
እታ መርበብ ሓበሬታ፡ ምስቲ ጉዳይ 

ቅርበት ንዘለዎም ክልተ ሰብ-መዚ ኣመሪካ 
ብምጥቃስ ዝሓለፈ ሰኑይ ኣብ ዝዘርግሓቶ 

ሓበሬታ፡ ፕረዚደንት ዶናልድ ትራምፕ 
ኣብቲ ጉዳይ ገና ከምዘይወሰነ ድሕሪ 
ምጥቃስ፡ እንተዀነ፡ እታ ሓውሲ-ደሴት 
ከም መባድልቲ ናይቲ ኣብ መንጎ ሩስያን 
ዩክሬንን ክብጻሕ ዝሕሰብ ዘሎ ስምምዕ 
ምቁራጽ ተጻብኦ ተወሲዳ ንሩስያ ክትወሃብ 
ምኽርታት ይቐርበሉ ከምዘሎ ጸብጺባ። 
መብዛሕትኦም ነበርታ መበቆል ሩስያ 

ከምዘለዎም ዝንገረላ ክሬምያ፡ ኣብ 2014 
ብዘካየደቶ ረፈረንደም 
ካብ ዩክሬን ተነጺላ 
ናብ ፈደረሽን ሩስያ 
ምጽንባራ ኣይርሳዕን። 
እታ ሓውሲ-ደሴት 

ብረፈረንደም ኣቢላ 
ምስ ሩስያ ክትጽንበር 
ዝደፋፍኣ ቀንዲ 
ምኽንያት፡ እቲ ኣብቲ 
ዓመት’ቲ ኣብ ኬቭ ኣብ 

ልዕሊ’ቲ ብደሞክራሲያዊ ኣገባብ ተመሪጹ 
ናብ ስልጣን ዝደየበ ፕረዚደንት ቪክቶር 
ያኑኮቪች ዝተፈጸመ - ኢድ ኣመሪካ ዘለዎ 
ዕልዋ ምዃኑ ይንገር።
ይዅን’ምበር፡ ውድብ ሕቡራት ሃገራት 

ንክሬምያ ክሳብ ሕጂ ከም ኣካል ልኡላዊ 
ግዝኣት ዩክሬን እዩ ዝፈልጣ። 
ፕረዚደንት ዶናልድ ትራምፕ፡ ነቲ 

ህይወት ኣሽሓት ዜጋታት ዝበልዕ ዘሎ 
ደማዊ ኲናት ን30 መዓልታት ደው 
ንምባል፡ ትማሊ ሰሉስ ምሸት ምስ ሩስያዊ 
መዘናኡ ቭላድሚር ፑቲን ብቴለፎን 
ከምእተዘራረበ’ዩ ዝግለጽ ዘሎ።
ገለ ሰብ-መዚ ምምሕዳር ትራምፕ፡ ዩክሬን 

ካብቲ መዓልታዊ ከቢድ ዋጋ ትኸፍለሉ 
ዘላ ደማዊ ውግእ የዕሪፋ ናብ ነባሪ ሰላም 
ክትኣቱ እንተዀይና፡ ኣብ ጉዳይ መሬት 
ንሩስያ ገለ ሕድገታት ክትገብረላ ክትዳሎ 
ከምዘለዋ ከውክኡ ምጽንሖም ይፍለጥ።

መራሕቲ ክልተ ቆጵሮስ ኣብ ጀነቫ ይዛተዩ
መራሕቲ ናይ’ተን ኣብ ክልተ ተኸፊለን 

ዘለዋ ቆጵሮሳት (ናይ ግሪኽ ቆጵሮስን ናይ 
ቱርኪ ቆጵሮስን)፡ ኣብ ጀነቫ - ስዊዘርላንድ 
ተራኺቦም ዘተ-ሰላም የካይዱ ከምዘለዉ 
ተሓቢሩ።
ዕላማ ናይ’ቲ ዘተ-ሰላም፡ እታ ኣብ ማእከላይ 

ባሕሪ እትርከብ ደሴት ሓንሳብን ንሓዋሩን 
ሓቢራ ሓንቲ ሃገር ኰይና እትቕጽለሉ 
መንገዲታት ንምኽፋት ምዃኑ’ዩ ዝግለጽ 
ዘሎ።
ኣብቲ ዘተ-ሰላም፡ ወከልቲ ቱርኪ፡ ግሪኽ፡ 

ብሪጣንያን ሕብረት ኤውሮጳን እውን 
ይሳተፉ ከምዘለዉ፡ መርበብ ሓበሬታ ‘ኤሮ-
ኒውስ’ ሓቢሩ።
እንተዀነ፡ ክልተኦም መራሕቲ ቆጵሮስ 

ኣብ ኣገዳሲ ስምምዕ ክበጽሑ ዘሎ ተኽእሎ 

ምህሙን ምዃኑ፡ እቲ መርበብ ሓበሬታ 
ወሲኹ ጠቒሱ።
ሓይልታት ቱርኪ ኣብ 1974 ንሰሜናዊ 

ክፋል ቆጵሮስ ብሓይሊ ወሪሮም ድሕሪ 
ምቁጽጻሮም፡ እታ ደሴት ካብ ሽዑ ኣትሒዛ 
ኣብ ክልተ ተገሚዓ ትቕጽል ከምዘላ፡ 
ጸብጻባት የረድኡ።
ድሒሪ ሒደት መዓልታት፡ ማለት 

ዳግማይ ንምሕባረን ድሕሪ ዝተኻየደ 
ተደጋጋሚ ፍሹል ፈተነታት፡ ሰሜናዊ 
ቆጵሮስ ናጽነታ’ኳ እንተኣወጀት፡ ብዘይካ 
ቱርኪ ግን ካልእ ኣፍልጦ ዝሃበታ ዝዀነት 
ሃገር የላን።
እኳ ደኣ ብኣጻንሩ ሃገራት ምዕራብን 

ዝበዝሕ ማሕበረ-ሰብ ዓለምን፡ ነታ ጸግዒ 
ቱርኪ ዝዀነት ሰሜን ቆጵሮስ ከም ኣካል 

ሪፓብሊክ ቆጵሮስ (ብግሪኽ እትደገፍ 
ቆጵሮስ) ገይሮም’ዮም ዝቘጽሩዋ - ብመሰረት 
ጸብጻባት።

ቓዛ - ብደብዳብ እስራኤል ልዕሊ 400 
ፍልስጤማውያን ተቐቲሎም

እስራኤል ኣብ ወሽመጥ ቓዛ ዳግማይ 
ብእትቕጽሎ ዘላ መጥቃዕትታት፡ ዛጊት ብውሕዱ 
404 ፍልስጤማውያን ከምእተቐትሉን ካልኦት 
562 ድማ ከምዝቘሰሉን ይሕበር ኣሎ።
እስራኤል ትማሊ ሰሉስ ኣብ ሓያለ ቦታታት 

እቲ ወሽመጥ ጽዑቕ ደብዳብ ከምዘካየደት 
ዝሓበራ ማዕከናት ዜና ዓለም፡ ከም ውጽኢቱ 
ቈልዓ-ሰበይቲ ዝርከቡዎም ብዙሓት 
ፍልስጤማውያን ገና ብፍርስራስ ህንጻታት 
ተደብዮም ከምዘለዉ ገሊጸን። 
ምንቅስቓስ ሓማስ ኣብ ዝሃቦ መግለጺ ድማ፡ 

እስራኤል ከምዚ ዝበለ ኣዕናዊ መጥቃዕቲ 
ምፍጻማ፡ ነቲ ኣቐዲማ ዝኸተመትሉን ካብ 
19 ጥሪ ኣትሒዙ ተግባራዊ ኰይኑ ዝጸንሐን 
ግዚያዊ ስምምዕ ምቍራጽ ተጻብኦ ከምዝሰረዘቶ 
ዘመልክት ምዃኑ ኣፍሊጡ።
ወሲኹ ድማ፡ ብሰንኪ’ቲ መራሕቲ እስራኤል 

ወሲዶሞ ዘለዉ ኲናት ናይ ምቕጻል ስጕምቲ፡ 
መጻኢ ዕድል ናይ’ቶም ኣብ ትሕቲኡ ጅሆ 
ተታሒዞም ዝርከቡ ዜጋታት እስራኤልን 
ካልኦት ሃገራትን ኣብ ሓደጋ ወዲቑ ከምዘሎ 
ኣጠንቂቑ።
ቀዳማይ ሚኒስተር እስራኤል በንያሚን 

ነታንያሁ ብወገኑ ኣብ ዝሃቦ ሓበሬታ፡ ሓማስ 
ነቶም ገና ጅሆ ሒዙዎም ዘሎ ዜጋታት ናጻ 
ክለቆም ወይ ድማ እቲ ግዜያዊ ስምምዕ 
ምቍራጽ ተጻብኦ ንኽናዋሕ ክሰማማዕ 
ንዝቐረበሉ ሕቶ ብምንጻጉ፡ ሰራዊት እስራኤል 
ኣብ ልዕሊኡ ‘ተሪር’ ዝበሎ ወተሃደራዊ 
ስጕምቲ ክወስድ ከምዝኣዘዘ ኣረዲኡ።
እቲ መጥቃዕቲ እናሓየለ ክኸይድ 

ምዃኑ’ውን ወሲኹ ኣጠንቂቑ።
ጸሓፊት ፕረስ ቤተ-መንግስቲ ኣመሪካ 

ካሮሊን ለቪት ድማ፡ እስራኤል ምስ ፕረዚደንት 
ዶናልድ ትራምፕ ተማኺራ ነቲ መጥቃዕቲ 
ተካይዶ ከምዘላ ገሊጻ።
ሚኒስተር ምክልኻል እስራኤል - 

ኢዝራኤል ካትዝ ኣቐዲሙ ኣብ ዝሃቦ 
መግለጺ፡ ሓማስ ተሪፎም ንዘለዉ ጅሆታት 
ናጻ እንተዘይለቒቕዎም፡ “ሰራዊት እስራኤል 
ንኹሎም በሪታት ሲኦል ወሽመጥ ቓዛ 
ክኸፍቶም እዩ” ክብል ኣጠንቂቑ ምንባሩ 
ይዝከር።

